
[image: መጠበቂያ ግንብ፣ ጥቅምት 2022]






	
የጥናት እትም


	
የርዕስ ማውጫ


	
1922—የዛሬ መቶ ዓመት


	
እውነተኛ ደስታ ማግኘት ትችላላችሁ


	
በይሖዋ ፊት ያላቸውን ‘ንጹሕ አቋም የሚጠብቁ’ ደስተኞች ናቸው


	
እውነተኛ ጥበብ እየጮኸች ነው


	
ክርስቲያናዊ ተስፋችሁን አጠናክሩ


	
የጥንቶቹ እስራኤላውያን በጦርነት ተካፍለዋል—እኛስ?


	
JW Library እና JW.ORG ላይ የወጡ ርዕሶች


	
የገጽ መፈለጊያ







	1

	2

	3

	4

	5

	6

	7

	8

	9

	10

	11

	12

	13

	14

	15

	16

	17

	18

	19

	20

	21

	22

	23

	24

	25

	26

	27

	28

	29

	30

	31

	32







[image: መጠበቂያ ግንብ የጥናት እትም፣ ጥቅምት 2022።]




የጥናት እትም

ጥቅምት 2022

ከታኅሣሥ 5, 2022–ጥር 1, 2023 የሚጠኑ ርዕሶች


© 2022 Watch Tower Bible and Tract Society of Pennsylvania






ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.org​ን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።







ሽፋኑ፦

የይሖዋን ሉዓላዊነት በታማኝነት በመደገፋቸው ምክንያት ከዚህ በፊት የታሰሩ ወይም በአሁኑ ጊዜ እስር ቤት ያሉ ደፋር ወንድሞችና እህቶች (የጥናት ርዕስ 42፣ ከአንቀጽ 1-2⁠ን ተመልከት)







የርዕስ ማውጫ


በዚህ እትም ውስጥ

 2  1922—የዛሬ መቶ ዓመት

የጥናት ርዕስ 41፦ ከታኅሣሥ 5-11, 2022

 6  እውነተኛ ደስታ ማግኘት ትችላላችሁ

የጥናት ርዕስ 42፦ ከታኅሣሥ 12-18, 2022

12  በይሖዋ ፊት ያላቸውን ‘ንጹሕ አቋም የሚጠብቁ’ ደስተኞች ናቸው

የጥናት ርዕስ 43፦ ከታኅሣሥ 19-25, 2022

18  እውነተኛ ጥበብ እየጮኸች ነው

የጥናት ርዕስ 44፦ ከታኅሣሥ 26, 2022–ጥር 1, 2023

24  ክርስቲያናዊ ተስፋችሁን አጠናክሩ

29  የጥንቶቹ እስራኤላውያን በጦርነት ተካፍለዋል—እኛስ?

መድረኩና ከላይ ያለው ማስታወቂያ በቅርበት ሲታይ





1922—የዛሬ መቶ ዓመት


“አምላክ በጌታችን በኢየሱስ ክርስቶስ አማካኝነት ድል [ያጎናጽፈናል]።” (1 ቆሮ. 15:57) የ1922 የዓመት ጥቅስ እንዲሆን የተመረጠው ይህ ጥቅስ፣ የመጽሐፍ ቅዱስ ተማሪዎቹ ታማኝ ከሆኑ በረከት እንደሚያገኙ አረጋግጦላቸዋል። በእርግጥም በዚያ ዓመት ይሖዋ እነዚህን ቀናተኛ ሰባኪዎች ባርኳቸዋል። መጽሐፎቻቸውን ራሳቸው ማተምና መጠረዝ እንዲሁም በሬዲዮ አማካኝነት የመንግሥቱን እውነት ማሰራጨት በጀመሩበት ጊዜ የይሖዋ በረከት አልተለያቸውም። ከዚያም በ1922 መገባደጃ ላይ ይሖዋ ሕዝቡን እየባረከ እንዳለ በድጋሚ ታየ። የመጽሐፍ ቅዱስ ተማሪዎቹ በሴዳር ፖይንት፣ ኦሃዮ፣ ዩናይትድ ስቴትስ ታሪካዊ ስብሰባ አደረጉ። ያ ስብሰባ በይሖዋ ድርጅት እንቅስቃሴ ላይ ዛሬ ድረስ የሚታይ ትልቅ ለውጥ አምጥቷል።





“ድንቅ ሐሳብ”


የስብከቱ ሥራ እየሰፋ ሲሄድ ተጨማሪ ጽሑፎች አስፈለጉ። በብሩክሊን ቤቴል የነበሩት ወንድሞች መጽሔቶችን ያትሙ የነበረ ቢሆንም ጠንካራ ሽፋን ያላቸውን መጻሕፍት የሚያሳትሙት በማተሚያ ቤቶች ነበር። ለወራት የዘለቀ የመጻሕፍት እጥረት መከሰቱ በስብከቱ ሥራ ላይ እንቅፋት ፈጥሮ ነበር። በዚህ ጊዜ ወንድም ራዘርፎርድ የማተሚያ ክፍሉ ኃላፊ የሆነውን ሮበርት ማርቲንን መጽሐፎቻችንን ራሳችን ማተም እንችል እንደሆነ ጠየቀው።

በብሩክሊን፣ ኒው ዮርክ በኮንኮርድ አውራ ጎዳና ላይ የነበረው ፋብሪካ





ወንድም ማርቲን እንዲህ ብሏል፦ “ድንቅ ሐሳብ ነበር። ምክንያቱም መጻሕፍት ለማተምና ለመጠረዝ የሚያስችል አዲስ ፋብሪካ ልንከፍት ነው።” ወንድሞች ብሩክሊን ውስጥ በ18 ኮንኮርድ አውራ ጎዳና ላይ ሕንፃ ተከራዩ። ከዚያም የሚያስፈልጉትን መሣሪያዎች አሟሉ።

እርግጥ ይህ አዲስ ፋብሪካ በመከፈቱ የተደሰተው ሁሉም ሰው አልነበረም። ቀደም ሲል መጽሐፎቻችንን ያትምልን የነበረው ፋብሪካ ፕሬዚዳንት አዲሱን ፋብሪካ ጎብኝተው ነበር፤ እንዲህ ብለዋል፦ “ከፍተኛ የጥራት ደረጃ ያላቸው የሕትመት መሣሪያዎች በእጃችሁ ቢገኙም መሣሪያዎቹን ማንቀሳቀስ የሚችል ሰው በመካከላችሁ የለም። ምናለ በሉኝ፣ ይህን ማሽን በስድስት ወራት ውስጥ እንክትክቱን አውጥታችሁ ታስቀምጡታላችሁ።”

ወንድም ማርቲን እንዲህ ብሏል፦ “እኚህ ሰው የተናገሩት ነገር ምክንያታዊ ነበር፤ ይሁንና የሰጡት ሐሳብ ጌታን ከግምት ውስጥ ያስገባ አልነበረም፤ እሱ ደግሞ ዘወትር ከእኛ ጋር ነው።” ወንድም ማርቲን ትክክል ነበር። ብዙም ሳይቆይ በአዲሱ ፋብሪካ በቀን 2,000 መጻሕፍት ማተም ጀመርን።

ወንድሞች ፋብሪካ ውስጥ ከማተሚያ ማሽን አጠገብ ቆመው










በሺዎች የሚቆጠሩ አድማጮችን በሬዲዮ ማግኘት


የይሖዋ ሕዝቦች የራሳቸውን መጻሕፍት ከማተም በተጨማሪ ምሥራቹን ለማስፋፋት አዲስ ዘዴ ይኸውም የሬዲዮ ስርጭት መጠቀም ጀመሩ። እሁድ፣ የካቲት 26, 1922 ከሰዓት በኋላ ወንድም ራዘርፎርድ ለመጀመሪያ ጊዜ በሬዲዮ ቀረበ። በሎስ አንጅለስ፣ ካሊፎርኒያ፣ ዩናይትድ ስቴትስ በሚገኝ አንድ የሬዲዮ ጣቢያ “ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም” የሚለውን ንግግር አቀረበ።

ፕሮግራሙን 25,000 ገደማ የሚሆኑ ሰዎች ተከታትለውታል። አንዳንዶቹ ከንግግሩ በኋላ የአድናቆት ደብዳቤ ጽፈዋል። ደብዳቤ ከላኩት ሰዎች መካከል አንዱ በሳንታ አና፣ ካሊፎርኒያ የሚኖረው ዊላርድ አሽፎርድ ነው። ዊላርድ፣ ወንድም ራዘርፎርድ “አዝናኝና አስተማሪ” ንግግር በማቅረቡ አመስግኖታል። አክሎም እንዲህ ብሏል፦ “ቤታችን ውስጥ ሦስት የታመሙ ሰዎች አሉ። ስለዚህ በሬዲዮ ባይሆን ኖሮ እዚህ ሰፈር ድረስ ብትመጣ እንኳ ንግግርህን መስማት አንችልም ነበር።”

በቀጣዮቹ ሳምንታት የሬዲዮ ስርጭቱ ቀጠለ። መጠበቂያ ግንብ እንደገለጸው እስከ ዓመቱ መጨረሻ ድረስ ቢያንስ 300,000 ሰዎች መልእክቱን በሬዲዮ አማካኝነት ሰምተዋል። 

የመጽሐፍ ቅዱስ ተማሪዎቹ በተገኘው ምላሽ ስለተበረታቱ ከብሩክሊን ቤቴል ብዙም ሳይርቅ በስታተን ደሴት ላይ የሬዲዮ ጣቢያ ለመገንባት ወሰኑ። በቀጣዮቹ ዓመታት የመጽሐፍ ቅዱስ ተማሪዎቹ WBBR የተባለውን ይህን የሬዲዮ ጣቢያ የመንግሥቱን ምሥራች በስፋት ለማዳረስ ተጠቅመውበታል።






“ADV”


የሰኔ 15, 1922 መጠበቂያ ግንብ ከመስከረም 5 እስከ 13, 1922 በሴዳር ፖይንት፣ ኦሃዮ ትልቅ ስብሰባ እንደሚካሄድ ገለጸ። የመጽሐፍ ቅዱስ ተማሪዎቹ ወደ ሴዳር ፖይንት ሲሄዱ ስብሰባውን ለመከታተል በጣም ጓጉተው ነበር።

ወንድም ራዘርፎርድ በመክፈቻ ንግግሩ ላይ እንዲህ አለ፦ “ጌታ . . . ይህንን ስብሰባ እንደሚባርከውና በምድር ላይ ታይቶ የማይታወቅ ምሥክርነት እንዲሰጥ እንደሚያደርግ ሙሉ በሙሉ እርግጠኛ ነኝ።” በዚያ ስብሰባ ላይ የነበሩት ተናጋሪዎች፣ ወንድሞችና እህቶች በስብከቱ ሥራ እንዲካፈሉ በተደጋጋሚ አበረታተዋል።



[image: ]

በ1922 በሴዳር ፖይንት፣ ኦሃዮ በተደረገው ስብሰባ ላይ የተገኙ ታዳሚዎች





ከዚያም ዓርብ፣ መስከረም 8 ወንድም ራዘርፎርድ የሚሰጠውን ንግግር ለመስማት የጓጉ 8,000 ገደማ ሰዎች ወደ አዳራሹ ጎረፉ። ወንድም ራዘርፎርድ በመጋበዣ ወረቀቱ ላይ የሰፈሩትን “ADV” የሚሉትን የእንግሊዝኛ ፊደላት ትርጉም እንደሚያብራራ ተስፋ አድርገው ነበር። ተሰብሳቢዎቹ ቦታ ቦታቸውን ሲይዙ አንዳንዶቹ ከመድረኩ በላይ የተጠቀለለውን ሸራ አስተውለው መሆን አለበት። ከተልሳ፣ ኦክላሆማ የመጣው አርተር ካላውስ ስብሰባውን በደንብ ሊያዳምጥ የሚችልበት ቦታ አግኝቶ ነበር። በወቅቱ የድምፅ ማጉያ ስላልነበር እንዲህ ያለ ቦታ ማግኘት በጣም ጠቃሚ ነው።

“ከአፉ የሚወጣው እያንዳንዱ ቃል እንዳያመልጠን በጥሞና እናዳምጥ ነበር”



ስብሰባውን የሚረብሽ ምንም ነገር እንዳይኖር፣ ወንድም ራዘርፎርድ ንግግር እየሰጠ አርፍዶ የመጣ ሰው ወደ አዳራሹ መግባት እንደማይችል ሊቀ መንበሩ ተናገረ። ከጠዋቱ 3:30 ላይ ወንድም ራዘርፎርድ፣ ኢየሱስ በማቴዎስ 4:17 ላይ የተናገረውን ሐሳብ በመጥቀስ ንግግሩን ጀመረ፤ ጥቅሱ ‘መንግሥተ ሰማያት ቀርቧል’ ይላል። ወንድም ራዘርፎርድ ሰዎች ስለ መንግሥቱ የሚሰሙት እንዴት እንደሆነ ሲያብራራ እንዲህ አለ፦ “ኢየሱስ ራሱ በመገኘቱ ጊዜ የመከር ሥራ እንደሚያካሂድና እውነተኛና ታማኝ ሰዎችን ወደ ራሱ እንደሚሰበስብ ተናግሯል።”

በዋናው አዳራሽ ተቀምጦ የነበረው አርተር እንዲህ ብሏል፦ “ከአፉ የሚወጣው እያንዳንዱ ቃል እንዳያመልጠን በጥሞና እናዳምጥ ነበር።” ሆኖም አርተር በድንገት በመታመሙ ከአዳራሹ ለመውጣት ተገደደ። አርተር ተመልሶ መግባት እንደማይፈቀድለት ስላወቀ እያመነታ ወጣ።

ከጥቂት ደቂቃዎች በኋላ ግን ተሻለው። ወደ አዳራሹ እየተመለሰ ሳለ ሞቅ ያለ ጭብጨባ ሰማ። በዚህ ጊዜ በጣም ጓጓ! ይህን ግሩም ንግግር ለመስማት ሲል ጣሪያው ላይ ለመውጣት ወሰነ። በወቅቱ የ23 ዓመት ወጣት የነበረው አርተር ወደ ጣሪያው የሚወስድ መወጣጫ አገኘ። ጣሪያው ላይ ያሉት የብርሃን ማስገቢያ መስኮቶች ክፍት ነበሩ። አርተር ወደ መስኮቶቹ ሲጠጋ ንግግሩ ‘ጥርት ብሎ ይሰማው’ ጀመር።

ሆኖም አርተር ብቻውን አልነበረም። አንዳንዶቹ ጓደኞቹም ጣሪያው ላይ ነበሩ። ከእነሱ መካከል አንዱ የሆነው ፍራንክ ጆንሰን ወደ አርተር ሮጦ በመምጣት “ሴንጢ ይዘሃል?” አለው።

አርተርም “አዎ ይዣለሁ” አለው።

ፍራንክ እንዲህ ሲል መለሰለት፦ “ከሆነማ የጸሎታችን መልስ አንተ ነህ። ይሄ ትልቅ የተጠቀለለ ሸራ ይታይሃል? ማስታወቂያ ነው፤ ሚስማሩ ላይ ታስሯል። ዳኛው* የሚናገረውን በጥሞና አዳምጥ። ‘አስታውቁ፣ አስታውቁ’ ሲል እነዚህን አራት ገመዶች መቁረጥ አለብን።”

በመሆኑም አርተር ሴንጢውን ይዞ ወንድም ራዘርፎርድ ያንን ቃል እስኪናገር ከጓደኞቹ ጋር መጠበቅ ጀመረ። ብዙም ሳይቆይ ወንድም ራዘርፎርድ የንግግሩ ወሳኝ ክፍል ላይ ደረሰ። ወንድም ራዘርፎርድ በስሜትና በቅንዓት ድምፁን ከፍ አድርጎ እንዲህ አለ፦ “ለጌታ ታማኝና እውነተኛ ምሥክር ሁኑ። የባቢሎን ርዝራዦች በሙሉ እስኪወገዱ ድረስ በውጊያው ወደፊት ግፉ። መልእክቱን በስፋት ብሎም ራቅ ወዳሉ አካባቢዎች በመሄድ አውጁ። ይሖዋ፣ አምላክ እንደሆነና ኢየሱስ ክርስቶስ ደግሞ የነገሥታት ንጉሥና የጌቶች ጌታ እንደሆነ የዓለም ሕዝብ ማወቅ ይኖርበታል። ይህ የቀኖች ሁሉ ቀን ነው። እነሆ ንጉሡ በመግዛት ላይ ነው! እናንተ ደግሞ የእሱ አዋጅ ነጋሪዎች ናችሁ። ስለዚህ ንጉሡንና መንግሥቱን አስታውቁ፣ አስታውቁ፣ አስታውቁ!”

አርተር እንደገለጸው፣ እሱና ሌሎቹ ወንድሞች ገመዶቹን ሲቆርጡ ሸራው ያለምንም ችግር ተተረተረ። ማስታወቂያው “ንጉሡንና መንግሥቱን አስታውቁ” የሚል ነበር። “ADV” የሚሉት ፊደላት የሚያመለክቱት “አስታውቁ” የሚል ትርጉም ያለውን የእንግሊዝኛ ቃል ነው።






አስፈላጊ ሥራ


በሴዳር ፖይንት የተደረገው ትልቅ ስብሰባ፣ ወንድሞች በጣም አስፈላጊ በሆነው የመንግሥቱን ምሥራች የመስበኩ ሥራ ላይ እንዲያተኩሩ ረድቷቸዋል። የፈቃደኝነት መንፈስ ያላቸው ሁሉ በዚህ ሥራ በደስታ ተካፍለዋል። በኦክላሆማ፣ ዩናይትድ ስቴትስ የሚያገለግል አንድ ኮልፖርተር (በአሁኑ ጊዜ አቅኚ ተብሎ ይጠራል) እንዲህ ብሏል፦ “የምንሰብከው የድንጋይ ከሰል በሚወጣበት አካባቢ ሲሆን ብዙዎቹ ሰዎች ድሆች ነበሩ።” ይህ ወንድም ብዙውን ጊዜ ሰዎች ወርቃማው ዘመን በተባለው መጽሔት ላይ ያለውን መልእክት ሲሰሙ ‘ማልቀስ እንደሚጀምሩ’ ተናግሯል። “እነሱን ማጽናናት ልዩ መብት ነው” ብሏል።

እነዚህ የመጽሐፍ ቅዱስ ተማሪዎች፣ ኢየሱስ በሉቃስ 10:2 ላይ “አዝመራው ብዙ ነው፤ ሠራተኞቹ ግን ጥቂት ናቸው” በማለት የተናገረው ሐሳብ አፋጣኝ እርምጃ መውሰድ እንደሚጠይቅ ተገንዝበዋል። በዚያ ዓመት መገባደጃ ላይ መንግሥቱን ከዳር እስከ ዳር ለማስታወቅ ከመቼውም ጊዜ ይበልጥ ቆርጠው ነበር።







^  ወንድም ራዘርፎርድ በሚዙሪ፣ ዩናይትድ ስቴትስ አልፎ አልፎ ዳኛ ሆኖ ይሠራ ስለነበር አንዳንድ ጊዜ “ዳኛው” ተብሎ ይጠራል።




ለመላው ዓለም መመሥከር


የካቲት 26, 1922 የመጽሐፍ ቅዱስ ተማሪዎቹ “ዓለም አቀፍ የምሥክርነት ዘመቻ” አካሄዱ። በዓለም ዙሪያ ያሉ የመጽሐፍ ቅዱስ ተማሪዎች ልዩ ስብሰባዎችን በማካሄድ ፍላጎት ያላቸው ሰዎች “ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም” የሚለውን ንግግር እንዲያዳምጡ አደረጉ።

ንግግሩ ቢያንስ በ33 ቋንቋዎች ተተርጉሟል፤ መጠበቂያ ግንብ እንደገለጸው፣ በተለያዩ ቦታዎች ያሉ ብቃት ያላቸው የሕዝብ ተናጋሪዎች በሙሉ ማለት ይቻላል ይህን ንግግር ሰጥተዋል። በታላቋ ብሪታንያ ያሉ የመጽሐፍ ቅዱስ ተማሪዎች 306 ስብሰባዎችን ያካሄዱ ሲሆን 67,010 ሰዎች በስብሰባዎቹ ላይ ተገኝተዋል። በስዊዘርላድ፣ በቤልጅየምና በፈረንሳይ የሚኖሩ ከ15,000 በላይ ፈረንሳይኛ ተናጋሪዎች እነዚህ ስብሰባዎች ላይ ተገኝተዋል። የመጽሐፍ ቅዱስ ተማሪዎቹ ያገኙት አዎንታዊ ምላሽ ስላበረታታቸው በዚያው ዓመት ሰኔ 25፣ ጥቅምት 29 እና ታኅሣሥ 10 ላይ “ዓለም አቀፍ የምሥክርነት ዘመቻ” አካሄዱ።







^ (1 ቆሮ. 15:57) ሆኖም አምላክ በጌታችን በኢየሱስ ክርስቶስ አማካኝነት ድል ስለሚያጎናጽፈን የተመሰገነ ይሁን!



^ (ማቴ. 4:17) ከዚያን ጊዜ አንስቶ ኢየሱስ “መንግሥተ ሰማያት ስለቀረበ ንስሐ ግቡ” እያለ ይሰብክ ጀመር።



^ (ሉቃስ 10:2) ከዚያም እንዲህ አላቸው፦ “አዎ፣ አዝመራው ብዙ ነው፤ ሠራተኞቹ ግን ጥቂት ናቸው። ስለዚህ የመከሩ ሥራ ኃላፊ ወደ መከሩ፣ ሠራተኞች እንዲልክ ለምኑት።








የጥናት ርዕስ 41

እውነተኛ ደስታ ማግኘት ትችላላችሁ


“ይሖዋን የሚፈሩ፣ በመንገዱም የሚሄዱ ሁሉ ደስተኞች ናቸው።”—መዝ. 128:1

መዝሙር 110 “የይሖዋ ደስታ”

ማስተዋወቂያ*




 1. ‘መንፈሳዊ ፍላጎት’ ምንድን ነው? ከደስታ ጋር የሚያያዘውስ እንዴት ነው?

እውነተኛ ደስታ የሚያመለክተው ጊዜያዊ የሆነን የደስታ ስሜት ብቻ አይደለም። በመላው ሕይወታችን እውነተኛ ደስታ ማግኘት እንችላለን። እንዴት? ኢየሱስ በተራራ ስብከቱ ላይ “ለመንፈሳዊ ፍላጎታቸው ንቁ የሆኑ ደስተኞች ናቸው” ብሏል። (ማቴ. 5:3 ግርጌ) ኢየሱስ ሰዎች ሲፈጠሩ ጀምሮ ፈጣሪያቸውን ይሖዋ አምላክን የማወቅና የማምለክ ልባዊ ፍላጎት እንዳላቸው ያውቃል። ‘መንፈሳዊ ፍላጎት’ ማለት ይህ ነው። ደግሞም ይሖዋ ‘ደስተኛ አምላክ’ ስለሆነ እሱን የሚያመልኩ ሰዎችም ደስተኛ መሆን ይችላሉ።—1 ጢሞ. 1:11



[image: ]

“ለጽድቅ ሲሉ ስደት የሚደርስባቸው ደስተኞች ናቸው።”—ማቴ. 5:10 (ከአንቀጽ 2-3⁠ን ተመልከት)*





2-3. (ሀ) ኢየሱስ እነማን ደስተኞች እንደሆኑ ተናግሯል? (ለ) በዚህ ርዕስ ውስጥ ምን እንመለከታለን? ይህ አስፈላጊ የሆነውስ ለምንድን ነው?

2 ደስተኛ መሆን የምንችለው ሕይወታችን አልጋ በአልጋ ከሆነልን ብቻ ነው? አይደለም። ኢየሱስ በተራራ ስብከቱ ላይ አስገራሚ ነገር ተናግሯል። “የሚያዝኑ ደስተኞች ናቸው” ብሏል፤ ምናልባትም ያዘኑት በሠሩት ኃጢአት ምክንያት በሚሰማቸው የጥፋተኝነት ስሜት አሊያም በሕይወታቸው ውስጥ ባጋጠማቸው አስጨናቂ ሁኔታ የተነሳ ሊሆን ይችላል። ኢየሱስ “ለጽድቅ ሲሉ ስደት የሚደርስባቸው” ወይም የክርስቶስ ተከታዮች በመሆናቸው ምክንያት ‘የሚነቀፉ’ ሰዎችም ደስተኞች እንደሆኑ ተናግሯል። (ማቴ. 5:4, 10, 11) ይሁንና እንዲህ ባለ ሁኔታ ውስጥ ሆኖ እውነተኛ ደስታ ማግኘት የሚቻለው እንዴት ነው?

3 ኢየሱስ ደስታ የሚያስገኝልን የተመቻቸ ሕይወት መምራታችን ሳይሆን መንፈሳዊ ፍላጎታችንን ማሟላታችንና ወደ አምላክ መቅረባችን መሆኑን ሊያስተምረን ፈልጓል። (ያዕ. 4:8) ታዲያ እንዲህ ማድረግ የምንችለው እንዴት ነው? እውነተኛ ደስታ ለማግኘት ልንወስዳቸው የሚገቡ ሦስት መሠረታዊ እርምጃዎችን በዚህ ርዕስ ውስጥ እንመለከታለን።






መንፈሳዊ ምግብ ተመገቡ


 4. እውነተኛ ደስታ ለማግኘት መውሰድ ያለብን የመጀመሪያ እርምጃ ምንድን ነው? (መዝሙር 1:1-3)

4 አንደኛ፣ እውነተኛ ደስታ ለማግኘት መንፈሳዊ ምግብ መመገብ አለብን። ሰዎችም ሆኑ እንስሳት በሕይወት ለመኖር ሥጋዊ ምግብ ያስፈልጋቸዋል። መንፈሳዊ ምግብ መመገብ የምንችለው ግን እኛ ሰዎች ብቻ ነን። ደግሞም መንፈሳዊ ምግብ ያስፈልገናል። ኢየሱስ “ሰው ከይሖዋ አፍ በሚወጣ ቃል ሁሉ እንጂ በምግብ ብቻ አይኖርም” ያለው ለዚህ ነው። (ማቴ. 4:4) በመሆኑም የአምላክ ውድ ቃል ከሆነው ከመጽሐፍ ቅዱስ መንፈሳዊ ምግብ ሳንመገብ አንድም ቀን እንዲያልፍብን መፍቀድ የለብንም። መዝሙራዊው ‘በይሖዋ ሕግ ደስ የሚለው እንዲሁም ሕጉን በቀንና በሌሊት የሚያነብ ሰው ደስተኛ እንደሆነ’ ተናግሯል።—መዝሙር 1:1-3⁠ን አንብብ።

5-6. (ሀ) ከመጽሐፍ ቅዱስ ምን እንማራለን? (ለ) መጽሐፍ ቅዱስን ማንበባችን የሚጠቅመን በየትኞቹ መንገዶች ነው?

5 ይሖዋ ስለሚወደን ደስተኛ ሕይወት መምራት የምንችልበትን መንገድ በተመለከተ በመጽሐፍ ቅዱስ ውስጥ ወሳኝ መረጃ ሰጥቶናል። የሕይወታችን ዓላማ ምን እንደሆነ እንማራለን። ወደ አምላክ መቅረብና ለኃጢአታችን ይቅርታ ማግኘት የምንችለው እንዴት እንደሆነ እንማራለን። በተጨማሪም የወደፊቱን ጊዜ አስመልክቶ ስለሰጠን ግሩም ተስፋ እንማራለን። (ኤር. 29:11) ከመጽሐፍ ቅዱስ ጥናታችን የምንማራቸው እነዚህ እውነቶች ልባችን በደስታ እንዲሞላ ያደርጋሉ።

6 እንደምናውቀው፣ መጽሐፍ ቅዱስ ለዕለት ተዕለት ሕይወታችን የሚጠቅሙ ምክሮችንም ይዟል። እነዚህን ምክሮች በሥራ ላይ ስናውል ደስታ እናገኛለን። ባጋጠሟችሁ ችግሮች ምክንያት ተስፋ በምትቆርጡበት ጊዜ የይሖዋን ቃል ለማንበብና ለማሰላሰል ተጨማሪ ጊዜ መድቡ። ኢየሱስ “ደስተኞችስ የአምላክን ቃል ሰምተው የሚጠብቁት ናቸው” ብሏል።—ሉቃስ 11:28

 7. ከመጽሐፍ ቅዱስ ንባባችሁ ይበልጥ ጥቅም ለማግኘት ምን ይረዳችኋል?

7 የአምላክን ቃል ስታነቡ ጊዜ ወስዳችሁ የምታነቡትን ነገር ለማጣጣም ጥረት አድርጉ። አንድ ምሳሌ እንመልከት። አንድ ሰው የምትወዱትን ምግብ ሠራላችሁ እንበል። ሆኖም በመቸኮላችሁ ወይም አእምሯችሁ በሌላ ሐሳብ በመወጠሩ የተነሳ ምግቡን ምንም ሳታጣጥሙት በልታችሁ ጨረሳችሁ። በልታችሁ ከጨረሳችሁ በኋላ በጣም በጥድፊያ እንደበላችሁ ትገነዘባላችሁ፤ ‘ምን አለ ቀስ ብዬ እያንዳንዱን ጉርሻ ባጣጣምኩት ኖሮ’ ብላችሁ ታስባላችሁ። መጽሐፍ ቅዱስን በምታነቡበት ጊዜም በጣም በችኮላ ከማንበባችሁ የተነሳ መልእክቱን ሳታጣጥሙ ቀርታችሁ ታውቃላችሁ? ጊዜ ወስዳችሁ የአምላክን ቃል በማንበብ ተደሰቱ፤ ሁኔታውን በዓይነ ሕሊናችሁ ሣሉ፤ የሚሰማውን ድምፅ ለመስማት ሞክሩ፤ እንዲሁም ስለምታነቡት ነገር ቆም ብላችሁ አስቡ። በዚህ መልኩ ማንበባችሁ ደስታችሁን ይጨምርላችኋል።

 8. “ታማኝና ልባም ባሪያ” የተሰጠውን ኃላፊነት እየተወጣ ያለው እንዴት ነው? (የግርጌ ማስታወሻውንም ተመልከት።)

8 ኢየሱስ በተገቢው ጊዜ ምግብ እንዲያቀርብ ‘ታማኝና ልባም ባሪያን’ ሾሞታል፤ ደግሞም የተትረፈረፈ መንፈሳዊ ምግብ እያቀረበልን ነው።* (ማቴ. 24:45) ታማኙ ባሪያ የሚያዘጋጃቸው ነገሮች በሙሉ በዋነኝነት የተመሠረቱት በመንፈስ መሪነት በተጻፈው በአምላክ ቃል ላይ ነው። (1 ተሰ. 2:13) በመሆኑም ይህ መንፈሳዊ ምግብ በመጽሐፍ ቅዱስ ውስጥ የተገለጸውን የይሖዋን አስተሳሰብ ለማወቅ ይረዳናል። መጠበቂያ ግንብ እና ንቁ! መጽሔቶችን እንዲሁም jw.org ላይ የሚወጡ ርዕሶችን የምናነበው ለዚህ ነው። በሳምንቱ መሃልና በሳምንቱ መጨረሻ ለምናደርጋቸው የጉባኤ ስብሰባዎች እንዘጋጃለን። በተጨማሪም በቋንቋችን የሚገኙ ከሆነ በየወሩ የሚወጡትን የJW ብሮድካስቲንግ ፕሮግራሞች እንመለከታለን። የሚቀርብልንን መንፈሳዊ ምግብ በደንብ መመገባችን እውነተኛ ደስታ የሚያስገኘውን ሁለተኛውን እርምጃ ለመውሰድ ይረዳናል።






በይሖዋ መሥፈርቶች ተመሩ


 9. እውነተኛ ደስታ ለማግኘት መውሰድ ያለብን ሁለተኛው እርምጃ ምንድን ነው?

9 ሁለተኛ፣ እውነተኛ ደስታ ለማግኘት በይሖዋ መሥፈርቶች መመራት ይኖርብናል። መዝሙራዊው “ይሖዋን የሚፈሩ፣ በመንገዱም የሚሄዱ ሁሉ ደስተኞች ናቸው” በማለት ጽፏል። (መዝ. 128:1) ይሖዋን እንፈራዋለን ሲባል እሱን በጣም ስለምናከብረው እሱን የሚያሳዝን ምንም ነገር ከማድረግ እንቆጠባለን ማለት ነው። (ምሳሌ 16:6) በመሆኑም አምላክ ትክክልና ስህተት የሆኑ ነገሮችን በተመለከተ ያወጣውን በመጽሐፍ ቅዱስ ውስጥ የሚገኝ መሥፈርት ምንጊዜም ለመከተል ጥረት እናደርጋለን። (2 ቆሮ. 7:1) ይሖዋ የሚወዳቸውን ነገሮች ካደረግን፣ ከሚጠላቸው ነገሮች ደግሞ ከራቅን ደስተኛ እንሆናለን።—መዝ. 37:27፤ 97:10፤ ሮም 12:9

10. በሮም 12:2 መሠረት ምን ኃላፊነት አለብን?

10 ሮም 12:2⁠ን አንብብ። አንድ ሰው ትክክልና ስህተት የሆኑ ነገሮችን በተመለከተ መሥፈርት የማውጣት መብት ያለው ይሖዋ እንደሆነ ያውቅ ይሆናል። ሆኖም በአምላክ መሥፈርቶች ለመመራት መወሰንም አለበት። ለምሳሌ አንድ ሰው፣ መንግሥት የተሽከርካሪዎችን የፍጥነት ወሰን የመደንገግ መብት እንዳለው ያውቅ ይሆናል። ሆኖም በዚህ ሕግ ለመመራት ላይፈልግ ይችላል። በመሆኑም ከፍጥነት ወሰን በላይ ያሽከረክራል። የይሖዋን መሥፈርቶች መከተል ከሁሉ የተሻለ የሕይወት ጎዳና እንደሆነ በእርግጥ እንደምናምን ማሳየት የምንችለው በምግባራችን ነው። (ምሳሌ 12:28) ዳዊት ስለ ይሖዋ የተናገረው የሚከተለው ሐሳብ እንዲህ ያለ አመለካከት እንደነበረው ያሳያል፦ “የሕይወትን መንገድ አሳወቅከኝ። በፊትህ ብዙ ደስታ አለ፤ በቀኝህ ለዘላለም ደስታ አለ።”—መዝ. 16:11

11-12. (ሀ) የሚያስጨንቅ ወይም የሚያሳዝን ነገር ሲያጋጥመን ምን እንዳናደርግ መጠንቀቅ ይኖርብናል? (ለ) መዝናኛ በምንመርጥበት ጊዜ ፊልጵስዩስ 4:8 የሚረዳን እንዴት ነው?

11 የሚያስጨንቅ ወይም የሚያሳዝን ነገር ሲያጋጥመን ከችግራችን ለመሸሽ ትኩረታችንን የሚሰርቅልን ነገር እንፈልግ ይሆናል። እንዲህ ቢሰማን አያስገርምም። ሆኖም ይሖዋ የሚጠላውን ነገር እንዳናደርግ መጠንቀቅ ይኖርብናል።—ኤፌ. 5:10-12, 15-17

12 ሐዋርያው ጳውሎስ ለፊልጵስዩስ ሰዎች በጻፈው ደብዳቤ ላይ ክርስቲያኖች ‘ጽድቅ፣ ንጹሕ፣ ተወዳጅና በጎ’ የሆነውን ነገር ማሰባቸውን እንዳያቋርጡ አበረታቷቸዋል። (ፊልጵስዩስ 4:8⁠ን አንብብ።) ጳውሎስ እዚህ ላይ እየተናገረ ያለው ስለ መዝናኛ ባይሆንም የጻፈው ሐሳብ የመዝናኛ ምርጫችንንም ሊነካው ይገባል። እስቲ እንዲህ ለማድረግ ሞክሩ፦ ጥቅሱ ላይ “ነገር” የሚለው ቃል በሚገኝበት ቦታ ሁሉ “ሙዚቃ፣” “ፊልም፣” “መጽሐፍ” ወይም “ቪዲዮ ጌም” የሚለውን ቃል ተኩ። እንዲህ ማድረጋችሁ በአምላክ ዘንድ ተቀባይነት ያላቸውና የሌላቸው መዝናኛዎች የትኞቹ እንደሆኑ ለመለየት ይረዳችኋል። ላቅ ያሉትን የይሖዋን መሥፈርቶች መከተል እንፈልጋለን። (መዝ. 119:1-3) እንዲህ ካደረግን እውነተኛ ደስታ የሚያስገኘውን ቀጣዩን እርምጃ በንጹሕ ሕሊና መውሰድ እንችላለን።—ሥራ 23:1






የይሖዋን አምልኮ አስቀድሙ


13. እውነተኛ ደስታ የሚያስገኘው ሦስተኛው እርምጃ ምንድን ነው? (ዮሐንስ 4:23, 24)

13 ሦስተኛ፣ በሕይወታችሁ ውስጥ የይሖዋን አምልኮ አስቀድሙ። ይሖዋ ፈጣሪያችን እንደመሆኑ መጠን አምልኳችን ይገባዋል። (ራእይ 4:11፤ 14:6, 7) በመሆኑም እሱ በሚፈልገው መንገድ ማለትም “በመንፈስና በእውነት” እሱን ለማምለክ ቅድሚያ ልንሰጥ ይገባል። (ዮሐንስ 4:23, 24⁠ን አንብብ።) በቃሉ ውስጥ ከሚገኙት እውነቶች ጋር በሚስማማ መንገድ አምልኮ ማቅረብ እንድንችል በአምላክ ቅዱስ መንፈስ መመራት ይኖርብናል። የምንኖረው በሥራችን ላይ እገዳ ወይም ገደብ በተጣለበት አገር ውስጥ ቢሆንም እንኳ ለአምልኳችን ቅድሚያ መስጠት አለብን። በአሁኑ ወቅት የይሖዋ ምሥክሮች በመሆናቸው ምክንያት ብቻ የታሰሩ ከ100 በላይ ወንድሞችና እህቶች አሉ።* ያም ቢሆን ለመጸለይ፣ ለማጥናት እንዲሁም ስለ አምላካችንና ስለ መንግሥቱ ለሌሎች ለመናገር አቅማቸው የፈቀደውን ሁሉ በደስታ ያደርጋሉ። ነቀፋ ወይም ስደት ሲደርስብን ይሖዋ ከእኛ ጋር እንደሆነና ወሮታ እንደሚከፍለን ማወቃችን ያስደስተናል።—ያዕ. 1:12፤ 1 ጴጥ. 4:14






እውነተኛ ታሪክ


14. በታጂኪስታን የሚኖር አንድ ወጣት ወንድም ምን ደርሶበታል? ለምንስ?

14 ያለንበት ሁኔታ ምንም ይሁን ምን፣ አሁን የጠቀስናቸውን ሦስት እርምጃዎች መውሰዳችን እውነተኛ ደስታ እንደሚያስገኝልን የሚያረጋግጡ በርካታ ተሞክሮዎች አሉ። በታጂኪስታን የሚኖረው የ19 ዓመቱ ጆቪዶን ቦቦጆኖቭ ወታደራዊ አገልግሎት ለመስጠት ፈቃደኛ ባለመሆኑ ምክንያት የደረሰበትን ነገር እንደ ምሳሌ እንመልከት። ጥቅምት 4, 2019 ወታደሮች ከቤቱ አስገድደው ወሰዱት፤ ከዚያም ለወራት በእስር የቆየ ሲሆን እንደ ወንጀለኛ ተቆጥሮ ብዙ እንግልት ደርሶበታል። የደረሰበት ግፍ የዓለም አቀፉን ማኅበረሰብ ትኩረት ስቧል። ወታደሮች፣ ጆቪዶን የውትድርና ቃለ መሐላ እንዲፈጽምና የወታደር የደንብ ልብስ እንዲለብስ ለማስገደድ ሲሉ እንደደበደቡት ሪፖርት ተደርጓል። ከዚያ በኋላ ጥፋተኛ ነው ተብሎ ተፈርዶበት ወደ ወህኒ ወረደ። በመጨረሻም የአገሪቱ ፕሬዚዳንት በምሕረት ከእስር አስፈቱት። ጆቪዶን ይህ ሁሉ መከራ ቢደርስበትም ንጹሕ አቋሙንና ደስታውን ጠብቋል። እንዴት? ምንጊዜም ለመንፈሳዊ ፍላጎቱ ንቁ በመሆን ነው።



[image: ፎቶግራፎች፦ ጆቪዶን ቦቦጆኖቭ። 1. በታሰረበት ክፍል መስኮት በኩል ወደ ውጭ ሲያይ። 2. ምግብ በመጣበት ፌስታል ላይ የተጻፈውን የዕለት ጥቅስ ሲያነብ። 3. ሲጸልይ።]

ጆቪዶን መንፈሳዊ ምግብ ተመግቧል፤ በአምላክ መሥፈርቶች ተመርቷል፤ እንዲሁም የይሖዋን አምልኮ በሕይወቱ ውስጥ አስቀድሟል (ከአንቀጽ 15-17⁠ን ተመልከት)





15. ጆቪዶን እስር ቤት በነበረበት ወቅት መንፈሳዊ ምግብ የሚያገኘው እንዴት ነበር?

15 ጆቪዶን እስር ቤት በነበረበት ወቅት መጽሐፍ ቅዱስም ሆነ ሌላ ጽሑፍ ባይኖረውም መንፈሳዊ ምግብ ይመገብ ነበር። እንዴት? ወንድሞችና እህቶች ምግብ ሲወስዱለት ምግቡን በሚያመጡበት ፌስታል ላይ የዕለቱን ጥቅስ ይጽፉለት ነበር። በመሆኑም በየቀኑ መጽሐፍ ቅዱስን ማንበብና ማሰላሰል ችሏል። ከእስር ከተፈታ በኋላ፣ እስካሁን ከባድ ፈተና ላላጋጠማቸው ክርስቲያኖች እንዲህ የሚል ምክር ሰጥቷል፦ “ነፃነታችሁን የአምላክን ቃልና ድርጅቱ ያዘጋጃቸውን ጽሑፎች በማንበብ ስለ ይሖዋ ያላችሁን እውቀት ለማሳደግ ልትጠቀሙበት ይገባል።”

16. ጆቪዶን በምን ላይ አተኩሯል?

16 ወንድማችን በይሖዋ መሥፈርቶች ይመራ ነበር። በተሳሳቱ ሐሳቦች ላይ ከማውጠንጠን ወይም መጥፎ ድርጊት ከመፈጸም ይልቅ በይሖዋና እሱ ከፍ አድርጎ በሚመለከታቸው ነገሮች ላይ አተኩሯል። ጆቪዶን የይሖዋን የፍጥረት ሥራዎች በአድናቆት ይመለከት ነበር። ሁልጊዜ ጠዋት ከእንቅልፉ ሲነሳ የወፎችን ዝማሬ ይሰማል። ምሽት ላይ ደግሞ ጨረቃንና ከዋክብትን ይመለከታል። እንዲህ ብሏል፦ “ከይሖዋ ያገኘኋቸው እነዚህ ስጦታዎች ደስተኛ እንድሆንና እንድበረታ ረድተውኛል።” ይሖዋ ለሰጠን ሥጋዊና መንፈሳዊ ነገሮች አመስጋኞች ከሆንን ደስተኛ ልብ ይኖረናል። ይህ ደስታ ደግሞ መጽናት እንድንችል ብርታት ይሰጠናል።

17. አንደኛ ጴጥሮስ 1:6, 7 እንደ ጆቪዶን ዓይነት ሁኔታ ላጋጠማቸው ክርስቲያኖች የሚሠራው እንዴት ነው?

17 በተጨማሪም ጆቪዶን የይሖዋን አምልኮ አስቀድሟል። ለእውነተኛው አምላክ ያለውን ታማኝነት መጠበቁ ምን ያህል አስፈላጊ እንደሆነ ተገንዝቦ ነበር። ኢየሱስ “ይሖዋ አምላክህን ብቻ አምልክ፤ ለእሱም ብቻ ቅዱስ አገልግሎት አቅርብ” ብሏል። (ሉቃስ 4:8) የጦር አዛዦችና ወታደሮች ጆቪዶን ሃይማኖቱን እንዲክድ ለማድረግ ፈልገው ነበር። እሱ ግን እጅ ላለመስጠትና አቋሙን ላለማላላት እንዲረዳው በየዕለቱ፣ ቀንም ሆነ ማታ ወደ ይሖዋ አጥብቆ ይጸልይ ነበር። ጆቪዶን ብዙ ግፍ ቢደርስበትም አቋሙን አላላላም። በውጤቱም ከመያዙ፣ ከመደብደቡና ከመታሰሩ በፊት ያልነበረውን ነገር ይኸውም ተፈትኖ የተረጋገጠ እምነት ማግኘት ችሏል፤ በዚህም በጣም ደስተኛ ነው።—1 ጴጥሮስ 1:6, 7⁠ን አንብብ።

18. ደስታችንን መጠበቅ የምንችለው እንዴት ነው?

18 እውነተኛ ደስታ ለማግኘት ምን እንደሚያስፈልገን ይሖዋ ያውቃል። እውነተኛ ደስታ የሚያስገኙትን ሦስቱን እርምጃዎች ከወሰዳችሁ ከባድ ችግሮች ቢያጋጥሟችሁም ደስታችሁን መጠበቅ ትችላላችሁ። እንዲህ ካደረጋችሁ እናንተም “አምላኩ ይሖዋ የሆነለት ሕዝብ ደስተኛ ነው” ማለት ትችላላችሁ!—መዝ. 144:15







የሚከተሉትን እርምጃዎች መውሰዳችን እውነተኛ ደስታ የሚያስገኝልን እንዴት ነው?


	  አንደኛ፣ መንፈሳዊ ምግብ መመገብ



	  ሁለተኛ፣ በይሖዋ መሥፈርቶች መመራት



	  ሦስተኛ፣ የይሖዋን አምልኮ ማስቀደም









መዝሙር 89 ስማ፣ ታዘዝ፤ ትባረካለህ

^  ብዙ ሰዎች እውነተኛ ደስታ ማግኘት ከባድ ሆኖባቸዋል፤ ምክንያቱም ደስታ ለማግኘት የሚሞክሩት በተሳሳተ መንገድ ይኸውም ተድላን፣ ሀብትን፣ ዝናን ወይም ሥልጣንን በማሳደድ ነው። ይሁንና ኢየሱስ ምድር ላይ በነበረበት ወቅት እውነተኛ ደስታ ማግኘት የሚቻለው እንዴት እንደሆነ አስተምሯል። እውነተኛ ደስታ ለማግኘት ልንወስዳቸው የሚገቡ ሦስት እርምጃዎችን በዚህ ርዕስ ውስጥ እንመለከታለን።


^  በነሐሴ 15, 2014 መጠበቂያ ግንብ ላይ የወጣውን “‘በተገቢው ጊዜ ምግብ’ እያገኘህ ነው?” የሚለውን ርዕስ ተመልከት።


^  ተጨማሪ መረጃ ለማግኘት jw.org ላይ “በእምነታቸው ምክንያት የታሰሩ” ብለህ ፈልግ።




^  የሥዕሉ መግለጫ፦ በትወና መልክ በቀረበው ፎቶግራፍ ላይ አንድ ወንድም ተይዞ ወደ ፍርድ ቤት ሲወሰድ የእምነት ባልንጀሮቹ ድጋፍ ሲያሳዩት።






^ (መዝ. 128:1) ይሖዋን የሚፈሩ፣ በመንገዱም የሚሄዱ ሁሉ ደስተኞች ናቸው።



^  (ማቴ. 5:3) “መንፈሳዊ ነገሮችን የተጠሙ* ደስተኞች ናቸው፤ መንግሥተ ሰማያት የእነሱ ነውና።

ወይም “መንፈስ ለማግኘት የሚለምኑ፤ ለመንፈሳዊ ፍላጎታቸው ንቁ የሆኑ።”


^  (1 ጢሞ. 1:11) ይህ ትምህርት ደስተኛው አምላክ ከገለጸው ክብራማ ምሥራች ጋር የሚስማማ ሲሆን እሱም ምሥራቹን በአደራ ሰጥቶኛል።



^ (ማቴ. 5:10) “ለጽድቅ ሲሉ ስደት የሚደርስባቸው ደስተኞች ናቸው፤ መንግሥተ ሰማያት የእነሱ ነውና።



^  (ማቴ. 5:4) “የሚያዝኑ ደስተኞች ናቸው፤ መጽናኛ ያገኛሉና።



^  (ማቴ. 5:10, 11) “ለጽድቅ ሲሉ ስደት የሚደርስባቸው ደስተኞች ናቸው፤ መንግሥተ ሰማያት የእነሱ ነውና። 11 “በእኔ ምክንያት ሰዎች ሲነቅፏችሁ፣ ስደት ሲያደርሱባችሁና ክፉውን ሁሉ በውሸት ሲያስወሩባችሁ ደስተኞች ናችሁ።



^  (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^ (መዝ. 1:1-3) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።   2 ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^  (ማቴ. 4:4) እሱ ግን “‘ሰው ከይሖዋ* አፍ በሚወጣ ቃል ሁሉ እንጂ በምግብ ብቻ አይኖርም’ ተብሎ ተጽፏል” ሲል መለሰ።

ከተጨማሪው መረጃ ላይ ሀ5ን ተመልከት።


^  (መዝ. 1:1-3) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።   2 ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^  (ኤር. 29:11) “‘ለእናንተ የማስበውን ሐሳብ በሚገባ አውቀዋለሁና’ ይላል ይሖዋ፤ ‘ለእናንተ የማስበው ጥፋትን ሳይሆን ሰላምን እንዲሁም የተሻለ ሕይወትንና ተስፋን ነው።



^  (ሉቃስ 11:28) እሱ ግን “ደስተኞችስ የአምላክን ቃል ሰምተው የሚጠብቁት ናቸው!” አለ።



^  (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”


^  (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^  (መዝ. 128:1) ይሖዋን የሚፈሩ፣ በመንገዱም የሚሄዱ ሁሉ ደስተኞች ናቸው።



^  (ምሳሌ 16:6) በታማኝ ፍቅርና በታማኝነት በደል ይሰረያል፤ ሰውም ይሖዋን በመፍራት ከክፋት ይርቃል።



^  (2 ቆሮ. 7:1) ስለዚህ የተወደዳችሁ ወንድሞች፣ እነዚህ ተስፋዎች ስላሉን ሥጋንና መንፈስን ከሚያረክስ ነገር ሁሉ ራሳችንን እናንጻ፤ እንዲሁም አምላክን በመፍራት ቅድስናችንን ፍጹም እናድርግ።



^  (መዝ. 37:27) ከክፉ ራቅ፤ መልካሙንም አድርግ፤ ለዘላለምም ትኖራለህ።



^  (መዝ. 97:10) እናንተ ይሖዋን የምትወዱ፣ ክፉ የሆነውን ነገር ጥሉ። እሱ የታማኝ አገልጋዮቹን ሕይወት* ይጠብቃል፤ ከክፉዎች እጅ* ይታደጋቸዋል።

ወይም “ነፍስ።”
ወይም “ኃይል።”


^  (ሮም 12:9) ፍቅራችሁ ግብዝነት የሌለበት ይሁን። ክፉ የሆነውን ተጸየፉ፤ ጥሩ የሆነውን አጥብቃችሁ ያዙ።



^ (ሮም 12:2) በተጨማሪም ይህ ሥርዓት* እንዲቀርጻችሁ አትፍቀዱ፤ ከዚህ ይልቅ ጥሩ የሆነውን፣ ተቀባይነት ያለውንና ፍጹም የሆነውን የአምላክ ፈቃድ መርምራችሁ ማረጋገጥ ትችሉ ዘንድ አእምሯችሁን በማደስ ተለወጡ።

ወይም “ይህ ዘመን።” የቃላት መፍቻውን ተመልከት።


^  (ሮም 12:2) በተጨማሪም ይህ ሥርዓት* እንዲቀርጻችሁ አትፍቀዱ፤ ከዚህ ይልቅ ጥሩ የሆነውን፣ ተቀባይነት ያለውንና ፍጹም የሆነውን የአምላክ ፈቃድ መርምራችሁ ማረጋገጥ ትችሉ ዘንድ አእምሯችሁን በማደስ ተለወጡ።

ወይም “ይህ ዘመን።” የቃላት መፍቻውን ተመልከት።


^  (ምሳሌ 12:28) የጽድቅ ጎዳና ወደ ሕይወት ይመራል፤ በጎዳናው ላይ ሞት የለም።



^  (መዝ. 16:11) የሕይወትን መንገድ አሳወቅከኝ። በፊትህ* ብዙ ደስታ አለ፤ በቀኝህ ለዘላለም ደስታ* አለ።

ቃል በቃል “ከፊትህ ጋር።”
ወይም “ፍስሐ።”


^ (ፊልጵ. 4:8) በመጨረሻም ወንድሞች፣ እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ ማሰባችሁን* አታቋርጡ።

ወይም “ማውጠንጠናችሁን፤ ማሰላሰላችሁን።”


^  (ኤፌ. 5:10-12) በጌታ ዘንድ ተቀባይነት ያለው ነገር ምን እንደሆነ ምንጊዜም መርምራችሁ አረጋግጡ፤ 11 ፍሬ ቢስ በሆኑ የጨለማ ሥራዎች ከእነሱ ጋር መተባበራችሁን አቁሙ፤ ይልቁንም አጋልጧቸው። 12 በድብቅ የሚፈጽሟቸው ነገሮች ለመናገር እንኳ የሚያሳፍሩ ናቸውና።



^  (ኤፌ. 5:15-17) ስለዚህ የምትመላለሱት ጥበብ እንደጎደላቸው ሳይሆን እንደ ጥበበኛ ሰዎች መሆኑን ምንጊዜም በጥንቃቄ አስተውሉ፤ 16 ቀኖቹ ክፉዎች ስለሆኑ ጊዜያችሁን በተሻለ መንገድ ተጠቀሙበት።* 17 ከዚህ የተነሳ የይሖዋ* ፈቃድ ምን እንደሆነ አስተውሉ እንጂ የማመዛዘን ችሎታ የጎደላችሁ አትሁኑ።

ወይም “ጊዜ ግዙ።”
ከተጨማሪው መረጃ ላይ ሀ5ን ተመልከት።


^  (ፊልጵ. 4:8) በመጨረሻም ወንድሞች፣ እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ ማሰባችሁን* አታቋርጡ።

ወይም “ማውጠንጠናችሁን፤ ማሰላሰላችሁን።”


^  (መዝ. 119:1-3) በመንገዳቸው ነቀፋ የሌለባቸው፣* በይሖዋ ሕግ የሚመላለሱ ሰዎች ደስተኞች ናቸው።   2 ማሳሰቢያዎቹን የሚጠብቁ፣ እሱን በሙሉ ልባቸው የሚፈልጉ ደስተኞች ናቸው።   3 ክፉ ነገር አያደርጉም፤ በመንገዶቹ ይሄዳሉ።

ወይም “ንጹሕ አቋማቸውን የሚጠብቁ።”


^  (ሥራ 23:1) ጳውሎስ የሳንሄድሪንን ሸንጎ ትኩር ብሎ እየተመለከተ “ወንድሞች፣ እኔ እስከዚህ ቀን ድረስ በአምላክ ፊት ሙሉ በሙሉ ንጹሕ ሕሊና ይዤ ተመላልሻለሁ” አለ።



^ (ዮሐ. 4:23, 24) ይሁንና እውነተኛ አምላኪዎች አብን በመንፈስና በእውነት የሚያመልኩበት ሰዓት ይመጣል፤ ያም ሰዓት አሁን ነው፤ ምክንያቱም አብ እንዲያመልኩት የሚፈልገው እንዲህ ያሉ ሰዎችን ነው። 24 አምላክ መንፈስ ነው፤ የሚያመልኩትም በመንፈስና በእውነት ሊያመልኩት ይገባል።”



^  (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^  (ራእይ 14:6, 7) ሌላም መልአክ በሰማይ መካከል* ሲበር አየሁ፤ እሱም በምድር ላይ ለሚኖር ብሔር፣ ነገድ፣ ቋንቋና ሕዝብ ሁሉ የሚያበስረው የዘላለም ምሥራች ይዞ ነበር። 7 እሱም በታላቅ ድምፅ “አምላክን ፍሩ፤ ክብርም ስጡት፤ ምክንያቱም የሚፈርድበት ሰዓት ደርሷል፤ በመሆኑም ሰማይን፣ ምድርን፣ ባሕርንና የውኃ ምንጮችን የሠራውን አምልኩ” አለ።

ወይም “በአየር ላይ፤ ከላይ።”


^  (ዮሐ. 4:23, 24) ይሁንና እውነተኛ አምላኪዎች አብን በመንፈስና በእውነት የሚያመልኩበት ሰዓት ይመጣል፤ ያም ሰዓት አሁን ነው፤ ምክንያቱም አብ እንዲያመልኩት የሚፈልገው እንዲህ ያሉ ሰዎችን ነው። 24 አምላክ መንፈስ ነው፤ የሚያመልኩትም በመንፈስና በእውነት ሊያመልኩት ይገባል።”



^  (ያዕ. 1:12) ፈተናን በጽናት ተቋቁሞ የሚኖር ሰው ደስተኛ ነው፤ ምክንያቱም ይህ ሰው በአምላክ ዘንድ ተቀባይነት በሚያገኝበት ጊዜ፣ ይሖዋ* እሱን ለሚወዱት ቃል የገባውን የሕይወት አክሊል ይቀበላል።

ከተጨማሪው መረጃ ላይ ሀ5ን ተመልከት።


^  (1 ጴጥ. 4:14) ለክርስቶስ ስም ስትሉ ብትነቀፉ* ደስተኞች ናችሁ፤ ምክንያቱም የክብር መንፈስ ይኸውም የአምላክ መንፈስ በእናንተ ላይ ያርፋል።

ወይም “ብትሰደቡ።”


^ (1 ጴጥ. 1:6, 7) አሁን ለአጭር ጊዜ በልዩ ልዩ ፈተናዎች መጨነቃችሁ የግድ ቢሆንም በእነዚህ ሁሉ ነገሮች የተነሳ እጅግ እየተደሰታችሁ ነው፤ 7 እነዚህ ፈተናዎች የሚደርሱባችሁ፣ በእሳት የተፈተነ ቢሆንም እንኳ ሊጠፋ ከሚችለው ወርቅ እጅግ የላቀ ዋጋ ያለውና ተፈትኖ* የተረጋገጠው እምነታችሁ ኢየሱስ ክርስቶስ በሚገለጥበት ጊዜ ምስጋናን፣ ግርማንና ክብርን ያስገኝ ዘንድ ነው።

ወይም “ተጣርቶ።”


^  (ሉቃስ 4:8) ኢየሱስም መልሶ “‘ይሖዋ* አምላክህን ብቻ አምልክ፤ ለእሱም ብቻ ቅዱስ አገልግሎት አቅርብ’ ተብሎ ተጽፏል” አለው።

ከተጨማሪው መረጃ ላይ ሀ5ን ተመልከት።


^  (1 ጴጥ. 1:6, 7) አሁን ለአጭር ጊዜ በልዩ ልዩ ፈተናዎች መጨነቃችሁ የግድ ቢሆንም በእነዚህ ሁሉ ነገሮች የተነሳ እጅግ እየተደሰታችሁ ነው፤ 7 እነዚህ ፈተናዎች የሚደርሱባችሁ፣ በእሳት የተፈተነ ቢሆንም እንኳ ሊጠፋ ከሚችለው ወርቅ እጅግ የላቀ ዋጋ ያለውና ተፈትኖ* የተረጋገጠው እምነታችሁ ኢየሱስ ክርስቶስ በሚገለጥበት ጊዜ ምስጋናን፣ ግርማንና ክብርን ያስገኝ ዘንድ ነው።

ወይም “ተጣርቶ።”


^  (መዝ. 144:15) ይህ የሚሆንለት ሕዝብ ደስተኛ ነው! አምላኩ ይሖዋ የሆነለት ሕዝብ ደስተኛ ነው!








የጥናት ርዕስ 42

በይሖዋ ፊት ያላቸውን ‘ንጹሕ አቋም የሚጠብቁ’ ደስተኞች ናቸው


“ንጹሕ አቋማቸውን የሚጠብቁ፣ በይሖዋ ሕግ የሚመላለሱ ሰዎች ደስተኞች ናቸው።”—መዝ. 119:1 ግርጌ

መዝሙር 124 ምንጊዜም ታማኝ መሆን

ማስተዋወቂያ*



[image: በእምነታቸው ምክንያት ከዚህ በፊት የታሰሩ ወይም በአሁኑ ጊዜ እስር ቤት ያሉ ወንድሞችና እህቶች በደስታ ፈገግ ብለው።]

የይሖዋን ሉዓላዊነት በታማኝነት በመደገፋቸው ምክንያት ከዚህ በፊት የታሰሩ ወይም በአሁኑ ጊዜ እስር ቤት ያሉ ደፋር ወንድሞችና እህቶች (ከአንቀጽ 1-2⁠ን ተመልከት)








1-2. (ሀ) አንዳንድ መንግሥታት በይሖዋ ሕዝቦች ላይ ምን እርምጃ ወስደዋል? ሆኖም የይሖዋ ሕዝቦች ምን ምላሽ ሰጥተዋል? (ለ) የይሖዋ ሕዝቦች ስደት ቢደርስባቸውም ደስተኛ ሊሆኑ የቻሉት ለምንድን ነው? (በሽፋኑ ሥዕል ላይም ሐሳብ ስጥ።)

በአሁኑ ጊዜ በዓለም ዙሪያ ከ30 በሚበልጡ አገራት በሥራችን ላይ እገዳ ወይም ገደብ ተጥሏል። ከእነዚህ አገራት መካከል በአንዳንዶቹ፣ ባለሥልጣናት ወንድሞቻችንን እና እህቶቻችንን አስረዋቸዋል። ምን አጥፍተው ይሆን? በይሖዋ ዓይን ምንም ያጠፉት ጥፋት የለም። የታሰሩት መጽሐፍ ቅዱስን በማንበባቸውና በማጥናታቸው፣ እምነታቸውን ለሌሎች በማካፈላቸው እንዲሁም ከእምነት አጋሮቻቸው ጋር በመሰብሰባቸው ብቻ ነው። በፖለቲካዊ ጉዳዮች ረገድ አንዱን ወገን ለመደገፍም ፈቃደኞች አይደሉም። እነዚህ ታማኝ የአምላክ አገልጋዮች ከባድ ተቃውሞ ቢደርስባቸውም ንጹሕ አቋማቸውን* ጠብቀዋል፤ ለይሖዋ የማይናወጥ ታማኝነት አሳይተዋል። ይህን በማድረጋቸውም ደስተኞች ናቸው!

2 የእነዚህን ደፋር የይሖዋ ምሥክሮች ፎቶግራፍ ስትመለከት ፊታቸው ላይ ፈገግታ እንደማይጠፋ አስተውለህ ይሆናል። ደስተኛ የሆኑት፣ በይሖዋ ፊት ያላቸውን ንጹሕ አቋም በመጠበቃቸው እሱ እንደሚደሰትባቸው ስለሚያውቁ ነው። (1 ዜና 29:17ሀ) ኢየሱስ “ለጽድቅ ሲሉ ስደት የሚደርስባቸው ደስተኞች ናቸው፤ . . . የሚጠብቃችሁ ሽልማት ታላቅ ስለሆነ ሐሴት አድርጉ፤ በደስታም ፈንጥዙ” ብሏል።—ማቴ. 5:10-12






ግሩም ምሳሌ




[image: ምስሎች፦ 1. ሐዋርያው ጴጥሮስና ሐዋርያው ዮሐንስ በሳንሄድሪን ሸንጎ ፊት ቀርበው ሲናገሩ። 2. አንድ ወንድም ፍርድ ቤት ውስጥ በዳኛው ፊት ሲናገር።]

ጴጥሮስና ዮሐንስ በአሁኑ ዘመን ፍርድ ቤት ቆመው ለእምነታቸው ጥብቅና ለሚቆሙ ክርስቲያኖች ግሩም ምሳሌ ትተዋል (ከአንቀጽ 3-4⁠ን ተመልከት)





 3. በሐዋርያት ሥራ 4:19, 20 መሠረት በመጀመሪያው መቶ ዘመን የነበሩት ሐዋርያት ስደት ሲደርስባቸው ምን አደረጉ? ለምንስ?

3 በአሁኑ ጊዜ ወንድሞቻችንና እህቶቻችን እያጋጠማቸው ያለው ነገር በመጀመሪያው መቶ ዘመን ሐዋርያት ካጋጠማቸው ነገር ጋር ተመሳሳይ ነው፤ ሐዋርያት ስለ ኢየሱስ በመስበካቸው ተሰደው ነበር። የአይሁድ ከፍተኛ ፍርድ ቤት ዳኞች ሐዋርያቱ “በኢየሱስ ስም መናገራቸውን እንዲያቆሙ” በተደጋጋሚ አዘዋቸው ነበር። (ሥራ 4:18፤ 5:27, 28, 40) ታዲያ ሐዋርያቱ ምን አደረጉ? (የሐዋርያት ሥራ 4:19, 20⁠ን አንብብ።) ‘ለሰዎች እንዲሰብኩና ስለ ክርስቶስ በተሟላ ሁኔታ እንዲመሠክሩ’ ያዘዛቸው ከዳኞቹ የሚበልጥ ሥልጣን ያለው አካል እንደሆነ ያውቁ ነበር። (ሥራ 10:42) በመሆኑም ሐዋርያቱን ወክለው የሚናገሩት ጴጥሮስና ዮሐንስ፣ ከዳኞቹ ይልቅ አምላክን እንደሚታዘዙ በድፍረት ተናገሩ፤ እንዲሁም ስለ ኢየሱስ መናገራቸውን እንደማያቆሙ ገለጹ። በሌላ አባባል ባለሥልጣናቱን እንዲህ ያሏቸው ያህል ነበር፦ ‘የእኛ ትእዛዝ ከአምላክ ትእዛዝ ይበልጣል የምትሉት እናንተ ማን ሆናችሁ ነው?’    

 4. በሐዋርያት ሥራ 5:27-29 ላይ ተመዝግቦ እንደሚገኘው ሐዋርያት ለሁሉም እውነተኛ ክርስቲያኖች ምን ምሳሌ ትተዋል? እኛስ የእነሱን ምሳሌ መከተል የምንችለው እንዴት ነው?

4 ሐዋርያቱ ሁሉም እውነተኛ ክርስቲያኖች ሊከተሉት የሚገባ ግሩም ምሳሌ ትተዋል። ክርስቲያኖች ‘ከሰው ይልቅ አምላክን እንደ ገዢያቸው አድርገው ሊታዘዙ ይገባል።’ (የሐዋርያት ሥራ 5:27-29⁠ን አንብብ።) ንጹሕ አቋማቸውን በመጠበቃቸው የተነሳ ከተገረፉ በኋላ ሐዋርያቱ “ስለ ስሙ ውርደት ለመቀበል ብቁ ሆነው በመቆጠራቸው ደስ እያላቸው” ከአይሁዳውያኑ ከፍተኛ ፍርድ ቤት ወጡ፤ መስበካቸውንም አላቆሙም!—ሥራ 5:40-42

 5. የትኞቹን ጥያቄዎች መመለስ ይኖርብናል?

5 ሐዋርያት የተዉት ምሳሌ አንዳንድ ጥያቄዎችን ያስነሳል። ለምሳሌ ከሰው ይልቅ አምላክን እየታዘዙ “ሰው ሁሉ ለበላይ ባለሥልጣናት ይገዛ” የሚለውን ቅዱስ ጽሑፋዊ መመሪያ መከተል የሚቻለው እንዴት ነው? (ሮም 13:1) እንዲሁም ሐዋርያው ጳውሎስ እንደተናገረው ‘ለመንግሥታትና ለባለሥልጣናት እየታዘዝን’ ዋነኛው ገዢያችን በሆነው በይሖዋ ፊት ያለንን ንጹሕ አቋም ጠብቀን መኖር የምንችለው እንዴት ነው?—ቲቶ 3:1






‘የበላይ ባለሥልጣናት’


 6. (ሀ) በሮም 13:1 ላይ የተጠቀሱት ‘የበላይ ባለሥልጣናት’ እነማን ናቸው? ከእነሱ ጋር በተያያዘ ምን ይጠበቅብናል? (ለ) ሁሉም መንግሥታት ስላላቸው ሥልጣን ምን ማለት ይቻላል?

6 ሮም 13:1⁠ን አንብብ። በዚህ ጥቅስ ላይ ‘የበላይ ባለሥልጣናት’ የሚለው አገላለጽ በሌሎች ላይ ኃይልና ሥልጣን ያላቸውን ሰብዓዊ መሪዎች ያመለክታል። ክርስቲያኖች ለእነዚህ የመንግሥት ባለሥልጣናት መገዛት ይጠበቅባቸዋል። ባለሥልጣናት ሥርዓት ያስጠብቃሉ፤ ሕግ ያስከብራሉ፤ እንዲያውም አንዳንድ ጊዜ ለይሖዋ ሕዝቦች ጥብቅና ይቆማሉ። (ራእይ 12:16) በመሆኑም እነሱ የሚጠይቁትን ቀረጥ፣ ግብር፣ ፍርሃትና ክብር እንድንሰጣቸው ታዘናል። (ሮም 13:7) ሆኖም እነዚህ መንግሥታት ሥልጣን ያላቸው ይሖዋ ስለፈቀደላቸው ብቻ ነው። ኢየሱስ በሮማዊው አገረ ገዢ በጳንጢዮስ ጲላጦስ ፊት በቀረበበት ወቅት ይህን መሠረታዊ ሥርዓት ግልጽ አድርጓል። ጲላጦስ ኢየሱስን ለመፍታትም ሆነ ለመግደል ሥልጣን እንዳለው በተናገረበት ወቅት ኢየሱስ “ከላይ ባይሰጥህ ኖሮ በእኔ ላይ ምንም ሥልጣን አይኖርህም ነበር” ብሎታል። (ዮሐ. 19:11) እንደ ጲላጦስ ሁሉ በዘመናችን ያሉ መሪዎችና ፖለቲከኞች በሙሉ ሥልጣናቸው የተገደበ ነው።

 7. መንግሥታትን መታዘዝ የማይኖርብን በየትኞቹ ሁኔታዎች ውስጥ ነው? እነሱስ ምን መገንዘብ ይኖርባቸዋል?

7 ክርስቲያኖች የመንግሥታት ሕግ ከአምላክ ሕግ ጋር እስካልተጋጨ ድረስ ለመንግሥታት ይገዛሉ። ሆኖም አምላክ የሚከለክለውን ነገር እንድናደርግ ወይም እሱ የሚጠብቅብንን ነገር እንዳናደርግ ሲጠይቁን ሰዎችን አንታዘዝም። ለምሳሌ ወጣቶች ሠራዊቱን ተቀላቅለው በጦርነቶች እንዲካፈሉ ያዝዙ ይሆናል።* ወይም ደግሞ መጽሐፍ ቅዱሳችንን እና መጽሐፍ ቅዱሳዊ ጽሑፎቻችንን ሊያግዱ ይችላሉ፤ በተጨማሪም እንዳንሰብክና እንዳንሰበሰብ ይከለክሉን ይሆናል። መንግሥታት ሥልጣናቸውን አላግባብ ሲጠቀሙ፣ ለምሳሌ የክርስቶስን ደቀ መዛሙርት ሲያሳድዱ በአምላክ ፊት ተጠያቂ ይሆናሉ። ይሖዋ ሁሉንም ነገር ይመለከታል!—መክ. 5:8

 8. በይሖዋና በመንግሥታት መካከል ያለው ልዩነት ምንድን ነው? ይህን ማወቅ ያለብንስ ለምንድን ነው?

8 “የበላይ” የሚለው ቃል “የተሻለ፣ የበለጠ ወይም የላቀ” የሚል ትርጉም ያስተላልፋል። “ከሁሉ የተሻለ፣ ከሁሉ የበለጠ ወይም ከሁሉ የላቀ” ማለት ግን አይደለም። መንግሥታት ‘የበላይ ባለሥልጣናት’ ተብለው ቢጠሩም ከእነሱ የበለጠ ሥልጣን ያለው አካል አለ። ይሖዋ በመጽሐፍ ቅዱስ ውስጥ በአራት ቦታዎች ላይ “ከሁሉ የላቀው አምላክ” ተብሎ ተጠርቷል።—ዳን. 7:18, 22, 25, 27






“ከሁሉ የላቀው አምላክ”


 9. ነቢዩ ዳንኤል ምን ራእይ ተመለከተ?

9 ነቢዩ ዳንኤል፣ ይሖዋ ከሁሉም መንግሥታት የላቀ ሥልጣን እንዳለው የሚያሳይ ራእይ ተመልክቷል። በመጀመሪያ ዳንኤል ጥንትም ሆነ ዛሬ ያሉ የዓለም ኃያላን መንግሥታትን የሚወክሉ አራት ትላልቅ አውሬዎችን ተመለከተ፤ እነዚህ መንግሥታት ባቢሎን፣ ሜዶ ፋርስ፣ ግሪክ፣ ሮም እና በዘመናችን ሥልጣን ላይ ያለው አንግሎ አሜሪካ ናቸው። (ዳን. 7:1-3, 17) ከዚያም ዳንኤል፣ ይሖዋ አምላክ በሰማያዊ ችሎቱ በዙፋን ላይ ተቀምጦ ተመለከተ። (ዳን. 7:9, 10) ይህ ታማኝ ነቢይ ቀጥሎ የተመለከተው ነገር በዛሬው ጊዜ ላሉ መንግሥታት ማስጠንቀቂያ ይሆናል።

10. በዳንኤል 7:13, 14, 27 መሠረት ይሖዋ ምድርን እንዲገዙ ሥልጣን የሚሰጠው ለእነማን ነው? ይህስ ስለ እሱ ምን ያሳያል?

10 ዳንኤል 7:13, 14, 27⁠ን አንብብ። አምላክ የሁሉንም መንግሥታት ሥልጣን ወስዶ ብቃቱን ለሚያሟሉና ይበልጥ ኃያላን ለሆኑ አካላት ይሰጠዋል። እነሱ እነማን ናቸው? ‘የሰው ልጅ የሚመስለው’ ኢየሱስ ክርስቶስና ‘ከሁሉ የላቀው አምላክ ቅዱሳን የሆኑት ሰዎች’ ማለትም “ለዘላለም ዓለም” የሚነግሡት 144,000ዎች ናቸው። (ዳን. 7:18) በእርግጥም ይሖዋ ‘ከሁሉ የላቀ አምላክ’ ነው። ምክንያቱም እንዲህ ያለ እርምጃ ለመውሰድ ሥልጣን ያለው እሱ ብቻ ነው።

11. ዳንኤል፣ ይሖዋ በመንግሥታት ላይ ሥልጣን እንዳለው የሚያሳይ ሌላስ ምን ተናግሯል?

11 ዳንኤል ያየው ራእይ ከዚያ ቀደም ከተናገረው ሐሳብ ጋር የሚስማማ ነው። ዳንኤል “[የሰማይ አምላክ] ነገሥታትን ያስወግዳል፤ ደግሞም ያስቀምጣል” ብሏል። በተጨማሪም “ልዑሉ አምላክ በሰው ልጆች መንግሥት ላይ እንደሚገዛ እንዲሁም መንግሥቱን ለወደደው እንደሚሰጥ” ጽፏል። (ዳን. 2:19-21፤ 4:17) ለመሆኑ ይሖዋ ነገሥታትን ያስወገደበት ወይም ያስቀመጠበት ጊዜ አለ? ምን ጥያቄ አለው!

ይሖዋ የቤልሻዛርን መንግሥት ከእሱ ወስዶ ለሜዶናውያንና ለፋርሳውያን ሰጣቸው (አንቀጽ 12⁠ን ተመልከት)





12. ይሖዋ በጥንት ዘመን ነገሥታትን ከዙፋናቸው እንዳስወገደ የሚያሳይ ምሳሌ ጥቀስ። (ሥዕሉን ተመልከት።)

12 ይሖዋ ‘ከበላይ ባለሥልጣናት’ የበለጠ ሥልጣን እንዳለው በግልጽ አሳይቷል። እስቲ ሦስት ምሳሌዎችን እንመልከት። የግብፁ ፈርዖን የይሖዋን ሕዝቦች በባርነት የገዛ ሲሆን እነሱን ለመልቀቅ ፈቃደኛ እንዳልሆነ በተደጋጋሚ ገልጿል። ሆኖም አምላክ ሕዝቡን ነፃ አውጥቷቸዋል፤ ፈርዖንንም በቀይ ባሕር አስጥሞታል። (ዘፀ. 14:26-28፤ መዝ. 136:15) የባቢሎኑ ንጉሥ ቤልሻዛር ድግስ ባዘጋጀበት ምሽት ‘በሰማያት ጌታ ላይ ታበየ’፤ እንዲሁም ከይሖዋ ይልቅ ‘ከብርና ከወርቅ የተሠሩ አማልክትን አወደሰ።’ (ዳን. 5:22, 23) ይሁን እንጂ አምላክ ይህን ትዕቢተኛ ሰው አዋረደው። “በዚያኑ ሌሊት” ቤልሻዛር ተገደለ። መንግሥቱም ለሜዶናውያንና ለፋርሳውያን ተሰጠ። (ዳን. 5:28, 30, 31) የፓለስቲናው ንጉሥ ቀዳማዊ ሄሮድስ አግሪጳ፣ ሐዋርያው ያዕቆብን ካስገደለ በኋላ ሐዋርያው ጴጥሮስንም ሊገድለው በማሰብ አሰረው። ሆኖም ይሖዋ ሄሮድስ ዕቅዱን እንዲያሳካ አልፈቀደለትም፤ ‘የይሖዋ መልአክ ቀሰፈውና’ ሞተ።—ሥራ 12:1-5, 21-23

13. ይሖዋ ጥምረት የፈጠሩ ነገሥታትን ድል እንዳደረገ የሚያሳይ ምሳሌ ጥቀስ።

13 ይሖዋ ጥምረት ከፈጠሩ መንግሥታትም በላይ ኃይል እንዳለው አሳይቷል። ለእስራኤላውያን በመዋጋት፣ ጥምረት የፈጠሩ 31 ከነአናውያን ነገሥታትን እንዲደመስሱ ረድቷቸዋል፤ እንዲሁም የተስፋይቱን ምድር አብዛኛውን ክፍል እንዲቆጣጠሩ አስችሏቸዋል። (ኢያሱ 11:4-6, 20፤ 12:1, 7, 24) በተጨማሪም ይሖዋ፣ እስራኤላውያን ንጉሥ ቤንሃዳድንና ሌሎች 32 የሶርያ ነገሥታትን ሙሉ በሙሉ ድል እንዲያደርጉ ረድቷቸዋል።—1 ነገ. 20:1, 26-29

14-15. (ሀ) ንጉሥ ናቡከደነጾርና ንጉሥ ዳርዮስ ስለ ይሖዋ ሉዓላዊነት ምን ተናግረዋል? (ለ) መዝሙራዊው ስለ ይሖዋና ስለ ሕዝቡ ምን ብሏል?

14 ይሖዋ ከሁሉ የላቀ አምላክ መሆኑን በተደጋጋሚ አሳይቷል። የባቢሎኑ ንጉሥ ናቡከደነጾር፣ ውዳሴ የሚገባው ይሖዋ እንደሆነ በትሕትና ከመቀበል ይልቅ ‘ስለ ግርማው ክብር እንዲሁም ስለ ገዛ ብርታቱና ኃይሉ’ ጉራ በነዛበት ጊዜ አምላክ አእምሮውን እንዲስት አድርጎታል። ናቡከደነጾር አእምሮው ከተመለሰለት በኋላ ‘ልዑሉን አምላክ አመሰገነ’፤ እንዲሁም ‘የይሖዋ የመግዛት ሥልጣን ዘላለማዊ እንደሆነ’ አምኖ ተቀበለ። አክሎም “[እሱን] ሊያግደው . . . የሚችል ማንም የለም” ብሏል። (ዳን. 4:30, 33-35) ዳንኤል በአምላክ ፊት ያለው ንጹሕ አቋም ከተፈተነና ይሖዋ ከአንበሶች ጉድጓድ ካዳነው በኋላ ንጉሥ ዳርዮስ እንዲህ በማለት አውጇል፦ “ሰዎች የዳንኤልን አምላክ ፈርተው እንዲንቀጠቀጡ ትእዛዝ አስተላልፌአለሁ። እሱ ለዘላለም የሚኖር ሕያው አምላክ ነውና። መንግሥቱ ፈጽሞ አይጠፋም፤ ሉዓላዊነቱም ዘላለማዊ ነው።”—ዳን. 6:7-10, 19-22, 26, 27 ግርጌ

15 መዝሙራዊው እንዲህ ብሏል፦ “ይሖዋ የብሔራትን ሴራ አክሽፏል፤ የሕዝቦችን ዕቅድ አጨናግፏል።” አክሎም እንዲህ አለ፦ “ይሖዋ አምላኩ የሆነ ብሔር፣ የራሱ ንብረት አድርጎ የመረጠው ሕዝብ ደስተኛ ነው።” (መዝ. 33:10, 12) በእርግጥም በይሖዋ ፊት ያለንን ንጹሕ አቋም የምንጠብቅበት በቂ ምክንያት አለን።






የመጨረሻው ጦርነት




[image: የይሖዋ የሰማይ ሠራዊት ነጭ ፈረስ እየጋለቡ ምድር ላይ ካሉ የታጠቁ ሰዎች ጋር ሲዋጉ።]

ግንባር የፈጠሩት ብሔራት ከይሖዋ ሰማያዊ ሠራዊት ጋር ሊተካከሉ አይችሉም (ከአንቀጽ 16-17⁠ን ተመልከት)





16. ‘በታላቁ መከራ’ ወቅት ምን እንደሚሆን መተማመን እንችላለን? ለምንስ? (ሥዕሉን ተመልከት።)

16 ይሖዋ በጥንት ዘመን ምን እንዳደረገ አንብበናል። በቅርቡስ ምን እንደሚሆን መጠበቅ እንችላለን? ይሖዋ በመጪው “ታላቅ መከራ” ወቅት ታማኝ አገልጋዮቹን እንደሚያድናቸው እርግጠኞች መሆን እንችላለን። (ማቴ. 24:21፤ ዳን. 12:1) ይህን የሚያደርገው፣ የማጎጉ ጎግ ማለትም ግንባር የፈጠሩ ብሔራት በዓለም ዙሪያ ባሉ ታማኝ የይሖዋ ሕዝቦች ላይ በጭካኔ ጥቃት በሚሰነዝሩበት ወቅት ነው። የተባበሩት መንግሥታት ድርጅት አባል የሆኑት 193 አገራት በሙሉ ግንባር ቢፈጥሩ እንኳ ከሁሉ ከላቀው አምላክና ከሰማያዊ ሠራዊቱ ጋር ሊተካከሉ አይችሉም። ይሖዋ እንዲህ ሲል ቃል ገብቷል፦ “ራሴን ገናና አደርጋለሁ፤ እንዲሁም ራሴን እቀድሳለሁ፤ በብዙ ብሔራትም ፊት ማንነቴ እንዲታወቅ አደርጋለሁ፤ እኔ ይሖዋ እንደሆንኩ ያውቃሉ።”—ሕዝ. 38:14-16, 23፤ መዝ. 46:10

17. መጽሐፍ ቅዱስ የምድር ነገሥታትና በይሖዋ ፊት ንጹሕ አቋማቸውን የሚጠብቁ ሰዎች ምን እንደሚጠብቃቸው ይናገራል?

17 የጎግ ጥቃት ይሖዋ የመጨረሻውን ጦርነት እንዲያካሂድ ያነሳሳዋል። ይሖዋ ‘የዓለምን ነገሥታት ሁሉ’ በአርማጌዶን ያጠፋቸዋል። (ራእይ 16:14, 16፤ 19:19-21) በአንጻሩ “በምድር ላይ የሚኖሩት ቅኖች ብቻ [ይሆናሉ]፤ በእሷም ላይ የሚቀሩት ንጹሕ አቋማቸውን የሚጠብቁ ናቸው።”—ምሳሌ 2:21 ግርጌ






ንጹሕ አቋማችንን መጠበቅ አለብን


18. ብዙ እውነተኛ ክርስቲያኖች ምን ለማድረግ ፈቃደኞች ሆነዋል? ለምንስ? (ዳንኤል 3:28)

18 ባለፉት ዘመናት በርካታ እውነተኛ ክርስቲያኖች ሉዓላዊ ገዢያቸው ለሆነው ለይሖዋ ባላቸው ፍቅር የተነሳ ነፃነታቸውን አልፎ ተርፎም ሕይወታቸውን አደጋ ላይ ጥለዋል። እነዚህ እውነተኛ ክርስቲያኖች በይሖዋ ፊት ያላቸውን ንጹሕ አቋም ለመጠበቅ ቁርጥ ውሳኔ አድርገዋል። አቋማቸው ከሁሉ ለላቀው አምላክ ታማኝነታቸውን ለመጠበቅ ሲሉ ወደ እቶን እሳት ቢጣሉም በሕይወት ከተረፉት ሦስት ዕብራውያን ጋር ተመሳሳይ ነው።—ዳንኤል 3:28⁠ን አንብብ።

19. ይሖዋ በሕዝቡ ላይ የሚፈርደው ምንን መሠረት አድርጎ ነው? ይህስ ምን እንድናደርግ ሊያነሳሳን ይገባል?

19 መዝሙራዊው ዳዊት በአምላክ ፊት ንጹሕ አቋምን መጠበቅ ያለውን አስፈላጊነት ሲጽፍ እንዲህ ብሏል፦ “ይሖዋ በሕዝቦች ላይ ፍርድ ያስተላልፋል። ይሖዋ ሆይ፣ እንደ ጽድቄ፣ እንደ ንጹሕ አቋሜም ፍረድልኝ።” (መዝ. 7:8) በሌላ ቦታ ላይ ደግሞ ዳዊት “ንጹሕ አቋሜና ቅንነቴ ይጠብቁኝ” በማለት ጽፏል። (መዝ. 25:21) ከሁሉ የተሻለው የሕይወት ጎዳና፣ ምንም ነገር ቢመጣ ምንጊዜም ለይሖዋ ያለንን ታማኝነት መጠበቅ ነው። እንዲህ ካደረግን እንደ መዝሙራዊው ዓይነት ስሜት ይኖረናል፤ መዝሙራዊው “ንጹሕ አቋማቸውን የሚጠብቁ፣ በይሖዋ ሕግ የሚመላለሱ ሰዎች ደስተኞች ናቸው” ብሏል።—መዝ. 119:1 ግርጌ







ልታብራራ ትችላለህ?


	  ሐዋርያት ምን ምሳሌ ትተውልናል?



	  “ለበላይ ባለሥልጣናት” ለመታዘዝ ወይም ላለመታዘዝ የምንወስነው ምንን መሠረት አድርገን ነው?



	  ይሖዋ “ከሁሉ የላቀው አምላክ” መሆኑን ያሳየው እንዴት ነው?









መዝሙር 122 ጸንታችሁ ቁሙ፣ አትነቃነቁ!

^  መጽሐፍ ቅዱስ፣ ክርስቲያኖች ለበላይ ባለሥልጣናት ማለትም በዚህ ዓለም ውስጥ ላሉ መንግሥታት መታዘዝ እንዳለባቸው ይናገራል። ይሁንና አንዳንድ መንግሥታት ይሖዋንና አገልጋዮቹን በግልጽ ይቃወማሉ። ታዲያ በአንድ በኩል ባለሥልጣናትን እየታዘዝን በሌላ በኩል ደግሞ በይሖዋ ፊት ያለንን ንጹሕ አቋም ጠብቀን መኖር የምንችለው እንዴት ነው?


^  ተጨማሪ ማብራሪያ፦ በይሖዋ ፊት ያለንን ንጹሕ አቋም እንጠብቃለን ሲባል ፈተና ቢደርስብንም እንኳ ለእሱና ለሉዓላዊነቱ ያለንን ታማኝነት ፈጽሞ አናላላም ማለት ነው።


^  በዚህ እትም ውስጥ የሚገኘውን “የጥንቶቹ እስራኤላውያን በጦርነት ተካፍለዋል—እኛስ?” የሚለውን ርዕስ ተመልከት።






^ (መዝ. 119:1) በመንገዳቸው ነቀፋ የሌለባቸው፣* በይሖዋ ሕግ የሚመላለሱ ሰዎች ደስተኞች ናቸው።

ወይም “ንጹሕ አቋማቸውን የሚጠብቁ።”


^  (1 ዜና 29:17) አምላኬ ሆይ፣ አንተ ልብን እንደምትመረምርና በንጹሕ አቋም * ደስ እንደምትሰኝ በሚገባ አውቃለሁ። እኔ በልቤ ቅንነት፣ በፈቃደኝነት ተነሳስቼ ይህን ሁሉ ነገር ሰጥቻለሁ፤ ደግሞም እዚህ የተገኘው ሕዝብህ በፈቃደኝነት ተነሳስቶ ለአንተ መባ ሲያቀርብ በማየቴ እጅግ ደስ ብሎኛል።

ወይም “በታማኝነት፤ በቅንነት።”


^  (ማቴ. 5:10-12) “ለጽድቅ ሲሉ ስደት የሚደርስባቸው ደስተኞች ናቸው፤ መንግሥተ ሰማያት የእነሱ ነውና። 11 “በእኔ ምክንያት ሰዎች ሲነቅፏችሁ፣ ስደት ሲያደርሱባችሁና ክፉውን ሁሉ በውሸት ሲያስወሩባችሁ ደስተኞች ናችሁ። 12 በሰማያት የሚጠብቃችሁ ሽልማት ታላቅ ስለሆነ ሐሴት አድርጉ፤ በደስታም ፈንጥዙ፤ ከእናንተ በፊት የነበሩትን ነቢያት እንደዚሁ ስደት አድርሰውባቸው ነበርና።



^ (ሥራ 4:19, 20) ጴጥሮስና ዮሐንስ ግን መልሰው እንዲህ አሏቸው፦ “አምላክን ከመስማት ይልቅ እናንተን መስማት በአምላክ ፊት ተገቢ እንደሆነና እንዳልሆነ እስቲ እናንተው ፍረዱ። 20 እኛ ግን ስላየነውና ስለሰማነው ነገር ከመናገር ወደኋላ ማለት አንችልም።”



^  (ሥራ 4:18) ከዚያም ጠርተዋቸው በኢየሱስ ስም ፈጽሞ እንዳይናገሩ ወይም እንዳያስተምሩ አዘዟቸው።



^  (ሥራ 5:27, 28) አምጥተውም በሳንሄድሪን ሸንጎ ፊት አቆሟቸው። ከዚያም ሊቀ ካህናቱ ይጠይቃቸው ጀመር፤ 28 እንዲህም አለ፦ “በዚህ ስም ማስተማራችሁን እንድታቆሙ በጥብቅ አዘናችሁ ነበር፤ እናንተ ግን ኢየሩሳሌምን በትምህርታችሁ ሞልታችኋታል፤ የዚህንም ሰው ደም በእኛ ላይ ለማምጣት ቆርጣችሁ ተነስታችኋል።”



^  (ሥራ 5:40) እነሱም ምክሩን ተቀበሉ፤ ሐዋርያትንም ጠርተው ገረፏቸው፤* ከዚያም በኢየሱስ ስም መናገራቸውን እንዲያቆሙ አዘው ለቀቋቸው።

ወይም “ጠርተው ደበደቧቸው።”


^  (ሥራ 4:19, 20) ጴጥሮስና ዮሐንስ ግን መልሰው እንዲህ አሏቸው፦ “አምላክን ከመስማት ይልቅ እናንተን መስማት በአምላክ ፊት ተገቢ እንደሆነና እንዳልሆነ እስቲ እናንተው ፍረዱ። 20 እኛ ግን ስላየነውና ስለሰማነው ነገር ከመናገር ወደኋላ ማለት አንችልም።”



^  (ሥራ 10:42) በተጨማሪም አምላክ እሱን በሕያዋንና በሙታን ላይ ፈራጅ አድርጎ እንደሾመው ለሰዎች እንድንሰብክና በተሟላ ሁኔታ* እንድንመሠክር አዘዘን።

ወይም “በሚገባ።”


^ (ሥራ 5:27-29) አምጥተውም በሳንሄድሪን ሸንጎ ፊት አቆሟቸው። ከዚያም ሊቀ ካህናቱ ይጠይቃቸው ጀመር፤ 28 እንዲህም አለ፦ “በዚህ ስም ማስተማራችሁን እንድታቆሙ በጥብቅ አዘናችሁ ነበር፤ እናንተ ግን ኢየሩሳሌምን በትምህርታችሁ ሞልታችኋታል፤ የዚህንም ሰው ደም በእኛ ላይ ለማምጣት ቆርጣችሁ ተነስታችኋል።” 29 ጴጥሮስና ሌሎቹ ሐዋርያትም እንዲህ ሲሉ መለሱ፦ “ከሰው ይልቅ አምላክን እንደ ገዢያችን አድርገን ልንታዘዝ ይገባል።



^  (ሥራ 5:27-29) አምጥተውም በሳንሄድሪን ሸንጎ ፊት አቆሟቸው። ከዚያም ሊቀ ካህናቱ ይጠይቃቸው ጀመር፤ 28 እንዲህም አለ፦ “በዚህ ስም ማስተማራችሁን እንድታቆሙ በጥብቅ አዘናችሁ ነበር፤ እናንተ ግን ኢየሩሳሌምን በትምህርታችሁ ሞልታችኋታል፤ የዚህንም ሰው ደም በእኛ ላይ ለማምጣት ቆርጣችሁ ተነስታችኋል።” 29 ጴጥሮስና ሌሎቹ ሐዋርያትም እንዲህ ሲሉ መለሱ፦ “ከሰው ይልቅ አምላክን እንደ ገዢያችን አድርገን ልንታዘዝ ይገባል።



^  (ሥራ 5:40-42) እነሱም ምክሩን ተቀበሉ፤ ሐዋርያትንም ጠርተው ገረፏቸው፤* ከዚያም በኢየሱስ ስም መናገራቸውን እንዲያቆሙ አዘው ለቀቋቸው። 41 እነሱም ስለ ስሙ ውርደት ለመቀበል ብቁ ሆነው በመቆጠራቸው ደስ እያላቸው ከሳንሄድሪን ሸንጎ ወጡ። 42 ከዚያም በየቀኑ በቤተ መቅደስም ሆነ ከቤት ወደ ቤት እየሄዱ ስለ ክርስቶስ ይኸውም ስለ ኢየሱስ የሚናገረውን ምሥራች ያለማሰለስ ማስተማራቸውንና ማወጃቸውን ቀጠሉ።

ወይም “ጠርተው ደበደቧቸው።”


^  (ሮም 13:1) ሰው* ሁሉ ለበላይ ባለሥልጣናት ይገዛ፤ ሥልጣን ሁሉ የሚገኘው ከአምላክ ነውና፤ ያሉት ባለሥልጣናት አንጻራዊ ቦታቸውን ያገኙት ከአምላክ ነው።

ወይም “ነፍስ።”


^  (ቲቶ 3:1) ለመንግሥታትና ለባለሥልጣናት እንዲገዙና እንዲታዘዙ እንዲሁም ለመልካም ሥራ ሁሉ ዝግጁ እንዲሆኑ አሳስባቸው፤



^ (ሮም 13:1) ሰው* ሁሉ ለበላይ ባለሥልጣናት ይገዛ፤ ሥልጣን ሁሉ የሚገኘው ከአምላክ ነውና፤ ያሉት ባለሥልጣናት አንጻራዊ ቦታቸውን ያገኙት ከአምላክ ነው።

ወይም “ነፍስ።”


^  (ሮም 13:1) ሰው* ሁሉ ለበላይ ባለሥልጣናት ይገዛ፤ ሥልጣን ሁሉ የሚገኘው ከአምላክ ነውና፤ ያሉት ባለሥልጣናት አንጻራዊ ቦታቸውን ያገኙት ከአምላክ ነው።

ወይም “ነፍስ።”


^  (ራእይ 12:16) ይሁን እንጂ ምድሪቱ ለሴቲቱ ደረሰችላት፤ ምድሪቱም አፏን ከፍታ ዘንዶው ከአፉ የለቀቀውን ወንዝ ዋጠች።



^  (ሮም 13:7) ለሁሉም የሚገባውን አስረክቡ፤ ቀረጥ ለሚጠይቅ ቀረጥ፣ ግብር ለሚጠይቅ ግብር ስጡ፤ መፈራት የሚፈልገውን ፍሩ፤ መከበር የሚፈልገውን አክብሩ።



^  (ዮሐ. 19:11) ኢየሱስም “ከላይ ባይሰጥህ ኖሮ በእኔ ላይ ምንም ሥልጣን አይኖርህም ነበር። ለአንተ አሳልፎ የሰጠኝ ሰው የባሰ ኃጢአት ያለበት ለዚህ ነው” ሲል መለሰለት።



^  (መክ. 5:8) በምትኖርበት ግዛት ውስጥ በድሃ ላይ ግፍ ሲፈጸም፣ ፍትሕ ሲጓደልና ጽድቅ ወደ ጎን ገሸሽ ሲደረግ ብታይ በዚህ ጉዳይ አትገረም። ይህን ባለሥልጣን፣ ከእሱ ከፍ ያለ ቦታ ያለው ይመለከተዋልና፤ ከእነሱም በላይ የሆኑ ሌሎች አሉ።



^  (ዳን. 7:18) ይሁንና ከሁሉ የላቀው አምላክ ቅዱሳን፣ መንግሥቱን ይቀበላሉ፤ መንግሥቱን ለዘላለም፣ አዎ ለዘላለም ዓለም ይወርሳሉ።’



^  (ዳን. 7:22) ይህም የሆነው ከዘመናት በፊት የነበረው እስኪመጣና ከሁሉ የላቀው አምላክ ቅዱሳን አገልጋዮች እስኪፈረድላቸው ድረስ ነበር፤ ቅዱሳኑም መንግሥቱን የሚወርሱበት የተወሰነው ዘመን መጣ።



^  (ዳን. 7:25) በልዑሉ አምላክ ላይ የተቃውሞ ቃል ይናገራል፤ ከሁሉ በላቀው አምላክ ቅዱሳንም ላይ ያለማቋረጥ ችግር ያደርስባቸዋል። ዘመናትንና ሕግን ለመለወጥ ያስባል፤ እነሱም ለዘመን፣ ለዘመናትና ለዘመን እኩሌታ* በእጁ አልፈው ይሰጣሉ።

ሦስት ዘመን ተኩልን ያመለክታል።


^  (ዳን. 7:27) “‘ከሰማያት በታች ያለ መንግሥት፣ የገዢነት ሥልጣንና የመንግሥታት ግርማ በሙሉ ከሁሉ የላቀው አምላክ ቅዱሳን ለሆኑት ሰዎች ተሰጠ። መንግሥታቸው ዘላለማዊ መንግሥት ነው፤ መንግሥታትም ሁሉ ያገለግሏቸዋል፤ ደግሞም ይታዘዟቸዋል።’



^  (ዳን. 7:1-3) የባቢሎን ንጉሥ ቤልሻዛር በነገሠ በመጀመሪያው ዓመት ዳንኤል በአልጋው ላይ ተኝቶ ሳለ ሕልምና ራእዮች አየ። ከዚያም ያየውን ሕልም ጻፈ፤ ጉዳዩንም በዝርዝር አሰፈረ። 2 ዳንኤልም እንዲህ ሲል ገለጸ፦ “በሌሊት ባየኋቸው ራእዮች ላይ አራቱ የሰማያት ነፋሳት የተንጣለለውን ባሕር ሲያናውጡት ተመለከትኩ። 3 አራት ግዙፍ አራዊትም ከባሕር ውስጥ ወጡ፤ እያንዳንዳቸውም አንዱ ከሌላው የተለዩ ነበሩ።



^  (ዳን. 7:17) “‘እነዚህ አራት ግዙፍ አራዊት ከምድር የሚነሱ አራት ነገሥታት ናቸው።



^  (ዳን. 7:9, 10) “እኔም እየተመለከትኩ ሳለ ዙፋኖች ተዘጋጁ፤ ከዘመናት በፊት የነበረውም ተቀመጠ። ልብሱ እንደ በረዶ ነጭ፣ የራሱም ፀጉር እንደጠራ ሱፍ ነበር። ዙፋኑ የእሳት ነበልባል፣ መንኮራኩሮቹም የሚነድ እሳት ነበሩ። 10 ከፊቱ የእሳት ጅረት ይፈልቅና ይፈስ ነበር። ሺህ ጊዜ ሺዎች ያገለግሉት ነበር፤ እልፍ ጊዜ እልፍም* በፊቱ ቆመው ነበር። ችሎቱ ተሰየመ፤ መጻሕፍትም ተከፈቱ።

ወይም “አንድ መቶ ሚሊዮን።”


^ (ዳን. 7:13, 14) “በሌሊት የተገለጡልኝን ራእዮች ማየቴን ቀጠልኩ፤ እነሆ የሰው ልጅ የሚመስል ከሰማያት ደመና ጋር መጣ፤ ከዘመናት በፊት ወደነበረውም እንዲገባ ተፈቀደለት፤ ወደ ፊቱም አቀረቡት። 14 ከተለያዩ ብሔራትና ቋንቋዎች የተውጣጡ ሕዝቦች ሁሉ እንዲያገለግሉት የገዢነት ሥልጣን፣ ክብርና መንግሥት ተሰጠው። የገዢነት ሥልጣኑ የማያልፍና ዘላለማዊ፣ መንግሥቱም የማይጠፋ ነው።



^ (ዳን. 7:27) “‘ከሰማያት በታች ያለ መንግሥት፣ የገዢነት ሥልጣንና የመንግሥታት ግርማ በሙሉ ከሁሉ የላቀው አምላክ ቅዱሳን ለሆኑት ሰዎች ተሰጠ። መንግሥታቸው ዘላለማዊ መንግሥት ነው፤ መንግሥታትም ሁሉ ያገለግሏቸዋል፤ ደግሞም ይታዘዟቸዋል።’



^  (ዳን. 7:13, 14) “በሌሊት የተገለጡልኝን ራእዮች ማየቴን ቀጠልኩ፤ እነሆ የሰው ልጅ የሚመስል ከሰማያት ደመና ጋር መጣ፤ ከዘመናት በፊት ወደነበረውም እንዲገባ ተፈቀደለት፤ ወደ ፊቱም አቀረቡት። 14 ከተለያዩ ብሔራትና ቋንቋዎች የተውጣጡ ሕዝቦች ሁሉ እንዲያገለግሉት የገዢነት ሥልጣን፣ ክብርና መንግሥት ተሰጠው። የገዢነት ሥልጣኑ የማያልፍና ዘላለማዊ፣ መንግሥቱም የማይጠፋ ነው።



^  (ዳን. 7:27) “‘ከሰማያት በታች ያለ መንግሥት፣ የገዢነት ሥልጣንና የመንግሥታት ግርማ በሙሉ ከሁሉ የላቀው አምላክ ቅዱሳን ለሆኑት ሰዎች ተሰጠ። መንግሥታቸው ዘላለማዊ መንግሥት ነው፤ መንግሥታትም ሁሉ ያገለግሏቸዋል፤ ደግሞም ይታዘዟቸዋል።’



^  (ዳን. 7:18) ይሁንና ከሁሉ የላቀው አምላክ ቅዱሳን፣ መንግሥቱን ይቀበላሉ፤ መንግሥቱን ለዘላለም፣ አዎ ለዘላለም ዓለም ይወርሳሉ።’



^  (ዳን. 2:19-21) ከዚያም ሚስጥሩ በሌሊት ለዳንኤል በራእይ ተገለጠለት። በመሆኑም ዳንኤል የሰማይን አምላክ አወደሰ። 20 ዳንኤልም እንዲህ አለ፦ “የአምላክ ስም ከዘላለም እስከ ዘላለም ይወደስ፤ ጥበብና ኃይል የእሱ ብቻ ነውና። 21 እሱ ጊዜያትንና ወቅቶችን ይለውጣል፤ ነገሥታትን ያስወግዳል፤ ደግሞም ያስቀምጣል፤ ለጥበበኞች ጥበብን፣ ለአስተዋዮችም እውቀትን ይሰጣል።



^  (ዳን. 4:17) ይህ ነገር በጠባቂዎች ታውጇል፤ የፍርድ ውሳኔውም በቅዱሳኑ ተነግሯል፤ ይህም ልዑሉ አምላክ በሰው ልጆች መንግሥት ላይ እንደሚገዛ እንዲሁም መንግሥቱን ለወደደው እንደሚሰጥና ከሰዎች ሁሉ የተናቀውን እንደሚሾምበት በሕይወት ያሉ ሁሉ ያውቁ ዘንድ ነው።”



^  (ዘፀ. 14:26-28) ከዚያም ይሖዋ ሙሴን “ውኃው በግብፃውያን፣ በጦር ሠረገሎቻቸውና በፈረሰኞቻቸው ላይ ተመልሶ እንዲመጣባቸው እጅህን በባሕሩ ላይ ሰንዝር” አለው። 27 ሙሴም ወዲያውኑ እጁን በባሕሩ ላይ ሰነዘረ፤ ሊነጋጋ ሲልም ባሕሩ ወደ ቀድሞ ሁኔታው ተመለሰ። ግብፃውያንም ውኃው እንዳይደርስባቸው ለመሸሽ ሲሞክሩ ይሖዋ ግብፃውያኑን ባሕሩ መሃል ጣላቸው። 28 ውኃውም ተመልሶ እስራኤላውያንን ተከትለው የገቡትን የጦር ሠረገሎችና ፈረሰኞች እንዲሁም የፈርዖንን ሠራዊት በሙሉ አለበሳቸው። ከእነሱም መካከል አንድም የተረፈ የለም።



^  (መዝ. 136:15) ፈርዖንንና ሠራዊቱን ቀይ ባሕር ውስጥ ወረወረ፤ ታማኝ ፍቅሩ ለዘላለም ጸንቶ ይኖራልና።



^  (ዳን. 5:22, 23) “ቤልሻዛር ሆይ፣ አንተ ግን ልጁ እንደመሆንህ መጠን ይህን ሁሉ ብታውቅም ትሕትና አላሳየህም። 23 ይልቁንም በሰማያት ጌታ ላይ ታበይክ፤ የቤተ መቅደሱንም ዕቃ አስመጣህ። ከዚያም አንተና መኳንንትህ እንዲሁም ቁባቶችህና ቅምጦችህ በእነዚህ ዕቃዎች የወይን ጠጅ ጠጣችሁ፤ አንዳች ነገር ማየትም ሆነ መስማት ወይም ማወቅ የማይችሉትን ከብር፣ ከወርቅ፣ ከመዳብ፣ ከብረት፣ ከእንጨትና ከድንጋይ የተሠሩ አማልክት አወደሳችሁ። እስትንፋስህንና መንገድህን ሁሉ በእጁ የያዘውን አምላክ ግን አላከበርክም።



^  (ዳን. 5:28) “ፊሬስ ማለት ደግሞ መንግሥትህ ተከፈለ፤ ለሜዶናውያንና ለፋርሳውያን ተሰጠ ማለት ነው።”



^  (ዳን. 5:30, 31) በዚያኑ ሌሊት ከለዳዊው ንጉሥ ቤልሻዛር ተገደለ። 31 ሜዶናዊው ዳርዮስም መንግሥቱን ተረከበ፤ ዕድሜውም 62 ዓመት ገደማ ነበር።



^  (ሥራ 12:1-5) በዚያን ጊዜ ንጉሡ ሄሮድስ በአንዳንድ የጉባኤው አባላት ላይ ስደት ማድረስ ጀመረ። 2 የዮሐንስን ወንድም ያዕቆብን በሰይፍ ገደለው። 3 ይህ ድርጊቱ አይሁዳውያንን እንዳስደሰተ ባየ ጊዜ ጴጥሮስን ደግሞ በቁጥጥር ሥር አዋለው። (ይህም የሆነው በቂጣ* በዓል ሰሞን ነበር።) 4 ከያዘውና እስር ቤት ካስገባው በኋላ በአራት ፈረቃ፣ አራት አራት ሆነው እንዲጠብቁት ለተመደቡ ወታደሮች አስረከበው፤ ይህን ያደረገው ከፋሲካ* በኋላ ሕዝቡ ፊት ሊያቀርበው* አስቦ ነው። 5 ስለዚህ ጴጥሮስ እስር ቤት እንዲቆይ ተደረገ፤ ሆኖም ጉባኤው ስለ እሱ ወደ አምላክ አጥብቆ ይጸልይ ነበር።

የቃላት መፍቻውን ተመልከት።
ወይም “ከማለፍ በዓል።” የቃላት መፍቻውን ተመልከት።
ወይም “ሊያስፈርድበት።”


^  (ሥራ 12:21-23) አንድ ልዩ ዝግጅት በተደረገበት ቀን ሄሮድስ ልብሰ መንግሥቱን ለብሶ በፍርድ ወንበር ላይ ተቀመጠ፤ ከዚያም ለሕዝቡ ንግግር መስጠት ጀመረ። 22 የተሰበሰበውም ሕዝብ “ይህ የአምላክ ድምፅ ነው እንጂ የሰው አይደለም!” እያለ ይጮኽ ጀመር። 23 በዚህ ጊዜ፣ ለአምላክ ክብር ባለመስጠቱ ወዲያውኑ የይሖዋ* መልአክ ቀሰፈው፤ በትል ተበልቶም ሞተ።

ከተጨማሪው መረጃ ላይ ሀ5ን ተመልከት።


^  (ኢያሱ 11:4-6) እነሱም በባሕር ዳር እንዳለ አሸዋ ብዙ ከሆነው ሠራዊታቸው ሁሉ ጋር ወጡ፤ እጅግ ብዙ ፈረሶችና የጦር ሠረገሎችም ነበሯቸው። 5 እነዚህም ነገሥታት በሙሉ አንድ ላይ ለመገናኘት ተስማሙ፤ ከዚያም እስራኤልን ለመውጋት መጥተው በመሮም ውኃ አጠገብ አንድ ላይ ሰፈሩ። 6 በዚህ ጊዜ ይሖዋ ኢያሱን እንዲህ አለው፦ “ነገ በዚህ ሰዓት ገደማ ሁሉንም ለእስራኤላውያን አሳልፌ ስለምሰጣቸው አትፍሯቸው፤ እናንተም ትፈጇቸዋላችሁ። የፈረሶቻቸውን ቋንጃ ቁረጡ፣ ሠረገሎቻቸውንም በእሳት አቃጥሉ።”



^  (ኢያሱ 11:20) በእስራኤል ላይ ጦርነት እንዲከፍቱና ምንም ሳይራራላቸው ፈጽሞ ያጠፋቸው ዘንድ ልባቸው እንዲደነድን የፈቀደው ይሖዋ ነው። ይሖዋ ሙሴን ባዘዘው መሠረት ሙሉ በሙሉ መጥፋት ነበረባቸው።



^  (ኢያሱ 12:1) እንግዲህ እስራኤላውያን ድል ያደረጓቸውና ከዮርዳኖስ በስተ ምሥራቅ የሚገኘውን ምድራቸውን ይኸውም ከአርኖን ሸለቆ* አንስቶ እስከ ሄርሞን ተራራ ድረስ ያለውን እንዲሁም በስተ ምሥራቅ የሚገኘውን አረባን በሙሉ የወረሱባቸው ነገሥታት እነዚህ ናቸው፦

ወይም “ደረቅ ወንዝ።”


^  (ኢያሱ 12:7) ኢያሱና እስራኤላውያን ድል ያደረጓቸው ከዮርዳኖስ በስተ ምዕራብ ያሉት የምድሪቱ ነገሥታት እነዚህ ናቸው፤ ግዛታቸውም በሊባኖስ ሸለቆ ከሚገኘው ከበዓልጋድ አንስቶ ወደ ሴይር ሽቅብ እስከሚወጣው እስከ ሃላቅ ተራራ ድረስ ነው፤ ከዚያም ኢያሱ ምድራቸውን ለእስራኤል ነገዶች እንደየድርሻቸው ርስት አድርጎ ሰጠ፤



^  (ኢያሱ 12:24) የቲርጻ ንጉሥ፣ አንድ፤ በአጠቃላይ 31 ነገሥታት ናቸው።



^  (1 ነገ. 20:1) በዚህ ጊዜ የሶርያ ንጉሥ ቤንሃዳድ ጦር ሠራዊቱን በሙሉ አሰባሰበ፤ በተጨማሪም ሌሎች 32 ነገሥታትን ከነፈረሶቻቸውና ከነሠረገሎቻቸው አሰባሰበ፤ ወጥቶም ሰማርያን በመክበብ ውጊያ ከፈተባት።



^  (1 ነገ. 20:26-29) በዓመቱ መባቻ* ላይም ቤንሃዳድ ሶርያውያንን አሰባስቦ ከእስራኤል ጋር ለመዋጋት ወደ አፌቅ ወጣ። 27 የእስራኤል ሰዎችም ከተሰባሰቡና ስንቅ ከተሰጣቸው በኋላ እነሱን ለመግጠም ወጡ። የእስራኤል ሰዎች ፊት ለፊታቸው ሰፍረው ሲታዩ ሁለት ትናንሽ የፍየል መንጋ ይመስሉ ነበር፤ ሶርያውያኑ ግን መላውን ምድር አጥለቅልቀውት ነበር። 28 ከዚያም የእውነተኛው አምላክ ሰው ወደ እስራኤል ንጉሥ ቀርቦ “ይሖዋ እንዲህ ይላል፦ ‘ሶርያውያን “ይሖዋ የተራሮች አምላክ እንጂ የሜዳ አምላክ አይደለም” ስላሉ ይህን እጅግ ብዙ ሕዝብ በእጅህ አሳልፌ እሰጥሃለሁ፤ እናንተም እኔ ይሖዋ መሆኔን በእርግጥ ታውቃላችሁ’” አለው። 29 እነሱም ለሰባት ቀን ያህል እንደተፋጠጡ ቆዩ። በሰባተኛውም ቀን ውጊያው ተጀመረ። የእስራኤል ሰዎችም በአንድ ቀን 100,000 ሶርያውያን እግረኛ ወታደሮችን ገደሉ።

የበልግን ወቅት ያመለክታል።


^  (ዳን. 4:30) ንጉሡም “ይህች፣ ንጉሣዊ መኖሪያ እንድትሆን ለግርማዬ ክብር፣ በገዛ ብርታቴና ኃይሌ የገነባኋት ታላቂቱ ባቢሎን አይደለችም?” አለ።



^  (ዳን. 4:33-35) ወዲያውኑ ይህ ቃል በናቡከደነጾር ላይ ተፈጸመ። ከሰው ልጆች መካከል ተሰደደ፤ እንደ በሬም ሣር መብላት ጀመረ፤ ፀጉሩ እንደ ንስር ላባ እስኪረዝም፣ ጥፍሮቹም እንደ ወፍ ጥፍሮች እስኪያድጉ ድረስ ሰውነቱ በሰማያት ጠል ረሰረሰ። 34 “ዘመኑ በተፈጸመ ጊዜ እኔ ናቡከደነጾር ወደ ሰማያት ተመለከትኩ፤ አእምሮዬም ተመለሰልኝ፤ ልዑሉንም አምላክ አመሰገንኩ፤ ለዘላለም የሚኖረውንም አወደስኩ፤ አከበርኩትም፤ ምክንያቱም የመግዛት ሥልጣኑ ዘላለማዊ ነው፤ መንግሥቱም ከትውልድ እስከ ትውልድ ይኖራል። 35 የምድር ነዋሪዎች ሁሉ እንደ ኢምንት ይቆጠራሉ፤ በሰማያት ሠራዊትና በምድር ነዋሪዎች ላይ እንደ ፈቃዱ ያደርጋል። ሊያግደው* ወይም ‘ምን ማድረግህ ነው?’ ብሎ ሊጠይቀው የሚችል ማንም የለም።

ወይም “እጁን ሊከለክል።”


^  (ዳን. 6:7-10) ንጉሥ ሆይ፣ ለ30 ቀናት ያህል ለአንተ ካልሆነ በስተቀር ለአምላክም ሆነ ለሰው ልመና የሚያቀርብ ማንኛውም ግለሰብ ወደ አንበሶች ጉድጓድ እንዲወረወር የሚያዝዝ ንጉሣዊ ድንጋጌ እንዲወጣና እገዳ እንዲጣል የመንግሥት ባለሥልጣናቱ፣ አስተዳዳሪዎቹ፣ የአውራጃ ገዢዎቹ፣ የንጉሡ አማካሪዎችና አገረ ገዢዎቹ ሁሉ በአንድነት ተስማምተዋል። 8 አሁንም ንጉሥ ሆይ፣ ሊሻር በማይችለው የሜዶናውያንና የፋርሳውያን ሕግ መሠረት ድንጋጌው እንዳይለወጥ አጽናው፤ በጽሑፉም ላይ ፈርምበት።” 9 ስለዚህ ንጉሥ ዳርዮስ እገዳውን በያዘው ድንጋጌ ላይ ፈረመ። 10 ዳንኤል ግን ድንጋጌው በፊርማ መጽደቁን እንዳወቀ ወደ ቤቱ ገባ፤ በሰገነት ላይ ባለው ክፍሉ ውስጥ በኢየሩሳሌም አቅጣጫ ያሉት መስኮቶች ተከፍተው ነበር። ከዚህ በፊት አዘውትሮ ያደርግ እንደነበረውም በቀን ሦስት ጊዜ በጉልበቱ ተንበርክኮ ጸለየ፤ ለአምላኩም ውዳሴ አቀረበ።



^  (ዳን. 6:19-22) በመጨረሻም ንጉሡ ገና ጎህ ሲቀድ ተነስቶ እየተጣደፈ ወደ አንበሶቹ ጉድጓድ ሄደ። 20 ወደ ጉድጓዱ በቀረበ ጊዜ ሐዘን በተቀላቀለበት ድምፅ ጮክ ብሎ ዳንኤልን ተጣራ። ንጉሡም ዳንኤልን “የሕያው አምላክ አገልጋይ ዳንኤል ሆይ፣ ሁልጊዜ የምታገለግለው አምላክህ ከአንበሶቹ ሊታደግህ ችሏል?” አለው። 21 ዳንኤልም ንጉሡን እንዲህ አለው፦ “ንጉሥ ሆይ፣ ለዘላለም ኑር። 22 አምላኬ መልአኩን ልኮ የአንበሶቹን አፍ ዘጋ፤ እነሱም አልጎዱኝም፤ በፊቱ ንጹሕ ሆኜ ተገኝቻለሁና፤ ንጉሥ ሆይ፣ በአንተም ላይ የሠራሁት በደል የለም።”



^  (ዳን. 6:26, 27) በየትኛውም የመንግሥቴ ግዛት የሚኖሩ ሰዎች የዳንኤልን አምላክ ፈርተው እንዲንቀጠቀጡ ትእዛዝ አስተላልፌአለሁ። እሱ ለዘላለም የሚኖር ሕያው አምላክ ነውና። መንግሥቱ ፈጽሞ አይጠፋም፤ የመግዛት ሥልጣኑም* ዘላለማዊ ነው። 27 እሱ ይታደጋል፤ ደግሞም ያድናል፤ በሰማያትና በምድርም ተአምራዊ ምልክቶችንና ድንቅ ነገሮችን ያደርጋል፤ ዳንኤልን ከአንበሶች መዳፍ ታድጎታልና።”

ወይም “ሉዓላዊነቱም።”


^  (መዝ. 33:10) ይሖዋ የብሔራትን ሴራ* አክሽፏል፤ የሕዝቦችን ዕቅድ* አጨናግፏል።

ወይም “ምክር።”
ወይም “ሐሳብ።”


^  (መዝ. 33:12) ይሖዋ አምላኩ የሆነ ብሔር፣ የራሱ ንብረት አድርጎ የመረጠው ሕዝብ ደስተኛ ነው።



^  (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^  (ዳን. 12:1) “በዚያ ዘመን ለሕዝብህ* የሚቆመው ታላቁ አለቃ ሚካኤል* ይነሳል።* ብሔራት ከተቋቋሙበት ጊዜ አንስቶ እስከዚያ ጊዜ ድረስ ሆኖ የማያውቅ የጭንቀት ጊዜ ይመጣል። በዚያን ወቅት ሕዝብህ ይኸውም በመጽሐፍ ላይ ተጽፎ የተገኘ እያንዳንዱ ሰው ይተርፋል።

ቃል በቃል “ለሕዝብህ ወንዶች ልጆች።”
“እንደ አምላክ ያለ ማን ነው?” የሚል ትርጉም አለው።
ቃል በቃል “ይቆማል።”


^  (ሕዝ. 38:14-16) “ስለዚህ የሰው ልጅ ሆይ፣ ትንቢት ተናገር፤ ጎግንም እንዲህ በለው፦ ‘ሉዓላዊው ጌታ ይሖዋ እንዲህ ይላል፦ “ሕዝቤ እስራኤል ያለስጋት በሚቀመጥበት ጊዜ፣ አንተ በዚያን ቀን ይህን ማወቅህ ይቀራል? 15 አንተ ከስፍራህ ይኸውም ርቆ ከሚገኘው የሰሜን ምድር ትመጣለህ፤ አንተና ከአንተ ጋር ያሉ ብዙ ሕዝቦች ትመጣላችሁ፤ ሁሉም በፈረሶች ላይ የተቀመጡ፣ ታላቅ ጉባኤና ከፍተኛ ቁጥር ያለው ሠራዊት ናቸው። 16 ምድርን እንደሚሸፍን ደመና ሆነህ በሕዝቤ በእስራኤል ላይ ትመጣለህ። ጎግ ሆይ፣ በዘመኑ መጨረሻ በአንተ አማካኝነት በፊታቸው ራሴን በምቀድስበት ጊዜ ብሔራት ያውቁኝ ዘንድ በምድሬ ላይ አመጣሃለሁ።”’



^  (ሕዝ. 38:23) ደግሞም ራሴን ገናና አደርጋለሁ፤ እንዲሁም ራሴን እቀድሳለሁ፤ በብዙ ብሔራትም ፊት ማንነቴ እንዲታወቅ አደርጋለሁ፤ እኔ ይሖዋ እንደሆንኩ ያውቃሉ።’



^  (መዝ. 46:10) “አርፋችሁ ተቀመጡ፤ እኔ አምላክ እንደሆንኩም እወቁ። በብሔራት መካከል ከፍ ከፍ እላለሁ፤ በምድርም ላይ ከፍ ከፍ እላለሁ።”



^  (ራእይ 16:14) እንዲያውም እነዚህ በአጋንንት መንፈስ የተነገሩ ቃላት ናቸው፤ ተአምራዊ ምልክቶችም ይፈጽማሉ፤ እነሱም ሁሉን ቻይ በሆነው አምላክ ታላቅ ቀን ወደሚካሄደው ጦርነት ሊሰበስቧቸው ወደ ዓለም ነገሥታት ሁሉ ይወጣሉ።



^  (ራእይ 16:16) እነሱም ነገሥታቱን በዕብራይስጥ አርማጌዶን* ወደሚባል ስፍራ ሰበሰቧቸው።

ግሪክኛ፣ ሐርማጌዶን። “የመጊዶ ተራራ” የሚል ትርጉም ካለው የዕብራይስጥ ቃል የተገኘ ነው።


^  (ራእይ 19:19-21) ከዚህ በኋላ አውሬው፣ የምድር ነገሥታትና ሠራዊታቸው በፈረሱ ላይ ከተቀመጠውና ከሠራዊቱ ጋር ለመዋጋት ተሰብስበው አየሁ። 20 አውሬውም ተያዘ፤ በፊቱ ተአምራዊ ምልክቶች የፈጸመው ሐሰተኛው ነቢይም ከእሱ ጋር ተያዘ፤ ይህ ነቢይ በእነዚህ ምልክቶች አማካኝነት፣ የአውሬውን ምስል የተቀበሉትንና ለምስሉ የሰገዱትን አስቷል። ሁለቱም በሕይወት እንዳሉ በድኝ ወደሚነደው የእሳት ሐይቅ ተወረወሩ። 21 የቀሩት ግን በፈረሱ ላይ ከተቀመጠው አፍ በወጣው ረጅም ሰይፍ ተገደሉ። ወፎችም ሁሉ ሥጋቸውን በልተው ጠገቡ።



^  (ምሳሌ 2:21) በምድር ላይ የሚኖሩት ቅኖች ብቻ ናቸውና፤ በእሷም ላይ የሚቀሩት ነቀፋ የሌለባቸው* ናቸው።

ወይም “ንጹሕ አቋማቸውን የሚጠብቁ።”


^ (ዳን. 3:28) ከዚያም ናቡከደነጾር እንዲህ አለ፦ “መልአኩን ልኮ አገልጋዮቹን የታደገው የሲድራቅ፣ የሚሳቅና የአብደናጎ አምላክ የተመሰገነ ይሁን። እነሱ በእሱ በመታመን የንጉሡን ትእዛዝ ለመቀበል ፈቃደኞች አልሆኑም፤ የራሳቸውን አምላክ ትተው ሌላ አምላክ ከማገልገል ወይም ከማምለክ ይልቅ ሞትን መርጠዋል።*

ወይም “ሰውነታቸውን አሳልፈው ሰጥተዋል።”


^  (ዳን. 3:28) ከዚያም ናቡከደነጾር እንዲህ አለ፦ “መልአኩን ልኮ አገልጋዮቹን የታደገው የሲድራቅ፣ የሚሳቅና የአብደናጎ አምላክ የተመሰገነ ይሁን። እነሱ በእሱ በመታመን የንጉሡን ትእዛዝ ለመቀበል ፈቃደኞች አልሆኑም፤ የራሳቸውን አምላክ ትተው ሌላ አምላክ ከማገልገል ወይም ከማምለክ ይልቅ ሞትን መርጠዋል።*

ወይም “ሰውነታቸውን አሳልፈው ሰጥተዋል።”


^  (መዝ. 7:8) ይሖዋ በሕዝቦች ላይ ፍርድ ያስተላልፋል። ይሖዋ ሆይ፣ እንደ ጽድቄ፣ እንደ ንጹሕ አቋሜም* ፍረድልኝ።

እዚህ ላይ የገባው የዕብራይስጥ ቃል የሥነ ምግባር ንጽሕናን፣ ሁለት ልብ አለመሆንንና እንከን የለሽ መሆንን ያመለክታል።


^  (መዝ. 25:21) ንጹሕ አቋሜና* ቅንነቴ ይጠብቁኝ፤ አንተን ተስፋ አድርጌአለሁና።

መዝ 7:8 ላይ የሚገኘውን የግርጌ ማስታወሻ ተመልከት።


^  (መዝ. 119:1) በመንገዳቸው ነቀፋ የሌለባቸው፣* በይሖዋ ሕግ የሚመላለሱ ሰዎች ደስተኞች ናቸው።

ወይም “ንጹሕ አቋማቸውን የሚጠብቁ።”







የጥናት ርዕስ 43

እውነተኛ ጥበብ እየጮኸች ነው


“እውነተኛ ጥበብ በጎዳና ላይ ትጮኻለች። በአደባባይ ላይ ያለማቋረጥ ድምፅዋን ታሰማለች።”—ምሳሌ 1:20

መዝሙር 88 መንገድህን አሳውቀኝ

ማስተዋወቂያ*




 1. በዛሬው ጊዜ ብዙ ሰዎች ጥበብ ለምታሰማው ጥሪ ምን ምላሽ እየሰጡ ነው? (ምሳሌ 1:20, 21)

በብዙ አገሮች ውስጥ እግረኛ በሚበዛባቸው መንገዶች ላይ የመንግሥቱ አስፋፊዎች ፈገግ ብለው ለአላፊ አግዳሚው ጽሑፍ ሲያበረክቱ ማየት የተለመደ ነው። አንተስ በዚህ አስደሳች የአገልግሎት ዘርፍ ተካፍለህ ታውቃለህ? ከሆነ፣ በምሳሌ መጽሐፍ ውስጥ ስለሚገኘው ዘይቤያዊ አገላለጽ አስበህ መሆን አለበት፤ የምሳሌ መጽሐፍ፣ ጥበብ ሰዎች ምክሯን እንዲሰሙ በአደባባይ ላይ ቆማ እንደምትጣራ ይናገራል። (ምሳሌ 1:20, 21⁠ን አንብብ።) በመጽሐፍ ቅዱስና በጽሑፎቻችን ውስጥ “እውነተኛ ጥበብ” ማለትም የይሖዋ ጥበብ ይገኛል። በውስጣቸው ያለው መረጃ፣ ሰዎች ወደ ሕይወት በሚወስደው መንገድ ላይ መጓዝ እንዲጀምሩ ይረዳቸዋል። ሰዎች ጽሑፎቻችንን ሲወስዱ ደስ ይለናል። ሆኖም ጽሑፎቻችንን የሚቀበሉት ሁሉም ሰዎች አይደሉም። አንዳንዶች መጽሐፍ ቅዱስ ምን እንደሚል ማወቅ አይፈልጉም። ሌሎች ደግሞ ይስቁብናል። መጽሐፍ ቅዱስ ጊዜ ያለፈበት መጽሐፍ እንደሆነ ይሰማቸዋል። መጽሐፍ ቅዱስ የሚሰጣቸውን የሥነ ምግባር መመሪያዎች የሚተቹም አሉ፤ በመጽሐፍ ቅዱስ የሚመሩ ሰዎች ጭፍንና ተመጻዳቂ እንደሆኑ ይሰማቸዋል። ሆኖም ይሖዋ በፍቅር ተነሳስቶ ሁሉም ሰዎች እውነተኛውን ጥበብ ማግኘት የሚችሉበትን አጋጣሚ አመቻችቷል። በየትኞቹ መንገዶች?

 2. በዛሬው ጊዜ እውነተኛ ጥበብ የሚገኘው ከየት ነው? ይሁንና አብዛኞቹ ሰዎች ምን ለማድረግ መርጠዋል?

2 ይሖዋ ሰዎች እውነተኛውን ጥበብ እንዲያገኙ የሚያደርግበት አንዱ መንገድ በቃሉ በመጽሐፍ ቅዱስ አማካኝነት ነው። ሁሉም ሰው ማለት ይቻላል መጽሐፍ ቅዱስን ማግኘት ይችላል። በመጽሐፍ ቅዱስ ላይ ስለተመሠረቱ ጽሑፎቻችንስ ምን ማለት ይቻላል? የይሖዋ በረከት ስላልተለየን ጽሑፎቻችን ከ1,000 በሚበልጡ ቋንቋዎች ይገኛሉ። መጽሐፍ ቅዱስንና ጽሑፎቻችንን የሚያነብቡና የተማሩትን ነገር በሥራ ላይ የሚያውሉ ሰዎች ጥቅም ያገኛሉ። ይሁን እንጂ አብዛኞቹ ሰዎች እውነተኛ ጥበብ ለምታሰማው ጥሪ ጆሮ ላለመስጠት መርጠዋል። ውሳኔ በሚያደርጉበት ጊዜ የራሳቸውን ፍላጎት ወይም ሌሎች ሰዎች የሚሰጧቸውን ምክር ለመከተል ይመርጣሉ። እንዲያውም የመጽሐፍ ቅዱስን ምክሮች በመከተላችን ምክንያት እኛን ይንቁን ይሆናል። ሰዎች እንዲህ የሚያደርጉት ለምን እንደሆነ በዚህ ርዕስ ላይ እንመለከታለን። በመጀመሪያ ግን፣ ይሖዋ የሚሰጠውን ጥበብ ማግኘት የምንችለው እንዴት እንደሆነ እንመልከት።






ይሖዋን ማወቅ ጥበብ ያስገኛል


 3. እውነተኛ ጥበብ ምን ይጨምራል?

3 ጥበብ፣ እውቀትን ተጠቅሞ ጥሩ ውሳኔ የማድረግ ችሎታን ሊያመለክት ይችላል። ይሁንና እውነተኛ ጥበብ ከዚህ ያለፈ ነገርን ይጨምራል። መጽሐፍ ቅዱስ “የጥበብ መጀመሪያ ይሖዋን መፍራት ነው፤ እጅግ ቅዱስ ስለሆነው አምላክ ማወቅም ማስተዋል ነው” ይላል። (ምሳሌ 9:10) እንግዲያው ከባድ ውሳኔ በምናደርግበት ጊዜ ውሳኔያችን በይሖዋ አስተሳሰብ ማለትም ‘እጅግ ቅዱስ ስለሆነው አምላክ ባለን እውቀት’ ላይ የተመሠረተ መሆን ይኖርበታል። መጽሐፍ ቅዱስንና በመጽሐፍ ቅዱስ ላይ የተመሠረቱ ጽሑፎችን በመመርመር እንዲህ ያለ ውሳኔ ማድረግ እንችላለን። እንዲህ ስናደርግ እውነተኛ ጥበብ እንዳለን እናሳያለን።—ምሳሌ 2:5-7

 4. እውነተኛ ጥበብ ሊሰጠን የሚችለው ይሖዋ ብቻ ነው የምንለው ለምንድን ነው?

4 እውነተኛ ጥበብ ሊሰጠን የሚችለው ይሖዋ ብቻ ነው። (ሮም 16:27) የጥበብ ምንጭ ይሖዋ ነው የምንለው ለምንድን ነው? አንደኛ፣ ፈጣሪ እንደመሆኑ መጠን ስለ ፍጥረታቱ ገደብ የለሽ እውቀት አለው። (መዝ. 104:24) ሁለተኛ፣ ይሖዋ የሚያደርገው ነገር ሁሉ ጥበብ የሚንጸባረቅበት ነው። (ሮም 11:33) ሦስተኛ፣ ጥበብ የሚንጸባረቅበትን የይሖዋን ምክር የሚከተሉ ሰዎች ሁልጊዜ ጥቅም ያገኛሉ። (ምሳሌ 2:10-12) እውነተኛ ጥበብ ማግኘት ከፈለግን እነዚህን መሠረታዊ እውነታዎች መቀበል እንዲሁም ውሳኔ ከማድረጋችን ወይም አንድን እርምጃ ከመውሰዳችን በፊት እነዚህን እውነታዎች ከግምት ማስገባት አለብን።

 5. ሰዎች የእውነተኛ ጥበብ ምንጭ ይሖዋ መሆኑን አምነው አለመቀበላቸው ምን ውጤት አምጥቷል?

5 ብዙ ሰዎች በተፈጥሮ ላይ አስደናቂ ንድፍ እንደሚንጸባረቅ አምነው ይቀበላሉ፤ ሆኖም ፈጣሪ መኖሩን በመካድ የዚህ ንድፍ ምንጭ ዝግመተ ለውጥ እንደሆነ ይናገራሉ። ሌሎች ደግሞ በአምላክ እንደሚያምኑ ቢናገሩም የመጽሐፍ ቅዱስ መሥፈርቶች ጊዜ ያለፈባቸው እንደሆኑ ስለሚሰማቸው የራሳቸውን አካሄድ ለመከተል ይመርጣሉ። ይህስ ምን ውጤት አምጥቷል? ሰዎች ከአምላክ ጥበብ ይልቅ በራሳቸው ጥበብ መመራታቸው ዓለማችን የተሻለች ቦታ እንድትሆን አድርጓታል? እውነተኛ ደስታ ወይም ስለ ወደፊቱ ጊዜ አስተማማኝ ተስፋ ማግኘት ችለዋል? በዙሪያችን የምንመለከተው ነገር የሚከተለውን እውነታ ያረጋግጣል፦ “ይሖዋን የሚጻረር ጥበብ፣ ማስተዋልም ሆነ ምክር ከንቱ ነው።” (ምሳሌ 21:30) በእርግጥም እውነተኛ ጥበብ ለማግኘት ወደ ይሖዋ ዘወር ማለታችን ተገቢ ነው። የሚያሳዝነው አብዛኞቹ ሰዎች እንዲህ አያደርጉም። ለምን?






ሰዎች እውነተኛ ጥበብን የሚቃወሙት ለምንድን ነው?


 6. በምሳሌ 1:22-25 መሠረት እውነተኛ ጥበብ ስትጮኽ ጥሪዋን ለመስማት አሻፈረኝ የሚሉት እነማን ናቸው?

6 እውነተኛ ጥበብ ‘መንገድ ላይ ስትጮኽ’ ብዙዎች ጥሪዋን ለመስማት አሻፈረኝ ይላሉ። መጽሐፍ ቅዱስ እንደሚለው ጥበብን የሚቃወሙ ሦስት ዓይነት ሰዎች አሉ፤ እነሱም “አላዋቂዎች፣” “ፌዘኞች” እና “ሞኞች” ናቸው። (ምሳሌ 1:22-25⁠ን አንብብ።) እነዚህ ሰዎች አምላካዊ ጥበብን የሚቃወሙት ለምን እንደሆነ እንዲሁም እነሱን ከመምሰል መቆጠብ የምንችለው እንዴት እንደሆነ በዝርዝር እንመልከት።

 7. አንዳንዶች “አላዋቂዎች” ሆነው ለመኖር የሚመርጡት ለምንድን ነው?

7 “አላዋቂዎች” ወይም ተሞክሮ የሌላቸው ሰዎች ተላላ፣ የሰሙትን ሁሉ የሚያምኑ እንዲሁም በቀላሉ የሚታለሉ ናቸው። (ምሳሌ 14:15 ግርጌ) በአገልግሎት ስንካፈል ብዙውን ጊዜ እንዲህ ያሉ ሰዎችን እናገኛለን። ለምሳሌ በሚሊዮኖች የሚቆጠሩ ሰዎች በሃይማኖታዊ ወይም በፖለቲካዊ መሪዎች እየተታለሉ ነው። አንዳንዶች በእነዚህ መሪዎች ሲታለሉ መኖራቸውን ሲያውቁ በጣም ይደነግጣሉ። በምሳሌ 1:22 ላይ የተጠቀሱት ሰዎች ግን ወደውና ፈቅደው አላዋቂዎች ለመሆን ይመርጣሉ። (ኤር. 5:31) የራሳቸውን ፍላጎት መከተል ያስደስታቸዋል፤ በተጨማሪም መጽሐፍ ቅዱስ ምን እንደሚል መማር ወይም በመሥፈርቶቹ መመራት አይፈልጉም። ብዙዎች በኩዊቤክ፣ ካናዳ የምትኖር አንዲት አጥባቂ ሃይማኖተኛ የተናገረችውን ሐሳብ ይጋራሉ፤ ይህች ሴት አንድ የይሖዋ ምሥክር ሲያነጋግራት “ቄሱ አታሎን ከሆነ ይህ የእሱ ጥፋት ነው እንጂ የእኛ አይደለም” ብላዋለች። ሆን ብለው በአላዋቂነት የሚቀጥሉ ሰዎችን መምሰል እንደማንፈልግ ምንም ጥያቄ የለውም!—ምሳሌ 1:32፤ 27:12 

 8. ጥበብ ለማግኘት ምን ይረዳናል?

8 መጽሐፍ ቅዱስ፣ አላዋቂዎች ሆነን ከመኖር ይልቅ ‘በማስተዋል ችሎታችን የጎለመስን እንድንሆን’ ያበረታታናል። (1 ቆሮ. 14:20) የመጽሐፍ ቅዱስን መሠረታዊ ሥርዓቶች በሕይወታችን ተግባራዊ በማድረግ ጥበብ ማግኘት እንችላለን። እንዲህ ካደረግን እነዚህ መሠረታዊ ሥርዓቶች ከችግር ለመራቅና ጥበብ የሚንጸባረቅበት ውሳኔ ለማድረግ እንደሚረዱን በሕይወታችን እናያለን። በዚህ ረገድ የምናደርገውን እድገት መገምገማችን ጠቃሚ ነው። ለምሳሌ መጽሐፍ ቅዱስን ማጥናትና በስብሰባዎች ላይ መገኘት ከጀመርክ ረዘም ያለ ጊዜ ቢያልፍም ሕይወትህን ለይሖዋ ወስነህ ካልተጠመቅክ ‘እስካሁን እዚህ ግብ ላይ ያልደረስኩት ለምንድን ነው?’ ብለህ ራስህን ጠይቅ። የተጠመቅክ ክርስቲያን ከሆንክ ደግሞ ምሥራቹን በመስበክና በማስተማር ረገድ ማሻሻያ እያደረግክ ነው? የምታደርጋቸው ውሳኔዎች በመጽሐፍ ቅዱስ መሠረታዊ ሥርዓቶች እንደምትመራ ያሳያሉ? ከሌሎች ጋር ባለህ ግንኙነት ክርስቲያናዊ ባሕርያትን ታንጸባርቃለህ? በእነዚህ ጉዳዮች ረገድ ማሻሻያ ማድረግ እንደሚያስፈልግህ ከተገነዘብክ በይሖዋ ማሳሰቢያዎች ላይ አሰላስል፤ ምክንያቱም የይሖዋ ማሳሰቢያ “ተሞክሮ የሌለውን ጥበበኛ ያደርጋል።”—መዝ. 19:7

 9. “ፌዘኞች” ጥበብን እንደሚቃወሙ የሚያሳዩት እንዴት ነው?

9 በሁለተኛ ደረጃ፣ አምላካዊ ጥበብን የሚቃወሙት “ፌዘኞች” ናቸው። በአገልግሎት ስንካፈል አንዳንድ ጊዜ እንዲህ ያሉ ሰዎች ያጋጥሙናል። እነዚህ ሰዎች በሌሎች ላይ ማሾፍ ያስደስታቸዋል። (መዝ. 123:4) መጽሐፍ ቅዱስ በመጨረሻዎቹ ቀናት ፌዘኞች እንደሚበዙ ይናገራል። (2 ጴጥ. 3:3, 4) እንደ ጻድቁ ሎጥ አማቾች ሁሉ በዛሬው ጊዜ ያሉ አንዳንድ ሰዎችም መለኮታዊ ማስጠንቀቂያዎችን ችላ ይላሉ። (ዘፍ. 19:14) ብዙዎች በመጽሐፍ ቅዱስ መሠረታዊ ሥርዓቶች በሚመሩ ሰዎች ይሳለቃሉ። እነዚህ ፌዘኞች ‘መጥፎ ምኞታቸውን ይከተላሉ።’ (ይሁዳ 7, 17, 18) መጽሐፍ ቅዱስ ስለ ፌዘኞች የሚሰጠው መግለጫ ከሃዲዎችንና ይሖዋን የሚቃወሙ ሌሎች ሰዎችን በሚገባ ይገልጻቸዋል።

10. መዝሙር 1:1 እንደሚለው የፌዘኞችን ጎዳና ከመከተል መቆጠብ የምንችለው እንዴት ነው?

10 የፌዘኞችን ጎዳና ከመከተል መቆጠብ የምንችለው እንዴት ነው? አንዱ መንገድ፣ የተቺነት ዝንባሌ ካላቸው ሰዎች ጋር ጊዜ አለማሳለፍ ነው። (መዝሙር 1:1⁠ን አንብብ።) ይህም ሲባል ከሃዲዎችን ከመስማት ወይም እነሱ ያዘጋጁትን ማንኛውንም ነገር ከማንበብ እንቆጠባለን ማለት ነው። ካልተጠነቀቅን የተቺነት ዝንባሌ በቀላሉ ልናዳብር እንዲሁም ይሖዋንና በድርጅቱ አማካኝነት የሚሰጠንን መመሪያ መጠራጠር ልንጀምር እንደምንችል እንገነዘባለን። እንዲህ ካለው አካሄድ ለመራቅ እንደሚከተለው እያልን ራሳችንን መጠየቅ እንችላለን፦ ‘አዲስ መመሪያ ወይም ማብራሪያ ሲሰጠን አሉታዊ ነገር መናገር ይቀናኛል? አመራር ከሚሰጡት ወንድሞች ላይ ስህተት የመለቃቀም ዝንባሌ አለኝ?’ እንዲህ ያሉ ዝንባሌዎችን ቶሎ ብለን የምናርም ከሆነ ይሖዋ ይደሰትብናል።—ምሳሌ 3:34, 35

11. “ሞኞች” ይሖዋ ላወጣቸው የሥነ ምግባር መሥፈርቶች ምን ዓይነት አመለካከት አላቸው?

11 በሦስተኛ ደረጃ፣ ጥበብን የሚቃወሙት “ሞኞች” ናቸው። እነዚህ ሰዎች፣ ሞኝ የተባሉት በአምላክ የሥነ ምግባር ሕጎች ለመመራት ፈቃደኛ ስላልሆኑ ነው። በራሳቸው ዓይን ትክክል መስሎ የታያቸውን ነገር ያደርጋሉ። (ምሳሌ 12:15) እንዲህ ያሉት ሰዎች የጥበብ ምንጭ የሆነውን ይሖዋን ይቃወማሉ። (መዝ. 53:1) አገልግሎት ላይ የምናገኛቸው እንዲህ ያሉ ሰዎች የመጽሐፍ ቅዱስን መሥፈርቶች በማክበራችን ብዙውን ጊዜ የሰላ ትችት ይሰነዝሩብናል። ሆኖም የተሻለ ምክር ሊሰጡ አይችሉም። መጽሐፍ ቅዱስ “ለሞኝ ሰው እውነተኛ ጥበብ ሊገኝ የማይችል ነገር ነው፤ በከተማው በር ላይ አንዳች የሚናገረው ነገር የለውም” ይላል። (ምሳሌ 24:7) ሞኞች አንዳች የጥበብ ቃል አይወጣቸውም። በእርግጥም ይሖዋ ‘ከሞኝ ሰው እንድንርቅ’ ያስጠነቀቀን መሆኑ ተገቢ ነው።—ምሳሌ 14:7

12. የሞኞችን አካሄድ ከመከተል እንድንቆጠብ የሚረዳን ምንድን ነው?

12 አምላክ የሚሰጠውን ምክር ከሚጠሉ ሰዎች በተለየ መልኩ ለአምላክ አስተሳሰብ እንዲሁም ለሥነ ምግባር መሥፈርቶቹ ፍቅር እናዳብራለን። መታዘዝ የሚያስገኘውን ውጤት አለመታዘዝ ከሚያስከትለው መዘዝ ጋር ማወዳደራችን ይህን ፍቅር ለማጠናከር ይረዳናል። ሰዎች ይሖዋ የሚሰጠውን ጥበብ የሚንጸባረቅበት ምክር በሞኝነት ችላ በማለታቸው በራሳቸው ላይ ስንት መከራ እንደሚያመጡ ለማሰብ ሞክር። ከዚያም አምላክን በመታዘዝህ ሕይወትህ ምን ያህል የተሻለ እንደሆነ አስብ።—መዝ. 32:8, 10

13. ይሖዋ ጥበብ የሚንጸባረቅበትን ምክሩን እንድንታዘዝ ያስገድደናል?

13 ይሖዋ ሁሉም ሰው ጥበብን የሚሰማበት አጋጣሚ እንዲያገኝ አድርጓል፤ ሆኖም ማንም ጥበብን እንዲሰማ አያስገድድም። ያም ቢሆን ጥበብን አለመስማት የሚያስከትለውን ውጤት ገልጿል። (ምሳሌ 1:29-32) ይሖዋን ላለመታዘዝ የሚመርጡ ሰዎች “መንገዳቸው የሚያስከትለውን መዘዝ ይቀበላሉ።” የሚከተሉት የሕይወት ጎዳና ውሎ አድሮ ጭንቀት፣ መከራ፣ በመጨረሻም ጥፋት ያመጣባቸዋል። በሌላ በኩል ግን፣ ጥበብ የሚንጸባረቅበትን የይሖዋን ምክር የሚሰሙና በሥራ ላይ የሚያውሉ ሰዎች እንዲህ የሚል ተስፋ ተሰጥቷቸዋል፦ “እኔን የሚሰማ ሰው ግን ተረጋግቶ ይኖራል፤ መከራ ይደርስብኛል የሚል ስጋትም አያድርበትም።”—ምሳሌ 1:33






እውነተኛ ጥበብ ጥቅም ያስገኝልናል




[image: አንድ ወንድም በጉባኤ ስብሰባ ላይ ሐሳብ ሲሰጥ።]

በስብሰባዎች ላይ ተሳትፎ ማድረጋችን በመንፈሳዊ ያጠነክረናል (አንቀጽ 15⁠ን ተመልከት)





14-15. ከምሳሌ 4:23 ምን እንማራለን?

14 የአምላክን ጥበብ በሥራ ላይ የምናውል ከሆነ ሁልጊዜም እንጠቀማለን። እስካሁን እንደተመለከትነው፣ ይሖዋ ጥበብ የሚንጸባረቅባቸውን ምክሮች በቀላሉ ማግኘት እንድንችል አድርጓል። ለአብነት ያህል፣ በምሳሌ መጽሐፍ ውስጥ ጊዜ የማይሽራቸውን ምክሮች ሰጥቶናል፤ እነዚህን ምክሮች በሥራ ላይ ካዋልን ሕይወታችን ይሻሻላል። እንዲህ ካሉት ጥበብ የሚንጸባረቅባቸው ምክሮች መካከል አራቱን ብቻ እንመልከት።

15 ምሳሌያዊ ልብህን ጠብቅ። መጽሐፍ ቅዱስ “ከምንም ነገር በላይ ልብህን ጠብቅ፤ የሕይወት ምንጭ ከእሱ ዘንድ ነውና” ይላል። (ምሳሌ 4:23) ሥጋዊ ልባችንን ለመጠበቅ ምን ማድረግ እንደሚያስፈልገን ለማሰብ ሞክር። ጤናማ ምግብ መመገብ፣ አዘውትረን የአካል ብቃት እንቅስቃሴ ማድረግ እንዲሁም ከመጥፎ ልማዶች መራቅ ይኖርብናል። ምሳሌያዊ ልባችንን ለመጠበቅም ተመሳሳይ ነገር ማድረግ አለብን። በየዕለቱ የአምላክን ቃል እንመገባለን። ለክርስቲያናዊ ስብሰባዎች እንዘጋጃለን፤ በስብሰባዎች ላይ እንገኛለን፤ እንዲሁም ተሳትፎ እናደርጋለን። አዘውትረን በአገልግሎት በመካፈል በምሳሌያዊ ሁኔታ የአካል ብቃት እንቅስቃሴ እናደርጋለን። በተጨማሪም ሥነ ምግባር ከጎደላቸው መዝናኛዎች፣ ከመጥፎ ጓደኞች እንዲሁም አስተሳሰባችንን ሊበክሉ ከሚችሉ ሌሎች ነገሮች በመራቅ መጥፎ ልማዶችን ከማዳበር እንቆጠባለን።



[image: ባላቸው ነገር የሚረኩ የአንድ ቤተሰብ አባላት ከትንሿ ቤታቸው ውጭ ሆነው። እናትየዋ እንጨት ላይ ቀለል ያለ ምግብ እያበሰለች ነው። ከአጠገቧ አባትየው “ከመጽሐፍ ቅዱስ ታሪኮች ምን ትማራለህ?” የተባለውን መጽሐፍ ተጠቅሞ ሁለት ልጆቻቸውን እያስጠና ነው።]

ለገንዘብ ሚዛናዊ አመለካከት ማዳበራችን ባለን ነገር እንድንረካ ይረዳናል (አንቀጽ 16⁠ን ተመልከት)





16. ምሳሌ 23:4, 5 በዛሬው ጊዜ የሚጠቅመን እንዴት ነው?

16 ባለህ ነገር ረክተህ ኑር። መጽሐፍ ቅዱስ እንዲህ የሚል ምክር ይሰጣል፦ “ሀብት ለማግኘት አትልፋ። . . . ዓይንህን ስትጥልበት በዚያ አታገኘውም፤ የንስር ዓይነት ክንፎች አውጥቶ ወደ ሰማይ ይበርራልና።” (ምሳሌ 23:4, 5) ቁሳዊ ሀብት በቀላሉ ሊጠፋ ይችላል። ያም ቢሆን በአሁኑ ጊዜ ያሉ ሀብታሞችም ሆኑ ድሆች፣ ሀብት የማካበት ከፍተኛ ፍላጎት አላቸው። እንዲህ ያለው ፍላጎት መልካም ስማቸውን፣ ከሌሎች ጋር ያላቸውን ዝምድና አልፎ ተርፎም ጤንነታቸውን የሚጎዳ ነገር እንዲያደርጉ ምክንያት ይሆናል። (ምሳሌ 28:20፤ 1 ጢሞ. 6:9, 10) በሌላ በኩል ግን ጥበብ ለገንዘብ ሚዛናዊ አመለካከት እንዲኖረን ይረዳናል። እንዲህ ያለው አመለካከት ከስግብግብነት እንድንጠበቅ፣ ባለን ነገር እንድንረካ እንዲሁም ደስተኞች እንድንሆን ያስችለናል።—መክ. 7:12





[image: አንዲት እህት በጉባኤ ውስጥ ላሉ እህቶች ሐሜት ስትነግራቸው። ሁለቱ እህቶች ተመስጠው እየሰሟት ነው፤ ሌላኛዋ እህት ግን ስለምትሰማው ነገር ቆም ብላ እያሰበች ነው።]

ከመናገራችን በፊት ማሰባችን ሌሎችን በንግግራችን ከመጉዳት እንድንቆጠብ ይረዳናል (አንቀጽ 17⁠ን ተመልከት)





17. በምሳሌ 12:18 ላይ የተጠቀሰው ዓይነት “የጥበበኞች ምላስ” እንዲኖረን ምን ማድረግ ይኖርብናል?

17 ከመናገርህ በፊት አስብ። ካልተጠነቀቅን በንግግራችን ከፍተኛ ጉዳት ልናደርስ እንችላለን። መጽሐፍ ቅዱስ “ሳይታሰብበት የሚነገር ቃል እንደ ሰይፍ ይወጋል፤ የጥበበኞች ምላስ ግን ፈውስ ነው” ይላል። (ምሳሌ 12:18) ሌሎች ስላለባቸው ድክመት ሐሜት ከማውራት የምንቆጠብ ከሆነ ሰላም እንዲሰፍን አስተዋጽኦ እናበረክታለን። (ምሳሌ 20:19) ንግግራችን ጉዳት የሚያደርስ ሳይሆን ፈውስ የሚያመጣ እንዲሆን ከፈለግን ልባችንን ከአምላክ ቃል በሚገኘው እውነት መሙላት አለብን። (ሉቃስ 6:45) መጽሐፍ ቅዱስ በሚናገረው ነገር ላይ ካሰላሰልን ንግግራችን የሌሎችን መንፈስ የሚያድስ “የጥበብ ምንጭ” ይሆናል።—ምሳሌ 18:4





[image: አንዲት እህት በሳምንቱ መሃል ስብሰባ ላይ የሚታይ የውይይት ናሙና ቪዲዮ እየተመለከተች ማስታወሻ ስትይዝ። በማስታወሻ ደብተሯ አጠገብ ትራክቶችና JW ላይብረሪ አፕሊኬሽን የተከፈተበት ስልክ አለ።]

ድርጅቱ የሚሰጠንን መመሪያ መከተላችን የአገልግሎታችንን ጥራት እንድናሻሽል ይረዳናል (አንቀጽ 18ን ተመልከት)





18. ምሳሌ 24:6⁠ን ተግባራዊ ማድረጋችን በአገልግሎታችን ስኬታማ እንድንሆን የሚረዳን እንዴት ነው?

18 መመሪያ ተከተል። መጽሐፍ ቅዱስ ስኬት ለማግኘት የሚረዳ ጠቃሚ ምክር ይሰጣል፤ እንዲህ ይላል፦ “ጥበብ ያለበት አመራር ተቀብለህ ለውጊያ ትወጣለህ፤ በብዙ አማካሪዎችም ስኬት ይገኛል።” (ምሳሌ 24:6 ግርጌ) ይህን መሠረታዊ ሥርዓት ተግባራዊ ማድረጋችን በስብከቱና በማስተማሩ ሥራችን ስኬት ለማግኘት የሚረዳን እንዴት እንደሆነ ለማሰብ ሞክር። አገልግሎታችንን በራሳችን መንገድ ከማከናወን ይልቅ የሚሰጡንን መመሪያዎች ለመከተል ጥረት እናደርጋለን። በክርስቲያናዊ ስብሰባዎች ላይ ጥበብ የሚንጸባረቅበት መመሪያ እናገኛለን። ተሞክሮ ያላቸው “አማካሪዎች” በመጽሐፍ ቅዱስ ላይ በተመሠረቱ ንግግሮችና በሠርቶ ማሳያዎች አማካኝነት ያሠለጥኑናል። በተጨማሪም የይሖዋ ድርጅት፣ ሰዎች መጽሐፍ ቅዱስን እንዲረዱ የሚያግዙ ጠቃሚ ጽሑፎችንና ቪዲዮዎችን አዘጋጅቷል። አንተስ እነዚህን መሣሪያዎች ውጤታማ በሆነ መንገድ መጠቀም የሚቻለው እንዴት እንደሆነ እየተማርክ ነው?

19. ይሖዋ ስለሚሰጠው ጥበብ ምን ይሰማሃል? (ምሳሌ 3:13-18)

19 ምሳሌ 3:13-18⁠ን አንብብ። በመጽሐፍ ቅዱስ ውስጥ ለሚገኘው ጠቃሚ ምክር ምንኛ አመስጋኞች ነን! እንዲህ ያለውን ግሩም ምክር ባናገኝ ኖሮ ምን ይውጠን ነበር? በምሳሌ መጽሐፍ ውስጥ የሚገኙ አንዳንድ ጥበብ የሚንጸባረቅባቸውን ምክሮች በዚህ ርዕስ ውስጥ ተመልክተናል። እርግጥ ነው፣ ሙሉው መጽሐፍ ቅዱስ ከይሖዋ በሚገኙ ጥበብ የሚንጸባረቅባቸው ምክሮች የተሞላ ነው። እንግዲያው ይሖዋ የሚሰጠውን ጥበብ ምንጊዜም ተግባራዊ ለማድረግ ቁርጥ ውሳኔ እናድርግ። ዓለም እንዲህ ላለው ጥበብ አድናቆት ባይኖረውም እኛ ግን ‘ጥበብን አጥብቀው የሚይዟት ደስተኞች እንደሚባሉ’ እርግጠኞች ነን።







ምን ብለህ ትመልሳለህ?


	  እውነተኛ ጥበብ ማግኘት የምንችለው እንዴት ነው?



	  ብዙዎች ጥበብ ለምታሰማው ጥሪ ጆሯቸውን የማይሰጡት ለምንድን ነው? ይህስ ምን ውጤት አምጥቷል?



	  በምሳሌ መጽሐፍ ውስጥ ከሚገኙት ምክሮች መካከል በጣም ጠቃሚ ሆኖ ያገኘኸው የትኛውን ነው?









መዝሙር 36 ልባችንን እንጠብቅ

^  ይሖዋ የሚሰጠው ጥበብ፣ ዓለም ሊሰጠን ከሚችለው ከማንኛውም ነገር የላቀ ዋጋ አለው። በዚህ ርዕስ ላይ፣ በምሳሌ መጽሐፍ ውስጥ ስለሚገኝ ትኩረት የሚስብ አንድ ዘይቤያዊ አገላለጽ እንመለከታለን፤ የምሳሌ መጽሐፍ፣ ጥበብ በአደባባይ ላይ እንደምትጮኽ ይናገራል። እውነተኛ ጥበብ ማግኘት የምንችለው እንዴት እንደሆነ፣ አንዳንዶች ለጥበብ ጆሯቸውን ለመስጠት ፈቃደኛ የማይሆኑት ለምን እንደሆነ እንዲሁም ጥበብ ለምታሰማው ጥሪ ምላሽ መስጠታችን ምን ጥቅም እንደሚያስገኝልን እንመለከታለን።






^ (ምሳሌ 1:20) እውነተኛ ጥበብ በጎዳና ላይ ትጮኻለች። በአደባባይ ላይ ያለማቋረጥ ድምፅዋን ታሰማለች።



^ (ምሳሌ 1:20, 21) እውነተኛ ጥበብ በጎዳና ላይ ትጮኻለች። በአደባባይ ላይ ያለማቋረጥ ድምፅዋን ታሰማለች። 21 ሰው በሚበዛባቸው ጎዳናዎች ማዕዘን* ላይ ሆና ትጣራለች። በከተማው መግቢያ በሮች ላይ እንዲህ ትላለች፦

ቃል በቃል “ራስ።”


^  (ምሳሌ 1:20, 21) እውነተኛ ጥበብ በጎዳና ላይ ትጮኻለች። በአደባባይ ላይ ያለማቋረጥ ድምፅዋን ታሰማለች። 21 ሰው በሚበዛባቸው ጎዳናዎች ማዕዘን* ላይ ሆና ትጣራለች። በከተማው መግቢያ በሮች ላይ እንዲህ ትላለች፦

ቃል በቃል “ራስ።”


^  (ምሳሌ 9:10) የጥበብ መጀመሪያ ይሖዋን መፍራት ነው፤ እጅግ ቅዱስ ስለሆነው አምላክ ማወቅም ማስተዋል ነው።



^  (ምሳሌ 2:5-7) ያን ጊዜ ይሖዋን መፍራት ምን ማለት እንደሆነ ትረዳለህ፤ ደግሞም ስለ አምላክ እውቀት ትቀስማለህ።   6 ይሖዋ ራሱ ጥበብ ይሰጣልና፤ ከአፉ እውቀትና ጥልቅ ግንዛቤ ይወጣል።   7 ለቅኖች ጥበብን* እንደ ውድ ሀብት ያከማቻል፤ ንጹሕ አቋማቸውን* ጠብቀው ለሚመላለሱት ጋሻ ነው።

ወይም “ማስተዋል የታከለበት ጥበብን።”
እዚህ ላይ የገባው የዕብራይስጥ ቃል የሥነ ምግባር ንጽሕናን፣ ሁለት ልብ አለመሆንንና እንከን የለሽ መሆንን ያመለክታል።


^  (ሮም 16:27) እሱ ብቻ ጥበበኛ ለሆነው አምላክ በኢየሱስ ክርስቶስ በኩል ለዘላለም ክብር ይሁን። አሜን።



^  (መዝ. 104:24) ይሖዋ ሆይ፣ ሥራህ ምንኛ ብዙ ነው! ሁሉንም በጥበብ ሠራህ። ምድር በፈጠርካቸው ነገሮች ተሞልታለች።



^  (ሮም 11:33) የአምላክ ብልጽግና፣ ጥበብና እውቀት እንዴት ጥልቅ ነው! ፍርዱም ፈጽሞ የማይመረመር ነው! መንገዱም የማይደረስበት ነው!



^  (ምሳሌ 2:10-12) ጥበብ ወደ ልብህ ስትገባና እውቀት ነፍስህን* ደስ ስታሰኝ፣ 11 የማመዛዘን ችሎታ ምንጊዜም ይጠብቅሃል፤ ጥልቅ ግንዛቤም ይጋርድሃል፤ 12 ይህም አንተን ከክፉ መንገድ ለማዳን እንዲሁም ጠማማ ነገር ከሚናገር ሰው፣

የቃላት መፍቻውን ተመልከት።


^  (ምሳሌ 21:30) ይሖዋን የሚጻረር ጥበብ፣ ማስተዋልም ሆነ ምክር ከንቱ ነው።



^ (ምሳሌ 1:22-25) “እናንተ አላዋቂዎች እስከ መቼ አላዋቂነትን ትወዳላችሁ? እናንተ ፌዘኞች እስከ መቼ በሌሎች ላይ በማፌዝ ትደሰታላችሁ? እናንተ ሞኞች እስከ መቼ እውቀትን ትጠላላችሁ? 23 ለወቀሳዬ ምላሽ ስጡ።* እንዲህ ብታደርጉ መንፈሴን አፈስላችኋለሁ፤ ቃሌን አሳውቃችኋለሁ። 24 በተጣራሁ ጊዜ በእንቢተኝነታችሁ ጸንታችኋል፤ እጄን በዘረጋሁ ጊዜ ማንም ትኩረት አልሰጠም፤ 25 ምክሬን ሁሉ ችላ ብላችኋል፤ ወቀሳዬንም አልተቀበላችሁም፤

ወይም “ስወቅሳችሁ ተመለሱ።”


^  (ምሳሌ 1:22-25) “እናንተ አላዋቂዎች እስከ መቼ አላዋቂነትን ትወዳላችሁ? እናንተ ፌዘኞች እስከ መቼ በሌሎች ላይ በማፌዝ ትደሰታላችሁ? እናንተ ሞኞች እስከ መቼ እውቀትን ትጠላላችሁ? 23 ለወቀሳዬ ምላሽ ስጡ።* እንዲህ ብታደርጉ መንፈሴን አፈስላችኋለሁ፤ ቃሌን አሳውቃችኋለሁ። 24 በተጣራሁ ጊዜ በእንቢተኝነታችሁ ጸንታችኋል፤ እጄን በዘረጋሁ ጊዜ ማንም ትኩረት አልሰጠም፤ 25 ምክሬን ሁሉ ችላ ብላችኋል፤ ወቀሳዬንም አልተቀበላችሁም፤

ወይም “ስወቅሳችሁ ተመለሱ።”


^  (ምሳሌ 14:15) ተላላ* ቃልን ሁሉ ያምናል፤ ብልህ ግን አካሄዱን አንድ በአንድ ያጤናል።

ወይም “ተሞክሮ የሌለው።”


^  (ምሳሌ 1:22) “እናንተ አላዋቂዎች እስከ መቼ አላዋቂነትን ትወዳላችሁ? እናንተ ፌዘኞች እስከ መቼ በሌሎች ላይ በማፌዝ ትደሰታላችሁ? እናንተ ሞኞች እስከ መቼ እውቀትን ትጠላላችሁ?



^  (ኤር. 5:31) ነቢያቱ የሐሰት ትንቢት ይናገራሉ፤ ካህናቱም በራሳቸው ሥልጣን በኃይል ይገዛሉ። የገዛ ሕዝቤም ይህን ወዶታል። ይሁንና መጨረሻው ሲመጣ ምን ታደርጉ ይሆን?”



^  (ምሳሌ 1:32) ተሞክሮ የሌላቸውን ሰዎች ጋጠወጥነታቸው ይገድላቸዋልና፤ ሞኞችን ደግሞ ቸልተኝነታቸው ያጠፋቸዋል።



^  (ምሳሌ 27:12) ብልህ ሰው አደጋ አይቶ ይሸሸጋል፤ ተሞክሮ የሌለው ሰው ግን ዝም ብሎ ይሄዳል፤ መዘዙንም ይቀበላል።*

ወይም “ይቀጣልም።”


^  (1 ቆሮ. 14:20) ወንድሞች፣ በማስተዋል ችሎታችሁ እንደ ሕፃናት አትሁኑ፤ ለክፋት ግን ሕፃናት ሁኑ፤ በማስተዋል ችሎታችሁም የጎለመሳችሁ ሁኑ።



^  (መዝ. 19:7) የይሖዋ ሕግ ፍጹም ነው፤ ኃይልን ያድሳል።* የይሖዋ ማሳሰቢያ አስተማማኝ ነው፤ ተሞክሮ የሌለውን ጥበበኛ ያደርጋል።

ወይም “ነፍስን ያድሳል (ይመልሳል)።”


^  (መዝ. 123:4) ከልክ በላይ በራሳቸው የሚተማመኑ ሰዎችን ፌዝ፣ የእብሪተኞችንም ንቀት ጠግበናል።*

ወይም “ነፍሳችን ከልክ በላይ ጠግባለች።”


^  (2 ጴጥ. 3:3, 4) ከሁሉ አስቀድሞ ይህን እወቁ፦ በመጨረሻዎቹ ቀናት የራሳቸውን ምኞት እየተከተሉ የሚያፌዙ ፌዘኞች ይመጣሉ። 4 እነዚህ ፌዘኞች “‘እገኛለሁ’ ያለው ታዲያ የት አለ? አባቶች በሞት ካንቀላፉበት ጊዜ ጀምሮ ሁሉም ነገር ከፍጥረት መጀመሪያ አንስቶ እንዳለ ይቀጥላል” ይላሉ።



^  (ዘፍ. 19:14) በመሆኑም ሎጥ ወጥቶ የሴት ልጆቹ እጮኛ የሆኑትን አማቾቹን “ተነሱ! ይሖዋ ከተማዋን ሊያጠፋት ስለሆነ ከዚህ ስፍራ ውጡ!” አላቸው። አማቾቹ ግን የሚያሾፍ መሰላቸው።



^  (ይሁዳ 7) በተመሳሳይም ሰዶምና ገሞራ እንዲሁም በዙሪያቸው የነበሩ ከተሞች ራሳቸውን ልቅ ለሆነ የፆታ ብልግና* አሳልፈው የሰጡ ከመሆኑም ሌላ ከተፈጥሮ ውጭ የሆነ የሥጋ ፍላጎታቸውን ያሳድዱ ነበር፤ በመሆኑም በዘላለም እሳት ፍርድ ተቀጥተው ለእኛ የማስጠንቀቂያ ምሳሌ ሆነዋል።

የቃላት መፍቻውን ተመልከት።


^  (ይሁዳ 17, 18) የተወደዳችሁ ወንድሞች፣ እናንተ ግን የጌታችን የኢየሱስ ክርስቶስ ሐዋርያት አስቀድመው የነገሯችሁን ቃል* አስታውሱ፤ 18 እነሱ “በመጨረሻው ዘመን መጥፎ ምኞታቸውን የሚከተሉ ዘባቾች ይነሳሉ” ይሏችሁ ነበር።

ወይም “አስቀድመው የተነበዩአቸውን ነገሮች።”


^ (መዝ. 1:1) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።



^  (መዝ. 1:1) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።



^  (ምሳሌ 3:34, 35) በፌዘኞች ላይ ይሳለቃል፤ ለየዋሆች ግን ሞገስ ያሳያል። 35 ጥበበኞች ክብርን ይወርሳሉ፤ ሞኞች ግን ለውርደት የሚዳርግን ነገር ከፍ አድርገው ይመለከታሉ።



^  (ምሳሌ 12:15) የሞኝ መንገድ በራሱ ዓይን ትክክል ነው፤ ጥበበኛ ግን ምክር ይቀበላል።



^  (መዝ. 53:1) ሞኝ* ሰው በልቡ “ይሖዋ የለም” ይላል። የዓመፅ ድርጊታቸው ብልሹና አስጸያፊ ነው፤ መልካም የሚሠራ ማንም የለም።

ወይም “ማመዛዘን የጎደለው።”


^  (ምሳሌ 24:7) ለሞኝ ሰው እውነተኛ ጥበብ ሊገኝ የማይችል ነገር ነው፤ በከተማው በር ላይ አንዳች የሚናገረው ነገር የለውም።



^  (ምሳሌ 14:7) ከሞኝ ሰው ራቅ፤ ከከንፈሮቹ ምንም ዓይነት እውቀት አታገኝምና።



^  (መዝ. 32:8) አንተ እንዲህ ብለሃል፦ “ጥልቅ ማስተዋል እሰጥሃለሁ፤ ልትሄድበት የሚገባውንም መንገድ አስተምርሃለሁ። ዓይኔን በአንተ ላይ አድርጌ እመክርሃለሁ።



^  (መዝ. 32:10) የክፉ ሰው ሥቃይ ብዙ ነው፤ በይሖዋ የሚታመን ሰው ግን ታማኝ ፍቅሩ ይከበዋል።



^  (ምሳሌ 1:29-32) ምክንያቱም እውቀትን ጠልተዋል፤ ይሖዋን መፍራትንም አልወደዱም። 30 ምክሬን አልተቀበሉም፤ ወቀሳዬን ሁሉ አቃለዋል። 31 ስለዚህ መንገዳቸው የሚያስከትለውን መዘዝ ይቀበላሉ፤* በገዛ ራሳቸውም ምክር* ከልክ በላይ ይጠግባሉ። 32 ተሞክሮ የሌላቸውን ሰዎች ጋጠወጥነታቸው ይገድላቸዋልና፤ ሞኞችን ደግሞ ቸልተኝነታቸው ያጠፋቸዋል።

ቃል በቃል “የመንገዳቸውን ፍሬ ይበላሉ።”
ወይም “ውጥን፤ ዕቅድ።”


^  (ምሳሌ 1:33) እኔን የሚሰማ ሰው ግን ተረጋግቶ ይኖራል፤ መከራ ይደርስብኛል የሚል ስጋትም አያድርበትም።”



^ (ምሳሌ 4:23) ከምንም ነገር በላይ ልብህን ጠብቅ፤ የሕይወት ምንጭ ከእሱ ዘንድ ነውና።



^  (ምሳሌ 4:23) ከምንም ነገር በላይ ልብህን ጠብቅ፤ የሕይወት ምንጭ ከእሱ ዘንድ ነውና።



^ (ምሳሌ 23:4, 5) ሀብት ለማግኘት አትልፋ። ይህን ትተህ በማስተዋል ተመላለስ።*   5 ዓይንህን ስትጥልበት በዚያ አታገኘውም፤ የንስር ዓይነት ክንፎች አውጥቶ ወደ ሰማይ ይበርራልና።

“በገዛ ራስህ ማስተዋል አትመራ” ማለትም ሊሆን ይችላል።


^  (ምሳሌ 23:4, 5) ሀብት ለማግኘት አትልፋ። ይህን ትተህ በማስተዋል ተመላለስ።*   5 ዓይንህን ስትጥልበት በዚያ አታገኘውም፤ የንስር ዓይነት ክንፎች አውጥቶ ወደ ሰማይ ይበርራልና።

“በገዛ ራስህ ማስተዋል አትመራ” ማለትም ሊሆን ይችላል።


^  (ምሳሌ 28:20) ታማኝ ሰው ብዙ በረከት ያገኛል፤ ሀብት ለማግኘት የሚጣደፍ ግን ንጽሕናውን ማጉደፉ አይቀርም።



^  (1 ጢሞ. 6:9, 10) ሀብታም ለመሆን ቆርጠው የተነሱ ግን ፈተናና ወጥመድ ውስጥ ይወድቃሉ፤ እንዲሁም ሰዎችን ጥፋትና ብልሽት ውስጥ በሚዘፍቁ ከንቱና ጎጂ በሆኑ ብዙ ምኞቶች ይያዛሉ። 10 የገንዘብ ፍቅር የብዙ ዓይነት ጎጂ ነገሮች ሥር ነውና፤ አንዳንዶች በዚህ ፍቅር ተሸንፈው ከእምነት ጎዳና ስተው ወጥተዋል፤ እንዲሁም ሁለንተናቸውን በብዙ ሥቃይ ወግተዋል።



^  (መክ. 7:12) ገንዘብ ጥበቃ እንደሚያስገኝ ሁሉ ጥበብም ጥበቃ ታስገኛለችና፤ የእውቀት ብልጫ ግን፣ ጥበብ የባለቤቷን ሕይወት ጠብቃ ማቆየት መቻሏ ነው።



^ (ምሳሌ 12:18) ሳይታሰብበት የሚነገር ቃል እንደ ሰይፍ ይወጋል፤ የጥበበኞች ምላስ ግን ፈውስ ነው።



^  (ምሳሌ 12:18) ሳይታሰብበት የሚነገር ቃል እንደ ሰይፍ ይወጋል፤ የጥበበኞች ምላስ ግን ፈውስ ነው።



^  (ምሳሌ 20:19) ስም የሚያጠፋ ሰው እየዞረ የሌሎችን ሚስጥር ይገልጣል፤ ማማት ከሚወድ ሰው* ጋር አትወዳጅ።

ወይም “በከንፈሮቹ ከሚያባብል ሰው።”


^  (ሉቃስ 6:45) ጥሩ ሰው በልቡ ካከማቸው መልካም ነገር ጥሩ ነገር ያወጣል፤ ክፉ ሰው ግን ካከማቸው መጥፎ ነገር ክፉ ነገር ያወጣል፤ አንደበቱ የሚናገረው በልቡ ውስጥ የሞላውን ነውና።



^  (ምሳሌ 18:4) ከሰው አፍ የሚወጣ ቃል ጥልቅ ውኃ ነው። የጥበብ ምንጭ የሚንዶለዶል ጅረት ነው።



^ (ምሳሌ 24:6) ጥበብ ያለበት አመራር ተቀብለህ ለውጊያ ትወጣለህ፤ በብዙ አማካሪዎችም ድል* ይገኛል።

ወይም “ስኬት፤ መዳን።”


^  (ምሳሌ 24:6) ጥበብ ያለበት አመራር ተቀብለህ ለውጊያ ትወጣለህ፤ በብዙ አማካሪዎችም ድል* ይገኛል።

ወይም “ስኬት፤ መዳን።”


^ (ምሳሌ 3:13-18) ጥበብን የሚያገኝ፣ ጥልቅ ግንዛቤንም የራሱ የሚያደርግ ሰው ደስተኛ ነው፤ 14 ጥበብን ማግኘት ብርን ከማግኘት የተሻለ ነው፤ እሷንም ማትረፍ ወርቅ ከማግኘት የተሻለ ነው። 15 ከዛጎል* ይበልጥ ውድ ናት፤ አንተ የምትመኘው ማንኛውም ነገር ሊተካከላት አይችልም። 16 በቀኟ ረጅም ዕድሜ አለ፤ በግራዋም ሀብትና ክብር ይገኛል። 17 መንገዷ ደስ የሚያሰኝ ነው፤ ጎዳናዋም ሁሉ ሰላም የሰፈነበት ነው። 18 ለሚይዟት የሕይወት ዛፍ ናት፤ አጥብቀው የሚይዟትም ደስተኞች ይባላሉ።

የቃላት መፍቻውን ተመልከት።


^  (ምሳሌ 3:13-18) ጥበብን የሚያገኝ፣ ጥልቅ ግንዛቤንም የራሱ የሚያደርግ ሰው ደስተኛ ነው፤ 14 ጥበብን ማግኘት ብርን ከማግኘት የተሻለ ነው፤ እሷንም ማትረፍ ወርቅ ከማግኘት የተሻለ ነው። 15 ከዛጎል* ይበልጥ ውድ ናት፤ አንተ የምትመኘው ማንኛውም ነገር ሊተካከላት አይችልም። 16 በቀኟ ረጅም ዕድሜ አለ፤ በግራዋም ሀብትና ክብር ይገኛል። 17 መንገዷ ደስ የሚያሰኝ ነው፤ ጎዳናዋም ሁሉ ሰላም የሰፈነበት ነው። 18 ለሚይዟት የሕይወት ዛፍ ናት፤ አጥብቀው የሚይዟትም ደስተኞች ይባላሉ።

የቃላት መፍቻውን ተመልከት።







የጥናት ርዕስ 44

ክርስቲያናዊ ተስፋችሁን አጠናክሩ


“ይሖዋን ተስፋ አድርግ።”—መዝ. 27:14

መዝሙር 144 ዓይንህ ሽልማቱ ላይ ያተኩር!

ማስተዋወቂያ*




 1. ይሖዋ ምን ተስፋ ሰጥቶናል?

ይሖዋ አስደናቂ የሆነውን የዘላለም ሕይወት ተስፋ ሰጥቶናል። አንዳንዶች የማይሞት መንፈሳዊ አካል ለብሰው በሰማይ ላይ ለመኖር ተስፋ ያደርጋሉ። (1 ቆሮ. 15:50, 53) አብዛኞቹ ሰዎች ደግሞ ፍጹም ጤንነትና ደስታ አግኝተው በምድር ላይ ለዘላለም ለመኖር ተስፋ ያደርጋሉ። (ራእይ 21:3, 4) ተስፋችን ሰማያዊም ይሁን ምድራዊ፣ ተስፋችንን ከፍ አድርገን እንመለከተዋለን።

 2. ተስፋችን በምን ላይ የተመሠረተ ነው? እንዲህ የምንለውስ ለምንድን ነው?

2 በመጽሐፍ ቅዱስ ውስጥ “ተስፋ” የሚለው ቃል “ጥሩ ነገር እንደሚመጣ መጠበቅ” የሚል ፍቺ አለው። ስለ ወደፊቱ ጊዜ የተሰጠን ተስፋ እንደሚፈጸም እርግጠኞች ነን፤ ምክንያቱም የተስፋችን ምንጭ ይሖዋ ነው። (ሮም 15:13) ይሖዋ የገባልንን ቃል እናውቃለን፤ ቃሉን ምንጊዜም እንደሚፈጽምም እናውቃለን። (ዘኁ. 23:19) ይሖዋ ‘አደርገዋለሁ’ ያለውን ነገር ሁሉ ለመፈጸም ፍላጎቱም ሆነ ኃይሉ እንዳለው እርግጠኞች ነን። በመሆኑም ተስፋችን በምኞት ላይ የተመሠረተ አይደለም፤ ከዚህ ይልቅ በማስረጃና በእውነታ ላይ የተመሠረተ ነው።

 3. በዚህ ርዕስ ውስጥ ምን እንመረምራለን? (መዝሙር 27:14)

3 የሰማዩ አባታችን ይወደናል፤ እንድንታመንበትም ይፈልጋል። (መዝሙር 27:14⁠ን አንብብ።) በይሖዋ ላይ ያለን ተስፋ ጠንካራ ከሆነ ፈተናዎችን መወጣት እንዲሁም የወደፊቱን ጊዜ በድፍረትና በደስታ መጠባበቅ እንችላለን። ተስፋችን ጥበቃ የሚያደርግልን እንዴት እንደሆነ እስቲ እንመልከት። በመጀመሪያ ግን፣ ተስፋ ከመልሕቅና ከራስ ቁር ጋር የሚመሳሰለው እንዴት እንደሆነ እናያለን። ከዚያም ተስፋችንን ማጠናከር የምንችለው እንዴት እንደሆነ እንመረምራለን።






ተስፋችን እንደ መልሕቅ ነው


 4. ተስፋ እንደ መልሕቅ የሆነው እንዴት ነው? (ዕብራውያን 6:19)

4 ሐዋርያው ጳውሎስ ለዕብራውያን ክርስቲያኖች በጻፈው ደብዳቤ ላይ ተስፋችንን ከመልሕቅ ጋር አመሳስሎታል። (ዕብራውያን 6:19⁠ን አንብብ።) ጳውሎስ ብዙ ጊዜ በባሕር ላይ ይጓዝ ስለነበር መልሕቅ አንድን መርከብ ቀስ በቀስ እየራቀ እንዳይሄድ እንደሚያደርገው ያውቃል። በአንድ ወቅት ጳውሎስ በመርከብ እየተጓዘ ሳለ ኃይለኛ ማዕበል ተነሳ። በዚያ ወቅት መርከበኞቹ ከዓለት ጋር እንላተማለን ብለው ስለፈሩ መልሕቃቸውን ሲጥሉ ተመልክቷል። (ሥራ 27:29, 39-41) መልሕቅ አንድን መርከብ አጽንቶ እንደሚያቆም ሁሉ ተስፋችንም እንደ ማዕበል ያሉ ተፈታታኝ ሁኔታዎች ሲያጋጥሙን ከይሖዋ እየራቅን እንዳንሄድ ይረዳናል። ወደፊት የተሻለ ጊዜ እንደሚመጣ ጽኑ ተስፋ ስላለን አስቸጋሪ ሁኔታዎችን መወጣት እንችላለን። ኢየሱስ ስደት እንደሚደርስብን እንዳስጠነቀቀን አትርሱ። (ዮሐ. 15:20) በመሆኑም ወደፊት በምናገኘው በረከት ላይ ማሰላሰላችን በክርስትና ጎዳና ላይ ጸንተን ለመመላለስ ይረዳናል።

 5. ኢየሱስ ከሞት ጋር በተፋጠጠበት ወቅት ተስፋ የረዳው እንዴት ነው?

5 ኢየሱስ በአሰቃቂ ሁኔታ እንደሚገደል ቢያውቅም ተስፋው ጽኑ እንዲሆን የረዳው እንዴት እንደሆነ እንመልከት። በ33 ዓ.ም. በዋለው የጴንጤቆስጤ ዕለት ሐዋርያው ጴጥሮስ ከመዝሙር መጽሐፍ ላይ አንድ ትንቢት ጠቅሶ ነበር፤ ትንቢቱ ኢየሱስ የነበረውን የመተማመን ስሜት ግሩም አድርጎ የሚገልጽ ነው፤ እንዲህ ይላል፦ “በተስፋ እኖራለሁ፤ ምክንያቱም በመቃብር አትተወኝም፤ ታማኝ አገልጋይህም መበስበስን እንዲያይ አትፈቅድም። . . . በፊትህ በታላቅ ደስታ እንድሞላ ታደርገኛለህ።” (ሥራ 2:25-28፤ መዝ. 16:8-11) ኢየሱስ እንደሚሞት ቢያውቅም አምላክ ከሞት እንደሚያስነሳውና ወደ ሰማይ ተመልሶ ከአባቱ ጋር በደስታ እንደሚኖር ጠንካራ ተስፋ ነበረው።—ዕብ. 12:2, 3

 6. አንድ ወንድም ስለ ተስፋ ምን ብሏል?

6 ብዙ ወንድሞቻችንና እህቶቻችን ክርስቲያናዊ ተስፋቸው እንዲጸኑ ረድቷቸዋል። በእንግሊዝ ይኖር የነበረውን ሌነርድ ቺን የተባለ ታማኝ ወንድማችንን እንደ ምሳሌ እንውሰድ። ሌነርድ በአንደኛው የዓለም ጦርነት ወቅት የጦር ሠራዊቱን ለመቀላቀል ፈቃደኛ ባለመሆኑ ታስሮ ነበር። ለሁለት ወራት ለብቻው ታሰረ፤ ከዚያም ከባድ የጉልበት ሥራ እንዲሠራ ተገደደ። እንዲህ ሲል ጽፏል፦ “ያጋጠመኝ ነገር፣ ለመጽናት ተስፋ ምን ያህል አስፈላጊ እንደሆነ አስገንዝቦኛል። ኢየሱስ፣ ሐዋርያትና ነቢያት ግሩም ምሳሌ ትተውልናል፤ በተጨማሪም በመጽሐፍ ቅዱስ ውስጥ ይሖዋ አስደናቂ ቃል ገብቶልናል። እነዚህ ሁሉ ነገሮች ለወደፊቱ ጊዜ አስደሳች ተስፋ ይሰጡናል፤ እንድንጸናም ይረዱናል።” ተስፋ ለሌነርድ መልሕቅ ሆኖለታል፤ ለእኛም መልሕቅ ሊሆንልን ይችላል።

 7. ፈተናዎች ተስፋችንን የሚያጠናክሩልን እንዴት ነው? (ሮም 5:3-5፤ ያዕቆብ 1:12)

7 ፈተናዎችን በጽናት ስንወጣ የይሖዋን እርዳታ ማየትና ሞገሱን ማግኘት እንችላለን፤ ይህ ደግሞ ተስፋችንን ያጠናክረዋል። (ሮም 5:3-5፤ ያዕቆብ 1:12⁠ን አንብብ።) በዚህ ጊዜ፣ ምሥራቹን መጀመሪያ ስንሰማ ከነበረን ይበልጥ ጠንካራ የሆነ ተስፋ ይኖረናል። ሰይጣን የሚያጋጥሙን ፈተናዎች ተስፋ እንዲያስቆርጡን ይፈልጋል። ሆኖም በይሖዋ እርዳታ እያንዳንዱን ፈተና መወጣት እንችላለን።






ተስፋችን እንደ ራስ ቁር ነው


 8. ተስፋ እንደ ራስ ቁር የሆነው እንዴት ነው? (1 ተሰሎንቄ 5:8)

8 መጽሐፍ ቅዱስ ተስፋችንን ከራስ ቁር ጋርም ያመሳስለዋል። (1 ተሰሎንቄ 5:8⁠ን አንብብ።) ወታደሮች የራስ ቁር የሚያደርጉት ጭንቅላታቸውን ጠላት ከሚሰነዝረው ጥቃት ለመከላከል ነው። እኛም በምናደርገው መንፈሳዊ ውጊያ ላይ አእምሯችንን ከሰይጣን ጥቃቶች መከላከል ይጠበቅብናል። ሰይጣን አስተሳሰባችንን የሚመርዙ ሐሳቦችንና ፈተናዎችን ያዥጎደጉድብናል። የራስ ቁር የአንድን ወታደር ጭንቅላት እንደሚጠብቅለት ሁሉ ተስፋችን ለይሖዋ ታማኝ መሆን እንድንችል አስተሳሰባችንን ይጠብቅልናል።

 9. ተስፋ የሌላቸው ሰዎች ሕይወታቸው ምን ይመስላል?

9 የዘላለም ሕይወት ተስፋችን በጥበብና በማስተዋል እንድንመላለስ ይረዳናል። በሌላ በኩል ግን ተስፋችን ከደበዘዘና ሥጋዊ አስተሳሰብ አእምሯችንን እንዲቆጣጠረው ከፈቀድን የዘላለም ሕይወት ተስፋችንን ልንረሳው እንችላለን። በጥንቷ ቆሮንቶስ ይኖሩ የነበሩ አንዳንድ ክርስቲያኖችን እንደ ምሳሌ እንውሰድ። ወሳኝ በሆነው የትንሣኤ ተስፋ ላይ እምነት አጥተው ነበር። (1 ቆሮ. 15:12) ጳውሎስ፣ ለወደፊቱ ጊዜ ተስፋ የሌላቸው ሰዎች የሚኖሩት ለዛሬ ብቻ እንደሆነ ተናግሯል። (1 ቆሮ. 15:32) በዛሬው ጊዜም አምላክ በሰጣቸው ተስፋዎች ላይ እምነት የሌላቸው ብዙ ሰዎች የሚኖሩት ለዕለቱ ብቻ ነው፤ የሚያሳስባቸው የአሁኑን ሕይወታቸውን አስደሳች የማድረጉ ጉዳይ ብቻ ነው። እኛ ግን አምላክ በሰጠን የወደፊት ተስፋ ላይ እምነት አለን። ተስፋችን እንደ ራስ ቁር በመሆን አስተሳሰባችንን ይጠብቅልናል፤ በተጨማሪም ከይሖዋ ጋር ያለንን ዝምድና የሚያበላሽ የራስ ወዳድነት ሕይወት እንዳንመራ ይረዳናል።—1 ቆሮ. 15:33, 34

10. ተስፋ ከውሸት አስተሳሰብ የሚጠብቀን እንዴት ነው?

10 እንደ ራስ ቁር የሆነው ተስፋችን ‘ይሖዋን ለማስደሰት መሞከር ዋጋ የለውም’ ከሚለው አስተሳሰብ እንድንጠበቅ ይረዳናል። ለምሳሌ ያህል አንዳንዶች እንዲህ ይሉ ይሆናል፦ ‘እኔ በፍጹም የዘላለም ሕይወት ላገኝ አልችልም። ብቁ አይደለሁም። የአምላክን መሥፈርቶች ላሟላ አልችልም።’ የኢዮብ የውሸት አጽናኝ የሆነው ኤሊፋዝም ተመሳሳይ ሐሳብ እንደተናገረ አስታውሱ። ኤሊፋዝ “ንጹሕ ይሆን ዘንድ ሟች የሆነ ሰው ምንድን ነው?” ብሏል። አክሎም ስለ አምላክ ሲናገር “እነሆ፣ በቅዱሳኑ ላይ እምነት የለውም፤ ሰማያትም እንኳ በፊቱ ንጹሐን አይደሉም” ብሏል። (ኢዮብ 15:14, 15) ይህ ዓይን ያወጣ ውሸት ነው! እንዲህ ያለው አስተሳሰብ የሚመነጨው ከሰይጣን ነው። ሰይጣን እንዲህ ባሉ ሐሳቦች ላይ ካውጠነጠናችሁ ተስፋችሁ እንደሚደበዝዝ ያውቃል። በመሆኑም እንዲህ ያሉ ውሸቶችን ከአእምሯችሁ በማውጣት በይሖዋ ተስፋዎች ላይ አተኩሩ። ይሖዋ ለዘላለም እንድትኖሩ እንደሚፈልግና እዚያ ግብ ላይ እንድትደርሱ እንደሚረዳችሁ አትጠራጠሩ።—1 ጢሞ. 2:3, 4






ተስፋችሁ እንዳይደበዝዝ ተጠንቀቁ


11. ተስፋችን እስኪፈጸም በምንጠባበቅበት ጊዜ መታገሥ ያለብን ለምንድን ነው?

11 ተስፋችን እንዳይደበዝዝ ማድረግ ሁልጊዜ ቀላል አይደለም። አምላክ ቃሉን የሚፈጽምበትን ጊዜ ስንጠባበቅ ትዕግሥት ልናጣ እንችላለን። ሆኖም ይሖዋ ዘላለማዊ አምላክ ነው፤ በመሆኑም እሱ ለጊዜ ያለው አመለካከት ከእኛ የተለየ ነው። (2 ጴጥ. 3:8, 9) ዓላማውን የሚፈጽመው ከሁሉ በተሻለው መንገድ ነው፤ ሆኖም እርምጃ የሚወስደው እኛ በጠበቅነው ጊዜ ላይሆን ይችላል። ታዲያ አምላካችን ቃሉን እስኪፈጽም በትዕግሥት በምንጠባበቅበት ጊዜ ተስፋችን እንዳይደበዝዝ ምን ይረዳናል?—ያዕ. 5:7, 8

12. በዕብራውያን 11:1, 6 መሠረት ተስፋና እምነት የሚያያዙት እንዴት ነው?

12 ለተስፋችን ዋስትና የሰጠንን ይሖዋን የሙጥኝ ካልን ተስፋችን አይደበዝዝብንም። እንዲያውም መጽሐፍ ቅዱስ ተስፋን ይሖዋ ስለመኖሩ እንዲሁም ‘ከልብ ለሚፈልጉት ወሮታ ከፋይ ስለመሆኑ’ ካለን እምነት ጋር ያያይዘዋል። (ዕብራውያን 11:1, 6⁠ን አንብብ።) ይሖዋ ይበልጥ እውን በሆነልን መጠን ቃል የገባውን ነገር ሁሉ እንደሚፈጽም ይበልጥ እንተማመናለን። ከይሖዋ ጋር ያለንን ዝምድና በማጠናከር ተስፋችን እንዳይደበዝዝ ማድረግ የምንችልባቸውን አንዳንድ መንገዶች እስቲ እንመልከት።

ጸሎትና ማሰላሰል ተስፋችን እንዳይደበዝዝ ይረዳናል (ከአንቀጽ 13-15⁠ን ተመልከት)*





13. ወደ አምላክ መቅረብ የምንችለው እንዴት ነው?

13 ወደ ይሖዋ ጸልዩ፤ ቃሉንም አንብቡ። ይሖዋን ማየት ባንችልም ወደ እሱ መቅረብ እንችላለን። እንደሚሰማን እርግጠኞች ሆነን በጸሎት ልናነጋግረው እንችላለን። (ኤር. 29:11, 12) ቃሉን በማንበብና በማሰላሰል ደግሞ አምላክን ማዳመጥ እንችላለን። ይሖዋ የጥንት ታማኞቹን እንዴት እንደተንከባከበ ስናነብ ተስፋችን ይበልጥ ይጠናከራል። “በምናሳየው ጽናትና ከቅዱሳን መጻሕፍት በምናገኘው መጽናኛ ተስፋ ይኖረን ዘንድ [በአምላክ ቃል ውስጥ] የተጻፈው ነገር ሁሉ ለእኛ ትምህርት እንዲሆን ተጽፏልና።”—ሮም 15:4

14.  ይሖዋ ለሌሎች ባደረገላቸው ነገር ላይ ማሰላሰል ያለብን ለምንድን ነው?

14 ይሖዋ ቃሉን እንደጠበቀ በሚገልጹ ዘገባዎች ላይ አሰላስሉ። አምላክ ለአብርሃምና ለሣራ ያደረገላቸውን ነገር እንደ ምሳሌ እንመልከት። ልጅ መውለድ የማይችሉበት ዕድሜ ላይ ደርሰው ነበር። ሆኖም አምላክ ልጅ እንደሚወልዱ ቃል ገባላቸው። (ዘፍ. 18:10) ታዲያ አብርሃም ምን አደረገ? መጽሐፍ ቅዱስ “የብዙ ብሔራት አባት እንደሚሆን በተሰጠው ተስፋ አምኗል” ይላል። (ሮም 4:18) ከሰዎች አመለካከት አንጻር ሁኔታው ተስፋ የሌለው ቢመስልም አብርሃም ይሖዋ ቃሉን እንደሚፈጽም እርግጠኛ ነበር። ይሖዋ ይህን ታማኝ ሰው አላሳፈረውም። (ሮም 4:19-21) እንዲህ ያሉ ዘገባዎች፣ ሁኔታው ጨርሶ የማይቻል ቢመስልም እንኳ ይሖዋ ምንጊዜም ቃሉን እንደሚጠብቅ ያረጋግጡልናል።

15. አምላክ ባደረገልን ነገር ላይ ማሰላሰል ያለብን ለምንድን ነው?

15 ይሖዋ ለእናንተ ያደረገላችሁን ነገር አስቡ። አምላክ በመጽሐፍ ቅዱስ ውስጥ የገባልን ቃል በመፈጸሙ በግለሰብ ደረጃ የተጠቀማችሁት እንዴት እንደሆነ ለማሰብ ሞክሩ። ለምሳሌ ይሖዋ መሠረታዊ ነገሮችን እንደሚሰጠን ኢየሱስ ቃል ገብቶልናል። (ማቴ. 6:32, 33) በተጨማሪም ይሖዋ ስንጠይቀው መንፈስ ቅዱስን እንደሚሰጠን ኢየሱስ ዋስትና ሰጥቶናል። (ሉቃስ 11:13) ይሖዋ የገባውን ቃል ፈጽሟል። ይሖዋ ከእናንተ ጋር በተያያዘ ቃሉን የጠበቀባቸውን ሌሎች መንገዶችም ታስታውሱ ይሆናል። ለምሳሌ ይቅር እንደሚለን፣ እንደሚያጽናናን እንዲሁም በመንፈሳዊ እንደሚመግበን ቃል ገብቶልናል። (ማቴ. 6:14፤ 24:45፤ 2 ቆሮ. 1:3) አምላክ እስካሁን ባደረገላችሁ ነገር ላይ ካሰላሰላችሁ ለወደፊቱ ጊዜ በሰጣችሁ ተስፋ ላይ ያላችሁ እምነት ይጠናከራል።






በተስፋው ደስ ይበላችሁ


16. ተስፋ ውድ ስጦታ ነው የምንለው ለምንድን ነው?

16 የዘላለም ሕይወት ተስፋችን ከአምላክ ያገኘነው ውድ ስጦታ ነው። ወደፊት ግሩም ሕይወት ይጠብቀናል፤ እንደምናገኘውም እርግጠኞች ነን። ተስፋችን እንደ መልሕቅ በመሆን ፈተናዎችን እንድንወጣ፣ ስደትን እንድንቋቋም አልፎ ተርፎም ሞትን እንድንጋፈጥ ይረዳናል። እንደ ራስ ቁር በመሆን አስተሳሰባችንን ይጠብቅልናል፤ ይህም መጥፎ የሆነውን ለመጸየፍና ጥሩ የሆነውን አጥብቀን ለመያዝ ይረዳናል። በመጽሐፍ ቅዱስ ላይ የተመሠረተው ተስፋችን ወደ አምላክ እንድንቀርብ የሚረዳን ከመሆኑም ሌላ እሱ ምን ያህል እንደሚወደን ያሳየናል። ተስፋችን ጠንካራ ከሆነ በእጅጉ እንጠቀማለን።

17. ተስፋችን ደስታ የሚያስገኝልን እንዴት ነው?

17 ሐዋርያው ጳውሎስ ለሮም ክርስቲያኖች በጻፈው ደብዳቤ ላይ “በተስፋው ደስ ይበላችሁ” የሚል ማበረታቻ ሰጥቷል። (ሮም 12:12) ጳውሎስ ታማኝነቱን ከጠበቀ በሰማይ የዘላለም ሕይወት እንደሚያገኝ እርግጠኛ ስለነበር ሊደሰት ችሏል። እኛም ይሖዋ ምንጊዜም ቃሉን እንደሚጠብቅ እርግጠኞች ስለሆንን በተስፋችን ልንደሰት እንችላለን። መዝሙራዊው እንዲህ ሲል ጽፏል፦ “በአምላኩ በይሖዋ ተስፋ የሚያደርግ ሰው ደስተኛ ነው፤ እሱ . . . ለዘላለም ታማኝ ነው።”—መዝ. 146:5, 6







ምን ብለህ ትመልሳለህ?


	  ተስፋችን እንደሚፈጸም እርግጠኞች መሆን የምንችለው ለምንድን ነው?



	  ተስፋ እንደ መልሕቅና እንደ ራስ ቁር የሆነው እንዴት ነው?



	  ተስፋችን እንዳይደበዝዝብን ምን ይረዳናል?

^  ይሖዋ ስለ ወደፊቱ ጊዜ አስደናቂ ተስፋ ሰጥቶናል። ይህ ተስፋ ሕይወታችንን ብሩሕ የሚያደርግልን ከመሆኑም ሌላ በአሁኑ ጊዜ ከሚያጋጥሙን ፈተናዎች አሻግረን እንድንመለከት ይረዳናል። ምንም ዓይነት አስቸጋሪ ሁኔታ ቢያጋጥመን ታማኝነታችንን ለመጠበቅ የሚያስችል ብርታት ይሰጠናል። እንዲሁም አስተሳሰባችንን ሊመርዙ በሚችሉ ሐሳቦች ከመሸነፍ ይጠብቀናል። እነዚህ ምክንያቶች ክርስቲያናዊ ተስፋችንን እንድናጠናክር ያነሳሱናል። በዚህ ርዕስ ውስጥ ስለዚህ ጉዳይ እንመለከታለን።




^  የሥዕሉ መግለጫ፦ የራስ ቁር የአንድን ወታደር ጭንቅላት ይጠብቃል፤ መልሕቅ ደግሞ አንድ መርከብ እንዳይናወጥ አጽንቶ ያቆማል፤ በተመሳሳይም ተስፋችን አስተሳሰባችንን ይጠብቅልናል፤ እንዲሁም ፈተና ሲያጋጥመን አጽንቶ ያቆመናል። አንዲት እህት በልበ ሙሉነት ወደ ይሖዋ ስትጸልይ። አንድ ወንድም፣ አምላክ ለአብርሃም የገባውን ቃል የፈጸመው እንዴት እንደሆነ ሲያሰላስል። ሌላ ወንድም ደግሞ እሱ እንዴት እንደተባረከ ሲያሰላስል።






^ (መዝ. 27:14) ይሖዋን ተስፋ አድርግ፤ ደፋር ሁን፤ ልብህም ይጽና። አዎ፣ ይሖዋን ተስፋ አድርግ።



^  (1 ቆሮ. 15:50) ይሁን እንጂ ወንድሞች ይህን እነግራችኋለሁ፦ ሥጋና ደም የአምላክን መንግሥት አይወርስም፤ የሚበሰብሰውም የማይበሰብሰውን አይወርስም።



^  (1 ቆሮ. 15:53) ይህ የሚበሰብሰው የማይበሰብሰውን ሊለብስ ይገባዋልና፤ ይህ ሟች የሆነው የማይሞተውን ሊለብስ ይገባዋል።



^  (ራእይ 21:3, 4) በዚህ ጊዜ ከዙፋኑ አንድ ታላቅ ድምፅ እንዲህ ሲል ሰማሁ፦ “እነሆ፣ የአምላክ ድንኳን ከሰዎች ጋር ነው፤ እሱም ከእነሱ ጋር ይኖራል፤ እነሱም ሕዝቡ ይሆናሉ። አምላክ ራሱም ከእነሱ ጋር ይሆናል። 4 እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”


^  (ሮም 15:13) በእሱ በመታመናችሁ የተነሳ በመንፈስ ቅዱስ ኃይል ተስፋ እንዲትረፈረፍላችሁ* ተስፋ የሚሰጠው አምላክ ደስታንና ሰላምን ሁሉ ይሙላባችሁ።

ወይም “እንዲበዛላችሁ።”


^  (ዘኁ. 23:19) አምላክ እንደ ሰው አይዋሽም፤ እንደ ሰው ልጅም ሐሳቡን አይለውጥም።* እሱ ያለውን አያደርገውም? የተናገረውንስ አይፈጽመውም?

ወይም “አይጸጸትም።”


^ (መዝ. 27:14) ይሖዋን ተስፋ አድርግ፤ ደፋር ሁን፤ ልብህም ይጽና። አዎ፣ ይሖዋን ተስፋ አድርግ።



^  (መዝ. 27:14) ይሖዋን ተስፋ አድርግ፤ ደፋር ሁን፤ ልብህም ይጽና። አዎ፣ ይሖዋን ተስፋ አድርግ።



^ (ዕብ. 6:19) እኛ ለነፍሳችን* እንደ መልሕቅ አስተማማኝና ጽኑ የሆነ ይህ ተስፋ አለን፤ ተስፋውም መጋረጃውን አልፈን ወደ ውስጥ እንድንገባ ያስችለናል፤

ወይም “እኛ ለሕይወታችን።”


^  (ዕብ. 6:19) እኛ ለነፍሳችን* እንደ መልሕቅ አስተማማኝና ጽኑ የሆነ ይህ ተስፋ አለን፤ ተስፋውም መጋረጃውን አልፈን ወደ ውስጥ እንድንገባ ያስችለናል፤

ወይም “እኛ ለሕይወታችን።”


^  (ሥራ 27:29) ከዓለት ጋር እንላተማለን ብለው ስለፈሩ ከመርከቡ የኋለኛ ክፍል አራት መልሕቆች ጥለው የሚነጋበትን ጊዜ በጉጉት መጠባበቅ ጀመሩ።



^  (ሥራ 27:39-41) ሲነጋም የደረሱበትን አገር ለይተው ማወቅ አልቻሉም፤ ሆኖም አሸዋማ የሆነ የባሕር ወሽመጥ ተመለከቱ፤ ስለዚህ እንደ ምንም ብለው መርከቡን ወደ ባሕሩ ዳርቻ ለማድረስ ወሰኑ። 40 በመሆኑም መልሕቆቹን ቆርጠው ባሕሩ ውስጥ ጣሉ፤ በዚያው ጊዜም የመቅዘፊያዎቹን ገመዶች ፈቱ፤ የፊተኛውንም ሸራ ነፋስ እንዲያገኘው ከፍ ካደረጉ በኋላ ወደ ባሕሩ ዳርቻ አመሩ። 41 ሆኖም ድንገት በባሕር ውስጥ ካለ የአሸዋ ቁልል ጋር ተላተሙ፤ በዚህ ጊዜ መርከቡ መሬት ስለነካ የፊተኛው ክፍሉ ሊንቀሳቀስ በማይችል ሁኔታ አሸዋው ውስጥ ተቀረቀረ፤ የመርከቡ የኋለኛ ክፍል ግን በማዕበል እየተመታ ይሰባበር ጀመር።



^  (ዮሐ. 15:20) ባሪያ ከጌታው አይበልጥም ብዬ የነገርኳችሁን ቃል አስታውሱ። እኔን ስደት አድርሰውብኝ ከሆነ እናንተንም ስደት ያደርሱባችኋል፤ ቃሌን ጠብቀው ከሆነ ደግሞ የእናንተንም ቃል ይጠብቃሉ።



^  (ሥራ 2:25-28) ዳዊትም ስለ እሱ እንዲህ ይላል፦ ‘ይሖዋን* ሁልጊዜ በፊቴ* አደርገዋለሁ፤ እሱ በቀኜ ስለሆነ ፈጽሞ አልናወጥም። 26 ስለዚህ ልቤ ደስ አለው፤ አንደበቴም ሐሴት አደረገ። እኔም በተስፋ እኖራለሁ፤* 27 ምክንያቱም በመቃብር* አትተወኝም፤* ታማኝ አገልጋይህም መበስበስን እንዲያይ አትፈቅድም። 28 የሕይወትን መንገድ አሳውቀኸኛል፤ በፊትህ በታላቅ ደስታ እንድሞላ ታደርገኛለህ።’

ከተጨማሪው መረጃ ላይ ሀ5ን ተመልከት።
ወይም “በዓይኔ ፊት።”
ቃል በቃል “ሥጋዬም በተስፋ ይኖራል።”
ወይም “በሐዲስ።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።
ወይም “ነፍሴን በመቃብር አትተዋትም።”


^  (መዝ. 16:8-11) ይሖዋን ሁልጊዜ በፊቴ አደርገዋለሁ። እሱ በቀኜ ስላለ ፈጽሞ አልናወጥም።*   9 ስለዚህ ልቤ ሐሴት ያደርጋል፤ ሁለንተናዬ* ደስ ይለዋል። ያለስጋትም እኖራለሁ።* 10 መቃብር* ውስጥ አትተወኝምና።* ታማኝ አገልጋይህ ጉድጓድ እንዲያይ* አትፈቅድም። 11 የሕይወትን መንገድ አሳወቅከኝ። በፊትህ* ብዙ ደስታ አለ፤ በቀኝህ ለዘላለም ደስታ* አለ።

ወይም “ፈጽሞ አልንገዳገድም (አልውተረተርም)።”
ቃል በቃል “ክብሬ።”
ወይም “ሥጋዬም ያለስጋት ይኖራል።”
ወይም “ሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።
ወይም “ነፍሴን አትተዋትምና።”
“መበስበስን እንዲያይ” ማለትም ሊሆን ይችላል።
ቃል በቃል “ከፊትህ ጋር።”
ወይም “ፍስሐ።”


^  (ዕብ. 12:2, 3) የምንሮጠውም የእምነታችን “ዋና ወኪል”* እና “ፍጹም አድራጊ” የሆነውን ኢየሱስን በትኩረት በመመልከት ነው። እሱ ከፊቱ ለሚጠብቀው ደስታ ሲል፣ የሚደርስበትን ውርደት ከምንም ሳይቆጥር በመከራ እንጨት* ላይ እስከ መሞት ድረስ ጸንቷል፤ እንዲሁም በአምላክ ዙፋን ቀኝ ተቀምጧል። 3 እንግዲህ እንዳትደክሙና ተስፋ እንዳትቆርጡ* ኃጢአተኞች የራሳቸውን ጥቅም በመጻረር የሚያሰሙትን እንዲህ ዓይነቱን የተቃውሞ ንግግር በጽናት የተቋቋመውን እሱን በጥሞና አስቡ።

ቃል በቃል “ዋና መሪ።”
የቃላት መፍቻውን ተመልከት።
ወይም “በነፍሳችሁ እንዳትዝሉ።”


^ (ሮም 5:3-5) በዚህ ብቻ ሳይሆን በመከራ ውስጥ እያለንም እጅግ እንደሰት፤* ምክንያቱም መከራ ጽናትን እንደሚያስገኝ እናውቃለን፤ 4 ጽናትም በአምላክ ዘንድ ተቀባይነት እንድናገኝ ያስችለናል፤ ተቀባይነት ማግኘት ደግሞ ተስፋን ያጎናጽፋል፤ 5 ተስፋውም ሳይፈጸም ቀርቶ ለሐዘን* አይዳርገንም፤ ምክንያቱም የአምላክ ፍቅር፣ በተሰጠን መንፈስ ቅዱስ አማካኝነት በልባችን ውስጥ ፈሷል።

“እጅግ እንደሰታለን” ማለትም ሊሆን ይችላል።
ወይም “ለኀፍረት።”


^ (ያዕ. 1:12) ፈተናን በጽናት ተቋቁሞ የሚኖር ሰው ደስተኛ ነው፤ ምክንያቱም ይህ ሰው በአምላክ ዘንድ ተቀባይነት በሚያገኝበት ጊዜ፣ ይሖዋ* እሱን ለሚወዱት ቃል የገባውን የሕይወት አክሊል ይቀበላል።

ከተጨማሪው መረጃ ላይ ሀ5ን ተመልከት።


^  (ሮም 5:3-5) በዚህ ብቻ ሳይሆን በመከራ ውስጥ እያለንም እጅግ እንደሰት፤* ምክንያቱም መከራ ጽናትን እንደሚያስገኝ እናውቃለን፤ 4 ጽናትም በአምላክ ዘንድ ተቀባይነት እንድናገኝ ያስችለናል፤ ተቀባይነት ማግኘት ደግሞ ተስፋን ያጎናጽፋል፤ 5 ተስፋውም ሳይፈጸም ቀርቶ ለሐዘን* አይዳርገንም፤ ምክንያቱም የአምላክ ፍቅር፣ በተሰጠን መንፈስ ቅዱስ አማካኝነት በልባችን ውስጥ ፈሷል።

“እጅግ እንደሰታለን” ማለትም ሊሆን ይችላል።
ወይም “ለኀፍረት።”


^  (ያዕ. 1:12) ፈተናን በጽናት ተቋቁሞ የሚኖር ሰው ደስተኛ ነው፤ ምክንያቱም ይህ ሰው በአምላክ ዘንድ ተቀባይነት በሚያገኝበት ጊዜ፣ ይሖዋ* እሱን ለሚወዱት ቃል የገባውን የሕይወት አክሊል ይቀበላል።

ከተጨማሪው መረጃ ላይ ሀ5ን ተመልከት።


^ (1 ተሰ. 5:8) የቀን ልጆች የሆንነው እኛ ግን የማስተዋል ስሜታችንን እንጠብቅ፤ ደግሞም የእምነትንና የፍቅርን ጥሩር እንልበስ፤ የመዳንንም ተስፋ እንደ ራስ ቁር እንድፋ፤



^  (1 ተሰ. 5:8) የቀን ልጆች የሆንነው እኛ ግን የማስተዋል ስሜታችንን እንጠብቅ፤ ደግሞም የእምነትንና የፍቅርን ጥሩር እንልበስ፤ የመዳንንም ተስፋ እንደ ራስ ቁር እንድፋ፤



^  (1 ቆሮ. 15:12) ታዲያ ክርስቶስ ከሞት እንደተነሳ እየተሰበከ ከሆነ ከእናንተ መካከል አንዳንዶቹ እንዴት የሙታን ትንሣኤ የለም ይላሉ?



^  (1 ቆሮ. 15:32) እንደ ሌሎች ሰዎች* በኤፌሶን ከአውሬዎች ጋር ከታገልኩ፣ እንዲህ ማድረጌ ለእኔ ምን ይጠቅመኛል? ሙታን የማይነሱ ከሆነማ “ነገ ስለምንሞት እንብላ፣ እንጠጣ።”

“ከሰው አመለካከት አንጻር” ማለትም ሊሆን ይችላል።


^  (1 ቆሮ. 15:33, 34) አትታለሉ። መጥፎ ጓደኝነት መልካሙን አመል* ያበላሻል። 34 ጽድቅ የሆነውን በማድረግ ወደ ልቦናችሁ ተመለሱ፤ ኃጢአት መሥራትን ልማድ አታድርጉ፤ አንዳንዶች ስለ አምላክ አያውቁምና። ይህን የምላችሁ ላሳፍራችሁ ብዬ ነው።

ወይም “ጥሩውን ሥነ ምግባር።”


^  (ኢዮብ 15:14, 15) ንጹሕ ይሆን ዘንድ ሟች የሆነ ሰው ምንድን ነው? ወይስ ጻድቅ ይሆን ዘንድ ከሴት የተወለደ ሰው ምንድን ነው? 15 እነሆ፣ በቅዱሳኑ* ላይ እምነት የለውም፤ ሰማያትም እንኳ በፊቱ ንጹሐን አይደሉም።

ወይም “በመላእክቱ።”


^  (1 ጢሞ. 2:3, 4) ይህም አዳኛችን በሆነው አምላክ ፊት መልካምና ተቀባይነት ያለው ነው፤ 4 የእሱ ፈቃድ ሁሉም ዓይነት ሰዎች እንዲድኑና የእውነትን ትክክለኛ እውቀት እንዲያገኙ ነው።



^  (2 ጴጥ. 3:8, 9) የተወደዳችሁ ወንድሞች፣ እናንተ ግን በይሖዋ* ዘንድ አንድ ቀን እንደ ሺህ ዓመት፣ ሺህ ዓመት ደግሞ እንደ አንድ ቀን መሆኑን ልትዘነጉ አይገባም። 9 አንዳንድ ሰዎች እንደሚያስቡት ይሖዋ* የገባውን ቃል ለመፈጸም አይዘገይም፤ ከዚህ ይልቅ እናንተን የታገሠው፣ ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^  (ያዕ. 5:7, 8) እንግዲህ ወንድሞች፣ ጌታ እስከሚገኝበት ጊዜ ድረስ በትዕግሥት ጠብቁ። እነሆ፣ ገበሬ የመጀመሪያውና የኋለኛው ዝናብ እስኪመጣ ድረስ በመታገሥ የምድርን መልካም ፍሬ ይጠባበቃል። 8 እናንተም በትዕግሥት ጠብቁ፤ ጌታ የሚገኝበት ጊዜ ስለተቃረበ ልባችሁን አጽኑ።



^ (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^ (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^  (ዕብ. 11:1) እምነት ተስፋ የተደረጉትን ነገሮች በእርግጠኝነት መጠበቅ ማለት ነው፤ በተጨማሪም የምናምንበት ነገር በዓይን የሚታይ ባይሆንም እውን መሆኑን የሚያሳይ ተጨባጭ ማስረጃ ነው።



^  (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^  (ኤር. 29:11, 12) “‘ለእናንተ የማስበውን ሐሳብ በሚገባ አውቀዋለሁና’ ይላል ይሖዋ፤ ‘ለእናንተ የማስበው ጥፋትን ሳይሆን ሰላምን እንዲሁም የተሻለ ሕይወትንና ተስፋን ነው። 12 እናንተም ትጠሩኛላችሁ፤ ወደ እኔም ቀርባችሁ ትጸልያላችሁ፤ እኔም እሰማችኋለሁ።’



^  (ሮም 15:4) በምናሳየው ጽናትና ከቅዱሳን መጻሕፍት በምናገኘው መጽናኛ ተስፋ ይኖረን ዘንድ ቀደም ብሎ የተጻፈው ነገር ሁሉ ለእኛ ትምህርት እንዲሆን ተጽፏልና።



^  (ዘፍ. 18:10) ከመካከላቸውም አንዱ ንግግሩን በመቀጠል “የዛሬ ዓመት በዚሁ ጊዜ በእርግጥ ወደ አንተ እመለሳለሁ፤ ሚስትህ ሣራም ወንድ ልጅ ትወልዳለች” አለ። በዚህ ጊዜ ሣራ ከሰውየው በስተ ጀርባ ባለው በድንኳኑ ደጃፍ ላይ ሆና ታዳምጥ ነበር።



^  (ሮም 4:18) ተስፋ ለማድረግ የሚያበቃ ምንም መሠረት ባይኖርም እንኳ “የአንተም ዘር እጅግ ይበዛል” ተብሎ በተነገረው መሠረት የብዙ ብሔራት አባት እንደሚሆን በተሰጠው ተስፋ አምኗል።



^  (ሮም 4:19-21) እምነቱ ባይዳከምም እንኳ 100 ዓመት ገደማ ሆኖት ስለነበር የሞተ ያህል ስለሆነው የገዛ ራሱ አካል እንዲሁም ሙት* ስለሆነው የሣራ ማህፀን አሰበ። 20 ሆኖም አምላክ ከሰጠው የተስፋ ቃል የተነሳ ለአምላክ ክብር በመስጠት በእምነት በረታ እንጂ እምነት በማጣት አልወላወለም፤ 21 ደግሞም አምላክ የሰጠውን ተስፋ መፈጸም እንደሚችል ሙሉ በሙሉ እርግጠኛ ነበር።

ወይም “ፍሬ አልባ።”


^  (ማቴ. 6:32, 33) እነዚህ ነገሮች ሁሉ አሕዛብ አጥብቀው የሚፈልጓቸው ናቸው። በሰማይ የሚኖረው አባታችሁ እነዚህ ሁሉ እንደሚያስፈልጓችሁ ያውቃል። 33 “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^  (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”



^  (ማቴ. 6:14) “የበደሏችሁን ሰዎች ይቅር ካላችሁ በሰማይ ያለው አባታችሁ ይቅር ይላችኋል፤



^  (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”


^  (2 ቆሮ. 1:3) የምሕረት* አባትና የመጽናናት ሁሉ አምላክ የሆነው የጌታችን የኢየሱስ ክርስቶስ አምላክና አባት ይወደስ፤

ወይም “ከርኅራኄ የመነጨ ምሕረት።”


^  (ሮም 12:12) በተስፋው ደስ ይበላችሁ። መከራን በጽናት ተቋቋሙ። ሳትታክቱ ጸልዩ።



^  (መዝ. 146:5, 6) የያዕቆብ አምላክ ረዳቱ የሆነ፣ በአምላኩ በይሖዋ ተስፋ የሚያደርግ ሰው ደስተኛ ነው፤  6 እሱ የሰማይ፣ የምድር፣ የባሕርና በውስጣቸው ያሉት ነገሮች ሁሉ ፈጣሪ ነው፤ ደግሞም ለዘላለም ታማኝ ነው፤










[image: ንጉሥ አሳ ፈረስ እየጋለበ ወታደሮቹን ወደ ጦርነት ሲመራቸው።]



የጥንቶቹ እስራኤላውያን በጦርነት ተካፍለዋል—እኛስ?



በሁለተኛው የዓለም ጦርነት ወቅት አንድ የናዚ ወታደር “ከመካከላችሁ አንዱም እንኳ ከፈረንሳይ ወይም ከእንግሊዝ ጋር አልዋጋም ካለ ሁላችሁም ትገደላላችሁ!” በማለት በተወሰኑ የይሖዋ ምሥክሮች ላይ ዛተባቸው። መሣሪያ የታጠቁ የናዚ ወታደሮች በአቅራቢያቸው ቢኖሩም እንኳ ከወንድሞቻችን መካከል አንዳቸውም አቋማቸውን አላላሉም። እንዴት ያለ የድፍረት አቋም ነው! ይህ ምሳሌ ሁሉም የይሖዋ ምሥክሮች ያላቸውን አመለካከት ጎላ አድርጎ ያሳያል፤ በዚህ ዓለም ጦርነቶች ለመካፈል ፈቃደኞች አይደለንም። ከሞት ጋር ብንፋጠጥ እንኳ በዚህ ዓለም ግጭቶች አንዱን ወገን ከመደገፍ እንቆጠባለን።


ይሁንና ክርስቲያን ነን የሚሉ ሁሉ በዚህ አቋም ይስማማሉ ማለት አይደለም። ብዙዎች፣ ክርስቲያኖች ለአገራቸው መዋጋት እንደሚችሉ አልፎ ተርፎም እንዲህ ማድረግ እንደሚጠበቅባቸው ይሰማቸዋል። እንዲህ ይሉ ይሆናል፦ ‘የጥንቶቹ እስራኤላውያን የአምላክ ሕዝቦች ነበሩ፤ ሆኖም በጦርነቶች ተካፍለዋል። ታዲያ በዛሬው ጊዜ ያሉ ክርስቲያኖች በጦርነት መካፈል የለባቸውም የምትሉት ለምንድን ነው?’ አንድ ሰው እንዲህ ቢልህ ምን ብለህ ትመልሳለህ? የጥንቶቹ እስራኤላውያን የነበሩበት ሁኔታ በዛሬው ጊዜ የአምላክ ሕዝቦች ካሉበት ሁኔታ በእጅጉ እንደሚለይ ማብራራት ትችላለህ። አምስት ልዩነቶችን እስቲ እንመልከት።



1. ሁሉም የአምላክ ሕዝቦች የአንድ ብሔር አባል ነበሩ

በጥንት ዘመን ይሖዋ ሕዝቡ እንዲሆን የመረጠው አንድን ብሔር ማለትም የእስራኤልን ብሔር ነበር። እስራኤላውያንን “ከሌሎች ሕዝቦች ሁሉ የተመረጣችሁ ልዩ ንብረቶቼ” በማለት ጠርቷቸዋል። (ዘፀ. 19:5) አምላክ ለእስራኤላውያን ተለይተው የሚኖሩበት ክልልም ሰጥቷቸዋል። በመሆኑም አምላክ እስራኤላውያንን ከሌሎች ብሔራት ጋር እንዲዋጉ ሲያዛቸው የሚወጉት ወይም የሚገድሉት የእምነት አጋሮቻቸውን አልነበረም።*

በዛሬው ጊዜ የአምላክ እውነተኛ አገልጋዮች “ከሁሉም ብሔራት፣ ነገዶች፣ ሕዝቦችና ቋንቋዎች የተውጣጡ” ናቸው። (ራእይ 7:9) ከዚህ አንጻር፣ የአምላክ ሕዝቦች በጦርነት ቢካፈሉ የሚወጉት አልፎ ተርፎም የሚገድሉት የእምነት አጋሮቻቸውን ሊሆን ይችላል።

2. እስራኤላውያን ጦርነት እንዲወጡ የሚያዛቸው ይሖዋ ነበር

በጥንት ዘመን እስራኤላውያን መቼ ወይም ለምን መዋጋት እንዳለባቸው የሚወስነው ይሖዋ ነበር። ለምሳሌ አምላክ፣ እስራኤላውያን ከነአናውያንን በመውጋት ፍርዱን እንዲያስፈጽሙ አዟቸው ነበር። ይህንንም ያደረገው ከነአናውያን በአጋንንት አምልኮ፣ አስጸያፊ በሆነ የፆታ ብልግና እንዲሁም ልጆችን መሥዋዕት በማድረግ የሚታወቁ ጨካኝ ሰዎች ስለነበሩ ነው። ይሖዋ እስራኤላውያን እንዲህ ያለ መጥፎ ድርጊት የሚፈጽሙ ሰዎችን ከተስፋይቱ ምድር እንዲያጠፉ ያዘዛቸው እስራኤላውያንን ከመጥፎ ተጽዕኖ ሊጠብቃቸው ስለፈለገ ነው። (ዘሌ. 18:24, 25) እስራኤላውያን በተስፋይቱ ምድር ውስጥ መኖር ከጀመሩ በኋላም አምላክ እስራኤላውያንን ጨቋኝ ከሆኑ ጠላቶቻቸው ለመታደግ ሲል እንዲዋጉ የፈቀደላቸው ጊዜ አለ። (2 ሳሙ. 5:17-25) ሆኖም ይሖዋ፣ እስራኤላውያን በራሳቸው ተነሳሽነት ጦርነት እንዲወጡ ፈቅዶላቸው አያውቅም። እንዲህ ባደረጉበት ወቅትም አስከፊ መዘዝ አጋጥሟቸዋል።—ዘኁ. 14:41-45፤ 2 ዜና 35:20-24

በዛሬው ጊዜ ሰዎች ጦርነት እንዲወጡ የሚያዛቸው ይሖዋ አይደለም። ብሔራት የሚዋጉት የአምላክን ፈቃድ ለማስፈጸም ሳይሆን የራሳቸውን ጥቅም ለማራመድ ነው። ውጊያ የሚወጡት ግዛታቸውን ለማስፋት፣ የኢኮኖሚ ጥቅም ለማግኘት ወይም ፖለቲካዊ ዓላማቸውን ለማሳካት ሊሆን ይችላል። ይሁንና የአምልኮ መብታቸውን ለማስከበር ወይም የአምላክን ጠላቶች ለማጥፋት ሲሉ በአምላክ ስም እንደሚዋጉ ስለሚናገሩ ሰዎችስ ምን ማለት ይቻላል? ይሖዋ ወደፊት በሚካሄደው የአርማጌዶን ጦርነት አማካኝነት እውነተኛ አገልጋዮቹን ይታደጋቸዋል፤ እንዲሁም ጠላቶቹን ያጠፋል። (ራእይ 16:14, 16) በዚያ ጦርነት ወቅት አምላክ የሚጠቀመው ምድራዊ አገልጋዮቹን ሳይሆን ሰማያዊ ፍጥረታትን ያቀፈውን ሠራዊቱን ነው።—ራእይ 19:11-15

3. እስራኤላውያን በይሖዋ ላይ እምነት ያሳዩ ሰዎችን አይገድሉም ነበር



[image: ረዓብ በዕድሜ የገፋችን አንዲት የቤተሰቧን አባል ይዛ ከተደመሰሰችው የኢያሪኮ ከተማ ስትወጣ። ሌሎች የቤተሰቧ አባላትም እየተከተሏት ነው።]

ይሖዋ ኢያሪኮን ባጠፋበት ወቅት ረዓብንና ቤተሰቧን አድኗቸዋል፤ በዛሬው ጊዜ ያሉ ተዋጊዎችስ ለይሖዋ ታማኝ የሆኑ ሰዎችን ይምራሉ?





በጥንት ዘመን ብዙውን ጊዜ እስራኤላውያን ተዋጊዎች በአምላክ ላይ እምነት ላሳደሩ ሰዎች ምሕረት ያሳዩ ነበር፤ የሚያጠፉት አምላክ እንዲገደሉ የፈረደባቸውን ሰዎች ብቻ ነበር። ሁለት ምሳሌዎችን እንመልከት። ይሖዋ ኢያሪኮ እንድትጠፋ ቢያዝም ረዓብ እምነት በማሳየቷ እስራኤላውያን እሷንና ቤተሰቦቿን አላጠፏቸውም። (ኢያሱ 2:9-16፤ 6:16, 17) ከጊዜ በኋላም ገባኦናውያን ፈሪሃ አምላክ እንዳላቸው በማሳየታቸው መላዋ የገባኦን ከተማ ሳትጠፋ ቀርታለች።—ኢያሱ 9:3-9, 17-19

በዛሬው ጊዜ ብሔራት ጦርነት በሚያካሂዱበት ወቅት በአምላክ ላይ እምነት ያሳዩ ሰዎችን አይምሩም። አንዳንድ ጊዜም ብሔራት በሚያካሂዱት ጦርነት ምክንያት ንጹሐን ዜጎች ሕይወታቸውን ያጣሉ።

4. እስራኤላውያን አምላክ ከጦርነት ጋር በተያያዘ ያወጣቸውን ሕጎች መታዘዝ ይጠበቅባቸው ነበር

በጥንት ዘመን ይሖዋ፣ እስራኤላውያን ወታደሮች በሚዋጉበት ወቅት የእሱን መመሪያዎች እንዲከተሉ ይጠብቅባቸው ነበር። ለምሳሌ አንዲትን ከተማ ከመውጋታቸው በፊት “የሰላም ጥሪ” እንዲያስተላልፉ ያዘዛቸው ጊዜ ነበር። (ዘዳ. 20:10) በተጨማሪም ይሖዋ፣ እስራኤላውያን ወታደሮች የጦር ሰፈራቸውን ንጽሕና እንዲጠብቁና የሥነ ምግባር መሥፈርቶቹን እንዲያከብሩ ይጠብቅባቸው ነበር። (ዘዳ. 23:9-14) በዙሪያቸው ያሉ ብሔራት፣ ድል ባደረጉባቸው አካባቢዎች ያሉ ሴቶችን ይደፍሩ የነበረ ቢሆንም ይሖዋ እስራኤላውያን እንዲህ እንዳያደርጉ ከልክሏቸዋል። አንዲትን ምርኮኛ ሴት ማግባት ቢፈልጉ እንኳ ይህን ማድረግ የሚችሉት ከተማዋን ድል ካደረጉ ከአንድ ወር በኋላ ነበር።—ዘዳ. 21:10-13

በዛሬው ጊዜ አብዛኞቹ አገሮች ከጦርነት ጋር በተያያዘ አንዳንድ ዓለም አቀፋዊ ስምምነቶችን ፈርመዋል። የእነዚህ ስምምነቶች ዓላማ ንጹሐን ዜጎችን ከጉዳት ለመታደግ ቢሆንም የሚያሳዝነው ግን እነዚህ ስምምነቶች ብዙ ጊዜ ይጣሳሉ።

5. አምላክ ለሕዝቡ ይዋጋላቸው ነበር



[image: ኢያሱ እስራኤላውያን እንዲጮኹ እንዲሁም ካህናቱ ቀንደ መለከታቸውን እንዲነፉ ሲያዛቸው የኢያሪኮ ቅጥሮች ሲፈርሱ። ቀይ ገመድ የተንጠለጠለበት የቅጥሩ ክፍል አልፈረሰም።]

አምላክ በኢያሪኮ ለእስራኤላውያን ተዋግቶላቸው ነበር፤ በዛሬው ጊዜስ ለአንድ ብሔር ይዋጋል?





በጥንት ዘመን ይሖዋ ለእስራኤላውያን ይዋጋላቸው ነበር። እንዲያውም ብዙ ጊዜ በተአምራዊ መንገድ ድል አጎናጽፏቸዋል። ለምሳሌ ይሖዋ እስራኤላውያን የኢያሪኮ ከተማን ድል እንዲያደርጉ የረዳቸው እንዴት ነው? እስራኤላውያን የይሖዋን መመሪያ ተከትለው ‘ታላቅ የጦርነት ጩኸት ሲያሰሙ ቅጥሩ ፈረሰ’፤ በመሆኑም በቀላሉ ከተማዋን መቆጣጠር ቻሉ። (ኢያሱ 6:20) ከአሞራውያን ጋር በተዋጉበት ጊዜስ ድል የተቀዳጁት እንዴት ነው? “ይሖዋ ከሰማይ ትላልቅ የበረዶ ድንጋይ አወረደባቸው። . . . እንዲያውም በእስራኤላውያን ሰይፍ ከሞቱት ይልቅ በበረዶ ድንጋይ የሞቱት ይበልጣሉ።”—ኢያሱ 10:6-11


በዛሬው ጊዜ ይሖዋ ለየትኛውም ብሔር አይዋጋም። በኢየሱስ የሚተዳደረው መንግሥቱ “የዚህ ዓለም ክፍል አይደለም።” (ዮሐ. 18:36) ከዚህ ይልቅ በሁሉም መንግሥታት ላይ ሥልጣን ያለው ሰይጣን ነው። በዓለም ላይ የሚካሄዱት አሰቃቂ ጦርነቶች የእሱን ክፋት ያንጸባርቃሉ።—ሉቃስ 4:5, 6፤ 1 ዮሐ. 5:19



እውነተኛ ክርስቲያኖች ሰላም ፈጣሪዎች ናቸው

እስካሁን እንደተመለከትነው፣ በዛሬው ጊዜ ያለንበት ሁኔታ የጥንቶቹ እስራኤላውያን ከነበሩበት ሁኔታ በእጅጉ የተለየ ነው። ይሁንና በጦርነት የማንካፈለው በእነዚህ ልዩነቶች የተነሳ ብቻ አይደለም። ሌሎች ምክንያቶችም አሉን። ለምሳሌ አምላክ በመጨረሻዎቹ ቀኖች ከእሱ የተማሩ ሰዎች በጦርነት መካፈል ይቅርና ‘ከእንግዲህ ወዲህ ጦርነትን እንደማይማሩ’ ተናግሯል። (ኢሳ. 2:2-4) በተጨማሪም ክርስቶስ፣ ደቀ መዛሙርቱ ‘የዓለም ክፍል እንደማይሆኑ’ ተናግሯል፤ ከዚህ ዓለም ግጭቶች ጋር በተያያዘ አንዱን ወገን ከመደገፍ ይቆጠባሉ።—ዮሐ. 15:19

ክርስቶስ ተከታዮቹ ከዚህ ያለፈ ነገር እንዲያደርጉም ይጠብቅባቸዋል። ወደ ጥላቻ፣ ቁጣና ጦርነት የሚያመሩ ዝንባሌዎችን እንዲያስወግዱ አስተምሯቸዋል። (ማቴ. 5:21, 22) በተጨማሪም ተከታዮቹ “ሰላም ፈጣሪዎች” እንዲሆኑና ጠላቶቻቸውን እንዲወዱ ነግሯቸዋል።—ማቴ. 5:9, 44

ታዲያ ምን ማድረግ ይኖርብናል? በጦርነት መካፈል እንደማንፈልግ የታወቀ ነው። ይሁንና በጉባኤ ውስጥ ግጭት ወይም ክፍፍል ሊፈጥር የሚችል የጥላቻ ርዝራዥ በልባችን ውስጥ ይኖር ይሆን? እንዲህ ያሉ ስሜቶችን ከውስጣችን ነቅለን ለማስወገድ ጥረት ማድረጋችንን እንቀጥል።—ያዕ. 4:1, 11

በብሔራት መካከል ባሉ ግጭቶች ከመካፈል ይልቅ በመካከላችን ሰላምና ፍቅር እንዲሰፍን ጥረት እናደርጋለን። (ዮሐ. 13:34, 35) ይሖዋ ጦርነትን ሁሉ ለዘላለም የሚያስወግድበትን ጊዜ በጉጉት እንጠባበቃለን፤ እስከዚያው ድረስ ግን የገለልተኝነት አቋማችንን ለመጠበቅ ቁርጥ ውሳኔ እናድርግ።—መዝ. 46:9



^  እርግጥ የእስራኤል ነገዶች እርስ በርስ የተዋጉበት ጊዜ አለ፤ ሆኖም እነዚህ የእርስ በርስ ጦርነቶች ይሖዋን አሳዝነውታል። (1 ነገ. 12:24) አንዳንድ ጊዜ ግን እንዲህ ያሉ ጦርነቶችን ይፈቅድ ነበር፤ ይህ የሆነው አንዳንዶቹ ነገዶች በእሱ ላይ በማመፃቸው ወይም ሌላ አስከፊ ኃጢአት በመፈጸማቸው የተነሳ ነው።—መሳ. 20:3-35፤ 2 ዜና 13:3-18፤ 25:14-22፤ 28:1-8






^ (ዘፀ. 19:5) አሁንም ቃሌን በጥብቅ ብትታዘዙና ቃል ኪዳኔን ብትጠብቁ መላው ምድር የእኔ ስለሆነ እናንተ ከሌሎች ሕዝቦች ሁሉ የተመረጣችሁ ልዩ ንብረቶቼ* ትሆናላችሁ።

ወይም “ውድ ሀብቴ።”


^ (ራእይ 7:9) ከዚህ በኋላ አየሁ፤ እነሆም፣ ከሁሉም ብሔራት፣ ነገዶች፣ ሕዝቦችና ቋንቋዎች የተውጣጡ አንድም ሰው ሊቆጥራቸው የማይችል እጅግ ብዙ ሕዝብ ነጭ ልብስ ለብሰው በዙፋኑና በበጉ ፊት ቆመው ነበር፤ የዘንባባ ዝንጣፊዎችንም በእጆቻቸው ይዘው ነበር።



^ (ዘሌ. 18:24, 25) “‘ከእነዚህ ነገሮች በየትኛውም ራሳችሁን አታርክሱ፤ ምክንያቱም ከእናንተ ፊት አባርሬ የማስወጣቸው ብሔራት ራሳቸውን በእነዚህ ነገሮች አርክሰዋል። 25 ስለሆነም ምድሪቱ ረክሳለች፤ እኔም ለሠራችው ስህተት ቅጣት አመጣባታለሁ፤ ምድሪቱም ነዋሪዎቿን ትተፋቸዋለች።



^ (2 ሳሙ. 5:17-25) ፍልስጤማውያንም በሙሉ ዳዊት በእስራኤል ላይ ንጉሥ ሆኖ መቀባቱን ሲሰሙ እሱን ፍለጋ ወጡ። ዳዊትም ይህን ሲሰማ ወደ ምሽጉ ወረደ። 18 ከዚያም ፍልስጤማውያን መጥተው በረፋይም ሸለቆ* ተበታትነው ሰፈሩ። 19 ዳዊትም “ወጥቼ ፍልስጤማውያንን ልግጠም? አንተስ በእጄ አሳልፈህ ትሰጣቸዋለህ?” ሲል ይሖዋን ጠየቀ። ይሖዋም ዳዊትን “አዎ ውጣ፤ እኔም በእርግጥ ፍልስጤማውያንን በእጅህ አሳልፌ እሰጥሃለሁ” አለው። 20 በመሆኑም ዳዊት ወደ በዓልጰራጺም መጥቶ በዚያ መታቸው። እሱም “ይሖዋ፣ ውኃ እንደጣሰው ግድብ ጠላቶቼን በፊቴ ደረማመሳቸው” አለ። ከዚህም የተነሳ ያን ቦታ በዓልጰራጺም* ብሎ ጠራው። 21 ፍልስጤማውያንም ጣዖቶቻቸውን በዚያ ጥለው ሸሹ፤ ዳዊትና ሰዎቹም ወሰዷቸው።* 22 ከጊዜ በኋላ ፍልስጤማውያን እንደገና ወደ ረፋይም ሸለቆ* መጥተው ተበታትነው ሰፈሩ። 23 ዳዊትም ይሖዋን ጠየቀ፤ እሱ ግን እንዲህ አለው፦ “በቀጥታ አትውጣ። ይልቁንም ከኋላቸው ዞረህ በባካ* ቁጥቋጦዎቹ ፊት ለፊት ግጠማቸው። 24 በባካ ቁጥቋጦዎቹ አናት ላይ የሰልፍ ድምፅ ስትሰማ ቆራጥ እርምጃ ውሰድ፤ ምክንያቱም ይህ በሚሆንበት ጊዜ ይሖዋ የፍልስጤማውያንን ሠራዊት ለመምታት በፊትህ ወጥቷል ማለት ነው።” 25 በመሆኑም ዳዊት ልክ ይሖዋ እንዳዘዘው አደረገ፤ ፍልስጤማውያንንም ከጌባ አንስቶ እስከ ጌዜር ድረስ መታቸው።

ወይም “ረባዳማ ሜዳ።”
“በመደረማመስ የተዋጣለት” የሚል ትርጉም አለው።
ዳዊትና ሰዎቹ ጣዖታቱን ወስደው እንዳጠፏቸው ከሁኔታው መረዳት ይቻላል። አንደኛ ዜና 14:12ን ተመልከት።
ወይም “ረባዳማ ሜዳ።”
“ባካ” የሚለው ስም የዕብራይስጥ ቃል ነው። የተክሉ ዓይነት በትክክል አይታወቅም።


^ (ዘኁ. 14:41-45) ሙሴ ግን እንዲህ አለ፦ “የይሖዋን ትእዛዝ የምትጥሱት ለምንድን ነው? ይህ አይሳካላችሁም። 42 ይሖዋ ከእናንተ ጋር ስላልሆነ አትውጡ፤ በጠላቶቻችሁ ድል ትመታላችሁ። 43 ምክንያቱም አማሌቃውያንና ከነአናውያን በዚያ ይገጥሟችኋል፤ እናንተም በሰይፍ ትወድቃላችሁ። ምክንያቱም ይሖዋን ከመከተል ዞር ስላላችሁ ይሖዋ ከእናንተ ጋር አይሆንም።” 44 እነሱ ግን በትዕቢት ወደ ተራራው አናት ወጡ፤ ሆኖም የይሖዋ የቃል ኪዳን ታቦትና ሙሴ ከሰፈሩ መካከል ንቅንቅ አላሉም። 45 ከዚያም በዚያ ተራራ የሚኖሩት አማሌቃውያንና ከነአናውያን ወርደው መቷቸው፤ እስከ ሆርማም ድረስ በታተኗቸው።



^ (2 ዜና 35:20-24) ከዚህ ሁሉ በኋላ ኢዮስያስ ቤተ መቅደሱን* አዘጋጅቶ ባጠናቀቀ ጊዜ የግብፁ ንጉሥ ኒካዑ በኤፍራጥስ አጠገብ ባለው በካርከሚሽ ለመዋጋት መጣ። በዚህ ጊዜ ኢዮስያስ ሊገጥመው ወጣ። 21 ኒካዑም እንዲህ ሲል መልእክተኞችን ላከበት፦ “የይሁዳ ንጉሥ ሆይ፣ እኔን ልትወጋ የመጣኸው ለምንድን ነው? አሁን የመጣሁት ከሌላ ብሔር ጋር ልዋጋ እንጂ አንተን ልወጋ አይደለም፤ አምላክም እንድፈጥን አዞኛል። ከእኔ ጋር የሆነውን አምላክ መቃወም ቢቀርብህ ይሻላል፤ አለዚያ ያጠፋሃል።” 22 ኢዮስያስ ግን ለመመለስ ፈቃደኛ አልሆነም፤ ይልቁንም ማንነቱ እንዳይታወቅ ራሱን ለውጦ ከእሱ ጋር ለመዋጋት ወጣ፤ በኒካዑ በኩል የተነገረውን የአምላክ ቃል አልሰማም። በመሆኑም ለመዋጋት ወደ መጊዶ ሜዳ መጣ። 23 ቀስተኞችም ንጉሥ ኢዮስያስን ወጉት፤ ንጉሡም አገልጋዮቹን “ክፉኛ ስለቆሰልኩ ከዚህ አውጡኝ” አላቸው። 24 በመሆኑም አገልጋዮቹ ከሠረገላው አውርደው በሁለተኛው የጦር ሠረገላው ላይ ካስቀመጡት በኋላ ወደ ኢየሩሳሌም ወሰዱት። እሱም በዚህ ሁኔታ ሞተ፤ በአባቶቹም መቃብር ተቀበረ፤ የይሁዳና የኢየሩሳሌም ሰዎች ሁሉ ለኢዮስያስ አለቀሱ።

ቃል በቃል “ቤቱን።”


^ (ራእይ 16:14) እንዲያውም እነዚህ በአጋንንት መንፈስ የተነገሩ ቃላት ናቸው፤ ተአምራዊ ምልክቶችም ይፈጽማሉ፤ እነሱም ሁሉን ቻይ በሆነው አምላክ ታላቅ ቀን ወደሚካሄደው ጦርነት ሊሰበስቧቸው ወደ ዓለም ነገሥታት ሁሉ ይወጣሉ።



^ (ራእይ 16:16) እነሱም ነገሥታቱን በዕብራይስጥ አርማጌዶን* ወደሚባል ስፍራ ሰበሰቧቸው።

ግሪክኛ፣ ሐርማጌዶን። “የመጊዶ ተራራ” የሚል ትርጉም ካለው የዕብራይስጥ ቃል የተገኘ ነው።


^ (ራእይ 19:11-15) እኔም ሰማይ ተከፍቶ አየሁ፤ እነሆም፣ ነጭ ፈረስ ነበር። በእሱም ላይ የተቀመጠው “ታማኝና እውነተኛ” ተብሎ ይጠራል፤ እሱም በጽድቅ ይፈርዳል እንዲሁም ይዋጋል። 12 ዓይኖቹ የእሳት ነበልባል ናቸው፤ በራሱም ላይ ብዙ ዘውዶች አሉ። ከራሱ በቀር ማንም የማያውቀው ስም ተጽፎበታል፤ 13 ደም የነካው* መደረቢያም ለብሷል፤ ደግሞም “የአምላክ ቃል” በሚል ስም ይጠራል። 14 በተጨማሪም በሰማይ ያሉት ሠራዊቶች በነጭ ፈረሶች ተቀምጠው ይከተሉት ነበር፤ እነሱም ነጭና ንጹሕ የሆነ ጥሩ በፍታ ለብሰው ነበር። 15 እሱም ብሔራትን ይመታበት ዘንድ ከአፉ ረጅም ስለታም ሰይፍ ይወጣል፤ እንደ እረኛም በብረት በትር ይገዛቸዋል።* በተጨማሪም ሁሉን ቻይ የሆነውን የአምላክን የመዓቱን የቁጣ ወይን ጠጅ መጭመቂያ ይረግጣል።

“ደም የተረጨበት” ማለትም ሊሆን ይችላል።
ቃል በቃል “እንደ እረኛ በብረት በትር ያግዳቸዋል።”


^ (ኢያሱ 2:9-16) እንዲህም አለቻቸው፦ “ይሖዋ ምድሪቱን እንደሚሰጣችሁ አውቃለሁ፤ እኛም እናንተን በመፍራት ተሸብረናል። የምድሪቱ ነዋሪዎች በሙሉ በእናንተ የተነሳ ልባቸው ከድቷቸዋል፤ 10 ምክንያቱም ከግብፅ በወጣችሁ ጊዜ ይሖዋ ቀይ ባሕርን በፊታችሁ እንዴት እንዳደረቀው እንዲሁም ከዮርዳኖስ ማዶ* በደመሰሳችኋቸው በሁለቱ የአሞራውያን ነገሥታት፣ በሲሖንና በኦግ ላይ ምን እንዳደረጋችሁ ሰምተናል። 11 ይህን ስንሰማ ልባችን ቀለጠ፤ በእናንተም የተነሳ ወኔ ያልከዳው ማንም አልነበረም፤ ምክንያቱም አምላካችሁ ይሖዋ በላይ በሰማይ በታችም በምድር አምላክ ነው። 12 እንግዲህ እኔ ታማኝ ፍቅር እንዳሳየኋችሁ ሁሉ እናንተም ለአባቴ ቤት ታማኝ ፍቅር እንደምታሳዩ እባካችሁ በይሖዋ ማሉልኝ፤ እንዲሁም አስተማማኝ ምልክት ስጡኝ። 13 አባቴን፣ እናቴን፣ ወንድሞቼን፣ እህቶቼንና የእነሱ የሆነውን ሁሉ አትርፉልኝ፤ ከሞትም ታደጉን።”* 14 በዚህ ጊዜ ሰዎቹ እንዲህ አሏት፦ “በእናንተ ምትክ ሕይወታችንን እንሰጣለን!* ስለ ተልእኳችን ካልተናገራችሁ ይሖዋ ምድሪቱን በሚሰጠን ጊዜ ታማኝ ፍቅርና ታማኝነት እናሳያችኋለን።” 15 እሷም ሰዎቹን በመስኮት በኩል በገመድ አወረደቻቸው፤ ምክንያቱም ቤቷ ከከተማው ቅጥር ጋር ተያይዞ የተሠራ ነበር። እንዲያውም የምትኖረው ቅጥሩ ላይ ነበር። 16 ከዚያም እንዲህ አለቻቸው፦ “የሚያሳድዷችሁ ሰዎች እንዳያገኟችሁ ወደ ተራራማው አካባቢ ሄዳችሁ ለሦስት ቀን ተደበቁ። ከዚያም የሚያሳድዷችሁ ሰዎች ከተመለሱ በኋላ ወደምትፈልጉት ቦታ መሄድ ትችላላችሁ።”

በስተ ምሥራቅ ያለውን ያመለክታል።
ወይም “ነፍሳችንን ከሞት ታደጉ።”
ወይም “በእናንተ ምትክ ነፍሳችን ትሞታለች!”


^ (ኢያሱ 6:16, 17) በሰባተኛው ዙር ላይ ካህናቱ ቀንደ መለከቱን ነፉ፤ ኢያሱም ሕዝቡን እንዲህ አለ፦ “ይሖዋ ከተማዋን አሳልፎ ስለሰጣችሁ ጩኹ! 17 ከተማዋም ሆነች በውስጧ ያለው ነገር ሁሉ ሙሉ በሙሉ መጥፋት አለበት፤ ከተማዋ ሙሉ በሙሉ የይሖዋ ነች። በሕይወት የሚተርፉት ዝሙት አዳሪዋ ረዓብና ከእሷ ጋር በቤቱ ውስጥ ያሉት ብቻ ናቸው፤ ምክንያቱም እሷ የላክናቸውን መልእክተኞች ደብቃለች።



^ (ኢያሱ 9:3-9) የገባኦን ነዋሪዎችም ኢያሱ በኢያሪኮና በጋይ ላይ ምን እንዳደረገ ሰሙ። 4 በመሆኑም ብልሃት ፈጠሩ፤ ስንቃቸውን ባረጁ ከረጢቶች ውስጥ ከከተቱ በኋላ ተቀዳደው ከተጠጋገኑ ያረጁ የወይን ጠጅ አቁማዳዎች ጋር በአህያዎቻቸው ላይ ጫኑ፤ 5 በተጨማሪም ያደረጉት ነጠላ ጫማ ያለቀና የተጠጋገነ፣ የለበሱትም ልብስ ያረጀ ነበር። ለስንቅ የያዙትም ዳቦ በሙሉ የደረቀና የተፈረፈረ ነበር። 6 እነሱም በጊልጋል በሚገኘው ሰፈር ወደነበረው ወደ ኢያሱ ሄደው እሱንና የእስራኤልን ሰዎች “የመጣነው ከሩቅ አገር ነው። እንግዲህ ከእኛ ጋር ቃል ኪዳን ግቡ” አሏቸው። 7 ይሁን እንጂ የእስራኤል ሰዎች ሂዋውያኑን “ይህን ጊዜ እኮ የምትኖሩት እዚሁ አጠገባችን ይሆናል። ታዲያ ከእናንተ ጋር እንዴት ቃል ኪዳን እንገባለን?” አሏቸው። 8 እነሱም መልሰው ኢያሱን “እኛ የአንተ አገልጋዮች* ነን” አሉት። ከዚያም ኢያሱ “እናንተ እነማን ናችሁ? የመጣችሁትስ ከየት ነው?” አላቸው። 9 በዚህ ጊዜ እንዲህ አሉት፦ “እኛ አገልጋዮችህ ለአምላክህ ለይሖዋ ስም ካለን አክብሮት የተነሳ ከሩቅ አገር የመጣን ነን፤ ምክንያቱም ዝናውንና በግብፅ ያደረገውን ሁሉ ሰምተናል፤

ወይም “ባሪያዎች።”


^ (ኢያሱ 9:17-19) ከዚያም እስራኤላውያን ተጉዘው በሦስተኛው ቀን ወደ ከተሞቻቸው ደረሱ፤ ከተሞቻቸውም ገባኦን፣ ከፊራ፣ በኤሮት እና ቂርያትየአሪም ነበሩ። 18 ይሁን እንጂ የማኅበረሰቡ አለቆች በእስራኤል አምላክ በይሖዋ ምለውላቸው ስለነበር እስራኤላውያን ጥቃት አልሰነዘሩባቸውም። ስለሆነም መላው ማኅበረሰብ በአለቆቹ ላይ ማጉረምረም ጀመረ። 19 በዚህ ጊዜ አለቆቹ በሙሉ መላውን ማኅበረሰብ እንዲህ አሉ፦ “በእስራኤል አምላክ በይሖዋ ስም ስለማልንላቸው ጉዳት ልናደርስባቸው አንችልም።



^ (ዘዳ. 20:10) “አንዲትን ከተማ ለመውጋት ወደ እሷ ስትቀርብ ለከተማዋ የሰላም ጥሪ አስተላልፍ።



^ (ዘዳ. 23:9-14) “ጠላትህን ለመውጋት ወጥተህ በምትሰፍርበት ጊዜ ከማንኛውም መጥፎ* ነገር መራቅ ይኖርብሃል። 10 አንድ ሰው ዘሩ በመፍሰሱ ምክንያት ቢረክስ ከሰፈሩ ውጭ ይውጣ፤ ወደ ሰፈሩም ተመልሶ አይግባ። 11 አመሻሹ ላይ በውኃ ይታጠብ፤ ከዚያም ፀሐይ ከጠለቀች በኋላ ወደ ሰፈሩ ተመልሶ መግባት ይችላል። 12 ለመጸዳጃ የሚሆን ቦታ ከሰፈሩ ውጭ አዘጋጅ፤ አንተም መሄድ ያለብህ ወደዚያ ነው። 13 ከመሣሪያዎችህም ጋር መቆፈሪያ ያዝ። ውጭ በምትጸዳዳበትም ጊዜ በመቆፈሪያው ጉድጓድ ቆፍር፤ ከዚያም በዓይነ ምድርህ ላይ አፈሩን መልስበት። 14 ምክንያቱም አምላክህ ይሖዋ ሊታደግህና ጠላቶችህን በእጅህ አሳልፎ ሊሰጥህ በሰፈሩ ውስጥ ይዘዋወራል፤ በመሆኑም ነውር የሆነ ምንም ነገር እንዳያይብህና ከአንተ ጋር መሄዱን እንዳይተው ሰፈርህ ቅዱስ መሆን አለበት።

ወይም “የሚያረክስ።”


^ (ዘዳ. 21:10-13) “ከጠላቶችህ ጋር ብትዋጋ፣ አምላክህ ይሖዋም እነሱን በእጅህ አሳልፎ ቢሰጥህ፣ አንተም ምርኮኛ አድርገህ ብትወስዳቸውና 11 ከምርኮኞቹ መካከል አንዲት የምታምር ሴት አይተህ ብትወዳት፣ ሚስትህም ልታደርጋት ብትፈልግ 12 ወደ ቤትህ ልትወስዳት ትችላለህ። እሷም ፀጉሯን ትላጭ፤ ጥፍሯንም ትቁረጥ፤ 13 የምርኮኛነት ልብሷን ታውልቅ፤ በቤትህም ትቀመጥ። ለአባቷና ለእናቷ አንድ ወር ሙሉ ታልቅስ፤ ከዚህ በኋላ ከእሷ ጋር ግንኙነት መፈጸም ትችላለህ፤ አንተ ባሏ ትሆናለህ፤ እሷም ሚስትህ ትሆናለች።



^ (ኢያሱ 6:20) ከዚያም ቀንደ መለከቱ ሲነፋ ሕዝቡ ጮኸ። ሕዝቡ የቀንደ መለከቱን ድምፅ ሰምቶ ታላቅ የጦርነት ጩኸት ሲያሰማ ቅጥሩ ፈረሰ። ከዚያም ሕዝቡ ሁሉ፣ እያንዳንዱም ሰው በቀጥታ ወደ ከተማዋ በመግባት ከተማዋን ያዛት።



^ (ኢያሱ 10:6-11) የገባኦን ሰዎችም በጊልጋል በሚገኘው ሰፈር ወደነበረው ወደ ኢያሱ እንዲህ የሚል መልእክት ላኩበት፦ “እኛን ባሪያዎችህን አትተወን። ፈጥነህ ድረስልን! አድነን፤ እርዳን! በተራራማው አካባቢ የሚኖሩት የአሞራውያን ነገሥታት በሙሉ እኛን ለመውጋት ተሰብስበዋል።” 7 በመሆኑም ኢያሱ ተዋጊዎቹንና ኃያላን የሆኑትን ጦረኞች በሙሉ ይዞ ከጊልጋል ወጣ። 8 ከዚያም ይሖዋ ኢያሱን “በእጅህ አሳልፌ ስለሰጠኋቸው አትፍራቸው። አንዳቸውም እንኳ ሊቋቋሙህ አይችሉም” አለው። 9 ኢያሱም ከጊልጋል በመነሳት ሌሊቱን ሙሉ ሲገሰግስ አድሮ ድንገት መጣባቸው። 10 ይሖዋም በእስራኤላውያን ፊት ግራ እንዲጋቡ አደረጋቸው፤ እነሱም ገባኦን ላይ ክፉኛ ጨፈጨፏቸው፤ ወደ ቤትሆሮን አቀበት በሚወስደው መንገድ ላይ በማሳደድ እስከ አዜቃ እና እስከ መቄዳ ድረስ መቷቸው። 11 እነሱም ከእስራኤላውያን በመሸሽ የቤትሆሮንን ቁልቁለት እየወረዱ ሳሉ እስከ አዜቃ ድረስ ይሖዋ ከሰማይ ትላልቅ የበረዶ ድንጋይ አወረደባቸው፤ እነሱም ሞቱ። እንዲያውም በእስራኤላውያን ሰይፍ ከሞቱት ይልቅ በበረዶ ድንጋይ የሞቱት ይበልጣሉ።



^ (ዮሐ. 18:36) ኢየሱስም እንዲህ ሲል መለሰ፦ “መንግሥቴ የዚህ ዓለም ክፍል አይደለም። መንግሥቴ የዚህ ዓለም ክፍል ቢሆን ኖሮ በአይሁዳውያን እጅ እንዳልወድቅ አገልጋዮቼ ይዋጉልኝ ነበር። አሁን ግን መንግሥቴ ከዚህ አይደለም።”



^ (ሉቃስ 4:5, 6) ዲያብሎስም ወደ አንድ ከፍ ያለ ቦታ አወጣውና የዓለምን መንግሥታት ሁሉ በቅጽበት አሳየው። 6 ከዚያም እንዲህ አለው፦ “ይህ ሁሉ ሥልጣንና የእነዚህ መንግሥታት ክብር ተሰጥቶኛል፤ እኔ ደግሞ ለፈለግኩት መስጠት ስለምችል ለአንተ እሰጥሃለሁ።



^ (1 ዮሐ. 5:19) እኛ ከአምላክ ወገን መሆናችንን እናውቃለን፤ መላው ዓለም ግን በክፉው ቁጥጥር ሥር ነው።



^ (ኢሳ. 2:2-4) በዘመኑ መጨረሻ* የይሖዋ ቤት ተራራ ከተራሮች አናት በላይ ጸንቶ ይቆማል፤ ከኮረብቶችም በላይ ከፍ ከፍ ይላል፤ ብሔራትም ሁሉ ወደዚያ ይጎርፋሉ።  3 ብዙ ሕዝቦችም ሄደው እንዲህ ይላሉ፦ “ኑ፤ ወደ ይሖዋ ተራራ፣ ወደ ያዕቆብ አምላክ ቤት እንውጣ። እሱ ስለ መንገዶቹ ያስተምረናል፤ በጎዳናዎቹም እንሄዳለን።” ሕግ* ከጽዮን፣ የይሖዋም ቃል ከኢየሩሳሌም ይወጣልና።  4 እሱ በብሔራት መካከል ይፈርዳል፤ ከብዙ ሕዝቦች ጋር በተያያዘም ሁሉንም ነገር ያቀናል።* እነሱ ሰይፋቸውን ማረሻ፣ ጦራቸውንም ማጭድ ለማድረግ ይቀጠቅጣሉ። አንዱ ብሔር በሌላው ብሔር ላይ ሰይፍ አያነሳም፤ ከእንግዲህ ወዲህ ጦርነት አይማሩም።

ወይም “በመጨረሻዎቹ ቀኖች።”
ወይም “መመሪያ፤ ትምህርት።”
ወይም “ያስተካክላል።”


^ (ዮሐ. 15:19) የዓለም ክፍል ብትሆኑ ኖሮ ዓለም የራሱ የሆነውን በወደደ ነበር። አሁን ግን እኔ ከዓለም መረጥኳችሁ እንጂ የዓለም ክፍል ስላልሆናችሁ ከዚህ የተነሳ ዓለም ይጠላችኋል።



^ (ማቴ. 5:21, 22) “በጥንት ዘመን ለነበሩት ‘አትግደል፤ ሰው የገደለ ሁሉ ግን በፍርድ ቤት ይጠየቃል’ እንደተባለ ሰምታችኋል። 22 እኔ ግን እላችኋለሁ፣ በወንድሙ ላይ ተቆጥቶ ቁጣው የማይበርድለት ሁሉ በፍርድ ቤት ይጠየቃል፤ ወንድሙንም ጸያፍ በሆነ ቃል የሚያጥላላ ሁሉ በከፍተኛ ፍርድ ቤት* ይጠየቃል፤ ‘አንተ የማትረባ ጅል’ የሚለው ደግሞ ለእሳታማ ገሃነም* ሊዳረግ ይችላል።

የአይሁዳውያንን የሳንሄድሪን ሸንጎ ያመለክታል።
ከኢየሩሳሌም ውጭ ቆሻሻ የሚቃጠልበት ቦታ ነው። የቃላት መፍቻውን ተመልከት።


^ (ማቴ. 5:9) “ሰላም ፈጣሪዎች* ደስተኞች ናቸው፤ የአምላክ ልጆች ይባላሉና።

ወይም “ሰላማውያን።”


^ (ማቴ. 5:44) እኔ ግን እላችኋለሁ፦ ጠላቶቻችሁን ውደዱ እንዲሁም ስደት ለሚያደርሱባችሁ ጸልዩ፤



^ (ያዕ. 4:1) በእናንተ መካከል ያለው ጦርነትና ጠብ ከየት የመጣ ነው? በውስጣችሁ* ከሚዋጉት ሥጋዊ ፍላጎቶቻችሁ የመነጨ አይደለም?

ቃል በቃል “በአካል ክፍሎቻችሁ ውስጥ።”


^ (ያዕ. 4:11) ወንድሞች፣ አንዳችሁ ሌላውን መንቀፋችሁን ተዉ። ወንድሙን የሚነቅፍ ወይም በወንድሙ ላይ የሚፈርድ ሁሉ ሕግን ይነቅፋል እንዲሁም በሕግ ላይ ይፈርዳል። በሕግ ላይ የምትፈርድ ከሆነ ደግሞ ፈራጅ ነህ እንጂ ሕግን ፈጻሚ አይደለህም።



^ (ዮሐ. 13:34, 35) እርስ በርሳችሁ እንድትዋደዱ አዲስ ትእዛዝ እሰጣችኋለሁ፤ እኔ እንደወደድኳችሁ እናንተም እርስ በርሳችሁ ተዋደዱ። 35 እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ (መዝ. 46:9) ጦርነትን ከመላው ምድር ላይ ያስወግዳል። ቀስትን ይሰባብራል፤ ጦርንም ያነክታል፤ የጦር ሠረገሎችን* በእሳት ያቃጥላል።

“ጋሻዎችን” ማለትም ሊሆን ይችላል።


^ (1 ነገ. 12:24) ‘ይሖዋ እንዲህ ይላል፦ “ከወንድሞቻችሁ ከእስራኤላውያን ጋር ለመዋጋት አትውጡ። ይህ እንዲሆን ያደረግኩት እኔ ስለሆንኩ እያንዳንዳችሁ ወደ ቤታችሁ ተመለሱ።”’” ስለዚህ የይሖዋን ቃል ሰሙ፤ ይሖዋ እንደነገራቸውም ወደየቤታቸው ተመለሱ።



^ (መሳ. 20:3-35) ቢንያማውያንም የእስራኤል ሰዎች ወደ ምጽጳ መውጣታቸውን ሰሙ። ከዚያም የእስራኤል ሰዎች “ይህ ክፉ ነገር እንዴት ሊፈጸም እንደቻለ እስቲ ንገሩን?” አሏቸው። 4 በዚህ ጊዜ የተገደለችው ሴት ባል የሆነው ሌዋዊ እንዲህ ሲል መለሰ፦ “እኔና ቁባቴ የቢንያም በሆነችው በጊብዓ ለማደር ወደዚያ መጥተን ነበር። 5 የጊብዓ ነዋሪዎችም* በእኔ ላይ ተነሱብኝ፤ በሌሊት መጥተውም ቤቱን ከበቡ። ለመግደል ያሰቡት እኔን ነበር፤ ሆኖም ቁባቴን ደፈሯት፤ እሷም ሞተች። 6 እኔም የቁባቴን አስከሬን ወስጄ ቆራረጥኩት፤ ከዚያም ወደ እያንዳንዱ የእስራኤል ርስት ላክሁት፤ ምክንያቱም እነሱ በእስራኤል ውስጥ አሳፋሪና አስነዋሪ ድርጊት ፈጽመዋል። 7 እንግዲህ እናንተ እስራኤላውያን ሁሉ ይህን ጉዳይ በተመለከተ ያላችሁን ሐሳብና አስተያየት ስጡ።” 8 ከዚያም ሕዝቡ ሁሉ አንድ ላይ* ሆኖ በመነሳት እንዲህ አለ፦ “ከመካከላችን ማንም ሰው ወደ ድንኳኑ አይሄድም ወይም ወደ ቤቱ አይመለስም። 9 እንግዲህ በጊብዓ ላይ የምናደርገው ይህ ነው፦ ዕጣ እናወጣና እንዘምትባታለን። 10 የቢንያም ግዛት የሆነችው የጊብዓ ነዋሪዎች በእስራኤል ውስጥ በፈጸሙት አሳፋሪ ድርጊት የተነሳ በእሷ ላይ ዘምቶ ተገቢውን እርምጃ ለሚወስደው ሠራዊት ስንቅ እንዲያዘጋጁ ከእስራኤል ነገዶች ሁሉ መካከል ከ100ው 10፣ ከ1,000ው 100፣ ከ10,000ው ደግሞ 1,000 ሰዎችን እንወስዳለን።” 11 በዚህ መንገድ የእስራኤል ሰዎች በሙሉ ግንባር በመፍጠር በከተማዋ ላይ በአንድነት* ወጡ። 12 ከዚያም የእስራኤል ነገዶች ወደ ቢንያም ነገድ መሪዎች ሁሉ እንዲህ በማለት መልእክተኞችን ላኩ፦ “በመካከላችሁ የተፈጸመው ይህ ዘግናኝ ድርጊት ምንድን ነው? 13 በሉ አሁን በጊብዓ ያሉትን እነዚያን ጋጠወጥ ሰዎች እንድንገድላቸውና ክፉ የሆነውን ከእስራኤል መካከል እንድናስወግድ ሰዎቹን አሳልፋችሁ ስጡን።” ቢንያማውያን ግን ወንድሞቻቸውን እስራኤላውያንን ለመስማት ፈቃደኞች አልሆኑም። 14 ከዚያም ቢንያማውያን ከእስራኤል ሰዎች ጋር ለመዋጋት ከየከተሞቹ ወጥተው በጊብዓ ተሰባሰቡ። 15 ከተመረጡት 700 የጊብዓ ሰዎች በተጨማሪ በዚያ ቀን ሰይፍ የታጠቁ 26,000 ቢንያማውያን ከየከተሞቻቸው ተሰባሰቡ። 16 በሠራዊቱም መካከል የተመረጡ 700 ግራኞች ነበሩ። እያንዳንዳቸውም ድንጋይ ወንጭፈው ፀጉር እንኳ የማይስቱ ነበሩ። 17 የእስራኤል ሰዎች ደግሞ ቢንያምን ሳይጨምር ሰይፍ የታጠቁ 400,000 ሰዎች አሰባሰቡ፤ እያንዳንዳቸውም ልምድ ያላቸው ተዋጊዎች ነበሩ። 18 እነሱም አምላክን ለመጠየቅ ተነስተው ወደ ቤቴል ወጡ። ከዚያም የእስራኤል ሰዎች “ከቢንያማውያን ጋር ለሚደረገው ውጊያ ከመካከላችን ማን ቀድሞ ይውጣ?” ሲሉ ጠየቁ። ይሖዋም “ይሁዳ ቀድሞ ይውጣ” ሲል መለሰ። 19 ከዚያም እስራኤላውያን በማለዳ ተነስተው ጊብዓን ከበቡ። 20 የእስራኤል ሰዎችም ቢንያምን ለመውጋት ወጡ፤ የእስራኤል ሰዎች እነሱን ጊብዓ ላይ ለመውጋት የጦርነት አሰላለፍ ይዘው ቆሙ። 21 ቢንያማውያንም ከጊብዓ በመውጣት በዚያን ቀን ከእስራኤላውያን መካከል 22,000 ሰዎችን ገደሉ። 22 ሆኖም የእስራኤላውያን ሠራዊት ልክ እንደ መጀመሪያው ቀን የጦርነት አሰላለፍ ይዞ አሁንም እዚያው ቦታ ላይ በድፍረት ቆመ። 23 ከዚያም እስራኤላውያን ወጥተው እስኪመሽ ድረስ በይሖዋ ፊት አለቀሱ፤ ይሖዋንም “ከወንድሞቻችን ከቢንያም ሰዎች ጋር ለመዋጋት እንደገና እንውጣ?” በማለት ጠየቁ። ይሖዋም “አዎ፣ በእነሱ ላይ ውጡ” አላቸው። 24 በመሆኑም እስራኤላውያን በሁለተኛው ቀን ወደ ቢንያማውያን ተጠጉ። 25 ቢንያማውያንም በሁለተኛው ቀን እነሱን ለመግጠም ከጊብዓ ወጡ፤ ከእስራኤላውያንም መካከል ሰይፍ የታጠቁ ተጨማሪ 18,000 ሰዎችን ገደሉ። 26 በዚህ ጊዜ የእስራኤል ሰዎች በሙሉ ወደ ቤቴል ወጡ። በዚያም እያለቀሱ በይሖዋ ፊት ተቀመጡ፤ እንዲሁም በዚያ ቀን እስኪመሽ ድረስ ጾሙ፤ በይሖዋም ፊት የሚቃጠሉ መባዎችንና የኅብረት መባዎችን አቀረቡ። 27 ከዚያም የእስራኤል ሰዎች ይሖዋን ጠየቁ፤ ምክንያቱም በዚያ ዘመን የእውነተኛው አምላክ የቃል ኪዳን ታቦት የሚገኘው እዚያ ነበር። 28 የአሮን ልጅ፣ የአልዓዛር ልጅ ፊንሃስም በዚያ ዘመን በታቦቱ ፊት ያገለግል* ነበር። እነሱም “ወንድሞቻችንን የቢንያምን ሰዎች ለመውጋት እንደገና እንውጣ ወይስ እንቅር?” ሲሉ ጠየቁ። ይሖዋም “በነገው ዕለት እነሱን በእጃችሁ አሳልፌ ስለምሰጣችሁ ውጡ” በማለት መለሰላቸው። 29 ከዚያም እስራኤላውያን በጊብዓ ዙሪያ አድፍጠው የሚጠባበቁ ሰዎች አስቀመጡ። 30 በሦስተኛውም ቀን እስራኤላውያን ቢንያማውያንን ለመውጋት ወጡ፤ እንደ ሌሎቹ ጊዜያት ሁሉ ጊብዓን ለመውጋት የጦርነት አሰላለፍ ይዘው ቆሙ። 31 ቢንያማውያንም ሠራዊቱን ለመግጠም በወጡ ጊዜ ከከተማዋ ራቁ። ከዚያም እንደ ሌሎቹ ጊዜያት ሁሉ በአውራ ጎዳናዎቹ ማለትም ወደ ቤቴልና ወደ ጊብዓ በሚወስዱት አውራ ጎዳናዎች ላይ በነበሩት ሰዎች ላይ ጥቃት በመሰንዘር የተወሰኑ ሰዎችን ገደሉ፤ ወደ 30 ገደማ የሚሆኑ የእስራኤል ሰዎችን በሜዳው ላይ ገደሉ። 32 በመሆኑም ቢንያማውያን “እንደ በፊቱ ሁሉ አሁንም ድል እያደረግናቸው ነው” አሉ። እስራኤላውያን ግን “እየሸሸን ከከተማው ርቀው ወደ አውራ ጎዳናዎቹ እንዲመጡ እናድርጋቸው” አሉ። 33 ስለሆነም የእስራኤል ሰዎች ሁሉ ከነበሩበት ተነስተው በመሄድ በዓልታማር ላይ የጦርነት አሰላለፍ ይዘው ቆሙ፤ በዚህ ጊዜ አድፍጠው የነበሩት እስራኤላውያን ተደብቀውበት ከነበረው ከጊብዓ አቅራቢያ ተንደርድረው ወጡ። 34 በዚህ መንገድ ከመላው እስራኤል የተውጣጡ 10,000 የተመረጡ ወንዶች ወደ ጊብዓ ፊት ለፊት መጡ፤ ከባድ ውጊያም ተካሄደ። ሆኖም ቢንያማውያን ጥፋት እያንዣበበባቸው መሆኑን አላወቁም ነበር። 35 ይሖዋ ቢንያምን በእስራኤል ፊት ድል አደረገው፤ በዚያም ቀን እስራኤላውያን ሰይፍ የታጠቁ 25,100 ቢንያማውያንን ገደሉ።

“ባለርስቶች” ማለትም ሊሆን ይችላል።
ቃል በቃል “እንደ አንድ ሰው።”
ቃል በቃል “እንደ አንድ ሰው ሆነው።”
ቃል በቃል “ይቆም።”


^ (2 ዜና 13:3-18) በመሆኑም አቢያህ 400,000 የሠለጠኑ* ኃያላን ተዋጊዎችን ያቀፈ ሠራዊት ይዞ ዘመተ። ኢዮርብዓምም 800,000 የሠለጠኑ* ኃያላን ተዋጊዎችን አስከትሎ እሱን ለመግጠም ተሰለፈ። 4 አቢያህ በኤፍሬም ተራራማ ክልል በሚገኘው በጸማራይም ተራራ ላይ ቆሞ እንዲህ አለ፦ “ኢዮርብዓምና እስራኤላውያን ሁሉ፣ ስሙኝ። 5 የእስራኤል አምላክ ይሖዋ፣ ዳዊትና ልጆቹ በእስራኤል ላይ ለዘላለም እንዲነግሡ በጨው ቃል ኪዳን* መንግሥት እንደሰጣቸው አታውቁም? 6 የዳዊት ልጅ የሰለሞን አገልጋይ የነበረው የናባጥ ልጅ ኢዮርብዓም ግን ተነስቶ በጌታው ላይ ዓመፀ። 7 ሥራ ፈት የሆኑ የማይረቡ ሰዎችም ወደ እሱ ተሰበሰቡ። የሰለሞን ልጅ ሮብዓም ለጋ ወጣት በነበረበትና ልቡ በቀላሉ ይሸበር በነበረበት ጊዜም በእሱ ላይ በረቱበት፤ ሊቋቋማቸውም አልቻለም። 8 “አሁንም እናንተ እጅግ ብዙ ስለሆናችሁና ኢዮርብዓም አማልክት አድርጎ የሠራላችሁን የወርቅ ጥጃዎች ስለያዛችሁ በዳዊት ልጆች እጅ ያለውን የይሖዋን መንግሥት መቋቋም እንደምትችሉ ተሰምቷችኋል። 9 የአሮን ዘሮች የሆኑትን የይሖዋን ካህናትና ሌዋውያንን አላባረራችሁም? ደግሞስ እንደ ሌሎቹ አገሮች ሕዝቦች የራሳችሁን ካህናት አልሾማችሁም? አንድ ወይፈንና ሰባት አውራ በጎች ይዞ የሚመጣ ማንኛውም ሰው አማልክት ላልሆኑት ጣዖቶች ካህን መሆን ይችላል። 10 እኛ ግን አምላካችን ይሖዋ ነው፤ እሱንም አልተውነውም፤ የአሮን ዘሮች የሆኑት ካህናት ይሖዋን እያገለገሉ ሲሆን ሌዋውያንም በሥራው ይረዷቸዋል። 11 በየጠዋቱና በየማታው ለይሖዋ የሚቃጠል መባ እንዲሁም ጥሩ መዓዛ ያለው ዕጣን ያቀርባሉ፤ የሚነባበረውም ዳቦ* ከንጹሕ ወርቅ በተሠራው ጠረጴዛ ላይ ይቀመጣል፤ የወርቁን መቅረዝና መብራቶቹን በየማታው ያበራሉ፤ ምክንያቱም እኛ በአምላካችን በይሖዋ ፊት ያለብንን ኃላፊነት እየተወጣን ነው፤ እናንተ ግን እሱን ትታችሁታል። 12 እነሆ፣ እውነተኛው አምላክ ከእኛ ጋር ነው፤ እሱም በእናንተ ላይ ጦርነት መታወጁን የሚያመለክት ድምፅ ለማሰማት መለከት ከያዙ ካህናቱ ጋር ሆኖ እየመራን ነው። የእስራኤል ሰዎች ሆይ፣ ስለማይሳካላችሁ ከአባቶቻችሁ አምላክ ከይሖዋ ጋር አትዋጉ።” 13 ኢዮርብዓም ግን ከበስተ ጀርባቸው አድፍጠው ጥቃት የሚሰነዝሩ ተዋጊዎችን ላከ፤ ዋናው ሠራዊት ከፊት፣ ያደፈጡትም ተዋጊዎች ከበስተ ጀርባ ይሁዳን እንዲገጥሙ አደረገ። 14 የይሁዳ ሰዎች ዙሪያቸውን ሲመለከቱ ከፊትና ከኋላ መከበባቸውን አዩ። በዚህ ጊዜ ወደ ይሖዋ ጮኹ፤ ካህናቱም መለከቶቹን በኃይል ነፉ። 15 የይሁዳ ሰዎች ቀረርቶ አሰሙ፤ የይሁዳ ሰዎች ቀረርቶ ባሰሙ ጊዜም እውነተኛው አምላክ ኢዮርብዓምንና እስራኤላውያንን ሁሉ በአቢያህና በይሁዳ ፊት ድል አደረጋቸው። 16 እስራኤላውያን ከይሁዳ ፊት ሸሹ፤ አምላክም በእጃቸው አሳልፎ ሰጣቸው። 17 አቢያህና ሕዝቡም ፈጇቸው፤ ከእስራኤላውያንም መካከል 500,000 የሠለጠኑ ተዋጊዎች* ተገደሉ። 18 በዚህ ጊዜ የእስራኤል ሰዎች ተዋረዱ፤ የይሁዳ ሰዎች ግን በአባቶቻቸው አምላክ በይሖዋ በመታመናቸው* ድል ነሱ።

ቃል በቃል “የተመረጡ።”
ቃል በቃል “የተመረጡ።”
ዘላቂና የማይለወጥ ቃል ኪዳንን ያመለክታል።
ገጸ ኅብስቱን ያመለክታል።
ቃል በቃል “የተመረጡ ተዋጊዎች።”
ቃል በቃል “በመደገፋቸው።”


^ (2 ዜና 25:14-22) አሜስያስ ኤዶማውያንን መትቶ ከተመለሰ በኋላ የሴይርን ሰዎች አማልክት ይዞ በመምጣት ለራሱ አማልክት አድርጎ አቆማቸው፤ በእነሱም ፊት ይሰግድ እንዲሁም የሚጨስ መሥዋዕት ያቀርብላቸው ጀመር። 15 ስለሆነም የይሖዋ ቁጣ በአሜስያስ ላይ ነደደ፤ ነቢይም ልኮ “የገዛ ሕዝባቸውን ከእጅህ መታደግ ያልቻሉትን የሕዝቡን አማልክት የምትከተለው ለምንድን ነው?” አለው። 16 በዚህ ጊዜ ንጉሡ ነቢዩን “የንጉሡ አማካሪ አድርገን ሾመንሃል? ዝም በል! መሞት ትፈልጋለህ?” አለው። ነቢዩም ዝም አለ፤ ሆኖም “ይህን በማድረግህና ምክሬን ባለመስማትህ አምላክ ሊያጠፋህ እንደወሰነ ተረዳሁ” አለ። 17 የይሁዳ ንጉሥ አሜስያስ ከአማካሪዎቹ ጋር ከተማከረ በኋላ የእስራኤል ንጉሥ ወደሆነው ወደ ኢዩ ልጅ ወደ ኢዮዓካዝ ልጅ ወደ ኢዮዓስ “ና፣ ውጊያ እንግጠም”* የሚል መልእክት ላከበት። 18 የእስራኤል ንጉሥ ኢዮዓስ ደግሞ ወደ ይሁዳ ንጉሥ ወደ አሜስያስ ይህን መልእክት ላከ፦ “በሊባኖስ የሚገኘው ኩርንችት በሊባኖስ ወደሚገኘው አርዘ ሊባኖስ ‘ሴት ልጅህን ለወንድ ልጄ ዳርለት’ የሚል መልእክት ላከ። ይሁን እንጂ በሊባኖስ የነበረ አንድ የዱር አውሬ በዚያ ሲያልፍ ያን ኩርንችት ረገጠው። 19 አንተ ‘እኔ ኤዶምን መትቻለሁ’ ብለሃል። በመሆኑም ልብህ ክብር በመሻት ታብዮአል። አሁን ግን አርፈህ ቤትህ* ተቀመጥ። በራስህ ላይ ለምን ጥፋት ትጋብዛለህ? ደግሞስ ራስህንም ሆነ ይሁዳን ለምን ለውድቀት ትዳርጋለህ?” 20 አሜስያስ ግን አልሰማም፤ የኤዶምን አማልክት በመከተላቸው እውነተኛው አምላክ በጠላቶቻቸው እጅ አሳልፎ ሊሰጣቸው ወስኗልና። 21 በመሆኑም የእስራኤል ንጉሥ ኢዮዓስ ወጣ፤ እሱና የይሁዳ ንጉሥ አሜስያስም በይሁዳ በምትገኘው በቤትሼሜሽ ተጋጠሙ። 22 ይሁዳ በእስራኤል ድል ተመታ፤ እያንዳንዳቸውም ወደየቤታቸው* ሸሹ።

ወይም “ፊት ለፊት እንገናኝ።”
ወይም “በቤተ መንግሥትህ።”
ቃል በቃል “ወደየድንኳናቸው።”


^ (2 ዜና 28:1-8) አካዝ በነገሠ ጊዜ ዕድሜው 20 ዓመት ነበር፤ በኢየሩሳሌምም ሆኖ ለ16 ዓመት ገዛ። አባቱ ዳዊት እንዳደረገው በይሖዋ ፊት ትክክል የሆነውን ነገር አላደረገም። 2 ከዚህ ይልቅ የእስራኤልን ነገሥታት መንገድ ተከተለ፤ አልፎ ተርፎም ከብረት የተሠሩ የባአል ሐውልቶችን* ሠራ። 3 በተጨማሪም በሂኖም ልጅ ሸለቆ* የሚጨስ መሥዋዕት ያቀረበ ከመሆኑም ሌላ ይሖዋ ከእስራኤላውያን ፊት ያባረራቸው ብሔራት ይፈጽሙ የነበረውን አስጸያፊ ድርጊት በመከተል ወንዶች ልጆቹን በእሳት አቃጠለ። 4 ደግሞም ከፍ ባሉት የማምለኪያ ቦታዎች፣ በኮረብቶቹና በእያንዳንዱ የለመለመ ዛፍ ሥር ይሠዋ እንዲሁም የሚጨስ መሥዋዕት ያቀርብ ነበር። 5 ስለዚህ አምላኩ ይሖዋ በሶርያ ንጉሥ እጅ አሳልፎ ሰጠው፤ እነሱም ድል አደረጉት፤ ከሕዝቡም መካከል ብዙዎቹን ማርከው ወደ ደማስቆ ወሰዱ። ደግሞም አምላክ በእስራኤል ንጉሥ እጅ አሳልፎ ሰጠው፤ እሱም ከባድ እልቂት አደረሰበት። 6 የረማልያህ ልጅ ፋቁሄ በይሁዳ 120,000 ሰዎችን በአንድ ቀን የገደለ ሲሆን ሁሉም ደፋር ተዋጊዎች ነበሩ፤ ይህም የሆነው የአባቶቻቸውን አምላክ ይሖዋን በመተዋቸው ነው። 7 ዚክሪ የተባለው ኤፍሬማዊ ተዋጊም የንጉሡን ልጅ ማአሴያህን፣ የቤተ መንግሥቱን* አዛዥ አዝሪቃምንና የንጉሡ ምክትል የሆነውን ሕልቃናን ገደለ። 8 በተጨማሪም እስራኤላውያን ከአይሁዳውያን ወገኖቻቸው መካከል 200,000 ሴቶችን፣ ወንዶች ልጆችንና ሴቶች ልጆችን ማረኩ፤ እጅግ ብዙ ምርኮም ወሰዱ፤ የበዘበዙትንም ወደ ሰማርያ ይዘው ሄዱ።

ወይም “ቀልጠው የተሠሩ የባአል ሐውልቶችን።”
የቃላት መፍቻው ላይ “ገሃነም” የሚለውን ተመልከት።
ቃል በቃል “የቤቱን።”







JW Library እና JW.ORG ላይ የወጡ ርዕሶች





ተጨማሪ ርዕሰ ጉዳዮች

ሽብርተኝነት የሚወገድበት ጊዜ ይመጣ ይሆን?

መጽሐፍ ቅዱስ የሽብርተኝነት ዋነኛ መንስኤ ምን እንደሆነ እንዲሁም አምላክ ስለ ሽብርተኝነት ምን እንደሚሰማው ይናገራል። በተጨማሪም መጽሐፍ ቅዱስ፣ አምላክ ፍርሃትንና ዓመፅን ለማስወገድ ቃል እንደገባ ይገልጻል።

የይሖዋ ምሥክሮች ተሞክሮዎች

በቁጣ ለገነፈሉ ቀሳውስት የተሰጠ የለዘበ ምላሽ

መጽሐፍ ቅዱስ ሰዎች ቢያበሳጩንም የገርነት ባሕርይ እንድናሳይ ያበረታታናል። ይህ ምክር በእርግጥ ጠቃሚ ነው?

የምታደርጉት መዋጮ ጥቅም ላይ እየዋለ ያለው እንዴት ነው?

ከወረርሽኙ በፊት የተከናወኑ የግንባታ ሥራዎች

በ2020 የአገልግሎት ዓመት ከ2,700 የሚበልጡ የአምልኮ ቦታዎችን ለመገንባት ወይም ለማደስ ዕቅድ አውጥተን ነበር። የኮቪድ-19 ወረርሽኝ በዚህ ዕቅድ ላይ ምን ተጽዕኖ አሳድሯል?












1 2 3 4 5 6 7 8 9 10 11 12 13 14 15 16 17 18 19 20 21 22 23 24 25 26 27 28 29 30 31 32












^ ***sjj መዝ. 110 “የይሖዋ ደስታ”***
መዝሙር 110
“የይሖዋ ደስታ”
(ነህምያ 8:10)
1. ጊዜው ያበስራል መንግሥቱ መቅረቡን፤
ይገባናል ማወጅ ይህን።
መዳናችን ቀርቧል እዩ ወደ ላይ፤
እፎይ ልንል ነው ከሥቃይ!
(አዝማች)
የአምላክ ደስታ ምሽጋችን ነው።
በግለት እናወድሰው።
ተስፋው ያስፈንድቀን፣ እናመስግነው፤
ለአምላክ ይዘምር ሁሉም ሰው።
የአምላክ ደስታ ምሽጋችን ነው።
ስሙን ሁሉም ሰው ይወቀው።
ለንጉሣችን ታማኞች በመሆን፣
በደስታ ’ናገለግላለን።
2. ያምላክ ባሮች ወደ’ሱ ተመልከቱ፤
እሱ ብርቱ ነው አትፍሩ።
እንነሳ ’ናወድሰው በግለት፤
በደስታ እንዘምርለት!
(አዝማች)
የአምላክ ደስታ ምሽጋችን ነው።
በግለት እናወድሰው።
ተስፋው ያስፈንድቀን፣ እናመስግነው፤
ለአምላክ ይዘምር ሁሉም ሰው።
የአምላክ ደስታ ምሽጋችን ነው።
ስሙን ሁሉም ሰው ይወቀው።
ለንጉሣችን ታማኞች በመሆን፣
በደስታ ’ናገለግላለን።
(በተጨማሪም 1 ዜና 16:27⁠ን፣ መዝ. 112:4⁠ን፣ ሉቃስ 21:28⁠ን እና ዮሐ. 8:32⁠ን ተመልከት።)



^ ***sjj መዝ. 89 ስማ፣ ታዘዝ፤ ትባረካለህ***
መዝሙር 89
ስማ፣ ታዘዝ፤ ትባረካለህ
(ሉቃስ 11:28)
1. ክርስቶስን ሰምተን ስንታዘዘው፣
ትምህርቶቹ ብርሃን ይሆኑናል።
መስማትና ማወቅ ያስደስተናል፤
መታዘዝ ግን በረከት ያስገኛል።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
2. በዓለት ላይ የተመሠረተ ቤት፣
ለሰው ከለላ ’ንደሚሆንለት፣
የኢየሱስን ትምህርቶች መከተል፣
ሕይወታችንን ይጠብቀዋል።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
3. በጅረቶች ዳር የተተከለ ዛፍ፣
በየወቅቱ ፍሬ እንደሚሰጥ፣
እንደ ልጆቹ አምላክን ብንሰማው፣
ይሰጠናል የዘላለም ሕይወት።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
(በተጨማሪም ዘዳ. 28:2⁠ን፣ መዝ. 1:3⁠ን፣ ምሳሌ 10:22⁠ን፣ ማቴ. 7:24-27⁠ን እና ሉቃስ 6:47-49⁠ን ተመልከት።)



^ ***w14 8/15 ገጽ 3-5 ‘በተገቢው ጊዜ ምግብ’ እያገኘህ ነው?***
‘በተገቢው ጊዜ ምግብ’ እያገኘህ ነው?
በሰው ዘር ታሪክ ውስጥ የዛሬን ያህል እጅግ ተፈታታኝ የሆነ ዘመን የለም። (2 ጢሞ. 3:1-5) ለይሖዋ ያለንን ፍቅርና ከጽድቅ መሥፈርቶቹ ሳንወጣ ለመኖር ያደረግነውን ቁርጥ ውሳኔ የሚፈታተኑ ነገሮች በየዕለቱ ያጋጥሙናል። ኢየሱስ እንዲህ ያለ የመከራ ዘመን እንደሚመጣ አስቀድሞ ያውቅ ነበር፤ በመሆኑም ተከታዮቹ እስከ መጨረሻው ለመጽናት የሚያስፈልጋቸውን ማበረታቻ እንደሚያገኙ ማረጋገጫ ሰጥቷል። (ማቴ. 24:3, 13፤ 28:20) እነሱን ለማጠናከር ሲል “በተገቢው ጊዜ” መንፈሳዊ ‘ምግብ’ የሚያቀርብ ታማኝ ባሪያ ሾሟል።—ማቴ. 24:45, 46
ኢየሱስ በ1919 ታማኙን ባሪያ ከሾመበት ጊዜ አንስቶ ከሁሉም ቋንቋዎች የተውጣጡ በሚሊዮን የሚቆጠሩ የአምላክ ‘አገልጋዮች’ ወደ አምላክ ድርጅት የጎረፉ ሲሆን መንፈሳዊ ምግብ እየቀረበላቸው ነው። (ማቴ. 24:14፤ ራእይ 22:17) ይሁን እንጂ ይህ ዝግጅት በሁሉም ቋንቋዎች በእኩል መጠን አይገኝም፤ በተጨማሪም በኤሌክትሮኒክ ፎርማት የተዘጋጀውን መንፈሳዊ ምግብ ማግኘት የሚችለው ሁሉም ሰው አይደለም። ለምሳሌ ያህል፣ በjw.org ላይ ብቻ የሚወጡትን ርዕሶችና ቪዲዮዎች ማግኘት የማይችሉ በርካታ የይሖዋ ምሥክሮች አሉ። ታዲያ አንዳንዶች በመንፈሳዊ ጤናማ ሆነው ለመኖር የሚያስፈልጋቸውን ምግብ ሳያገኙ ይቀራሉ ማለት ነው? በዚህ ረገድ ትክክለኛው መደምደሚያ ላይ ለመድረስ አራት ቁልፍ ጥያቄዎችን እንመርምር።
1. ከይሖዋ የምናገኘው ዋነኛ መንፈሳዊ ምግብ ምንድን ነው?
ሰይጣን ኢየሱስን፣ ድንጋዩን ወደ ዳቦ እንዲለውጥ በፈተነው ጊዜ “ሰው ከይሖዋ አፍ በሚወጣ ቃል ሁሉ እንጂ በምግብ ብቻ ሊኖር አይችልም” በማለት መልስ ሰጥቷል። (ማቴ. 4:3, 4) የይሖዋ ቃል የሚገኘው ደግሞ በመጽሐፍ ቅዱስ ውስጥ ነው። (2 ጴጥ. 1:20, 21) በመሆኑም ዋነኛው መንፈሳዊ ምግባችን መጽሐፍ ቅዱስ ነው።—2 ጢሞ. 3:16, 17
የይሖዋ ድርጅት የቅዱሳን መጻሕፍት አዲስ ዓለም ትርጉምን በሙሉ ወይም በከፊል ከ120 በሚበልጡ ቋንቋዎች ያዘጋጀ ሲሆን በየዓመቱ ሌሎች ቋንቋዎች እየተጨመሩ ነው። ከአዲስ ዓለም ትርጉም በተጨማሪም ሌሎች የመጽሐፍ ቅዱስ ትርጉሞች፣ ሙሉ በሙሉ ወይም በከፊል በሺዎች በሚቆጠሩ ቋንቋዎች የተዘጋጁ ከመሆኑም ሌላ በቢሊዮን የሚቆጠሩ ቅጂዎች ተሰራጭተዋል። በመጽሐፍ ቅዱስ ስርጭት ረገድ የተገኘው ይህ አስገራሚ ውጤት ይሖዋ “ሁሉም ዓይነት ሰዎች እንዲድኑ እንዲሁም የእውነትን ትክክለኛ እውቀት እንዲያገኙ” ካለው ፈቃድ ጋር የሚስማማ ነው። (1 ጢሞ. 2:3, 4) ከዚህም ሌላ “[ከይሖዋ] እይታ የተሰወረ አንድም ፍጥረት” ስለሌለ “በመንፈሳዊ ድሆች መሆናቸውን የሚያውቁ” ሰዎችን ወደ ድርጅቱ እንደሚስባቸውና መንፈሳዊ ምግብ እንደሚሰጣቸው እርግጠኞች መሆን እንችላለን።—ዕብ. 4:13፤ ማቴ. 5:3, 6፤ ዮሐ. 6:44፤ 10:14
2. ጽሑፎቻችን መንፈሳዊ ምግብ በማቅረብ ረገድ ያላቸው ድርሻ ምንድን ነው?
አንድ ሰው ጠንካራ እምነት ማዳበር ከፈለገ መጽሐፍ ቅዱስን ከማንበብ ያለፈ ነገር ማድረግ ያስፈልገዋል። የሚያነበውን ነገር መረዳትና የተማረውን ተግባራዊ ማድረግ አለበት። (ያዕ. 1:22-25) በመጀመሪያው መቶ ዘመን የኖረው ኢትዮጵያዊ ጃንደረባ ይህን ሐቅ ተገንዝቦ ነበር። ይህ ሰው የአምላክን ቃል እያነበበ ሳለ ወንጌላዊው ፊልጶስ “ለመሆኑ የምታነበውን ትረዳዋለህ?” ብሎ ጠየቀው። ጃንደረባው “የሚመራኝ ሰው ሳይኖር እንዴት ልረዳው እችላለሁ?” በማለት መልስ ሰጠ። (ሥራ 8:26-31) ፊልጶስም ጃንደረባው ስለ አምላክ ቃል ትክክለኛ እውቀት እንዲያገኝ ረዳው። ጃንደረባው በተማረው ነገር ልቡ ስለተነካ ተጠመቀ። (ሥራ 8:32-38) በተመሳሳይም በመጽሐፍ ቅዱስ ላይ የተመሠረቱ ጽሑፎቻችን የእውነትን ትክክለኛ እውቀት እንድናገኝ ረድተውናል። ልባችን እንዲነካ እንዲሁም የተማርነውን ነገር በተግባር ለማዋል እንድንነሳሳ አድርገዋል።—ቆላ. 1:9, 10
የይሖዋ አገልጋዮች በእነዚህ ጽሑፎች አማካኝነት የተትረፈረፈ ምግብ ስለሚቀርብላቸው መንፈሳዊ ረሃባቸውንና ጥማቸውን ማርካት ችለዋል። (ኢሳ. 65:13) ለምሳሌ ያህል፣ ከ210 በሚበልጡ ቋንቋዎች የሚዘጋጀው መጠበቂያ ግንብ የመጽሐፍ ቅዱስን ትንቢቶች ያብራራል፤ ጥልቅ ስለሆኑ መንፈሳዊ እውነቶች ያለንን ግንዛቤ ያሳድግልናል እንዲሁም በመጽሐፍ ቅዱስ መሠረታዊ ሥርዓቶች እንድንመራ ያነሳሳናል። ንቁ! መጽሔት ደግሞ 100 በሚያህሉ ቋንቋዎች የሚታተም ሲሆን ስለ ይሖዋ የፍጥረት ሥራዎች ያለንን እውቀት ያሰፋልናል፤ በተጨማሪም በመጽሐፍ ቅዱስ ውስጥ የሚገኘውን ጠቃሚ ምክር ተግባራዊ ማድረግ የምንችለው እንዴት እንደሆነ ያሳየናል። (ምሳሌ 3:21-23፤ ሮም 1:20) ታማኙ ባሪያ በመጽሐፍ ቅዱስ ላይ የተመሠረቱ ጽሑፎችን ከ680 በሚበልጡ ቋንቋዎች እያቀረበ ነው! አንተስ በየቀኑ መጽሐፍ ቅዱስን ለማንበብ ጊዜ ትመድባለህ? በየወሩ የሚወጡትን አዳዲስ መጽሔቶችና በየዓመቱ በቋንቋህ የሚዘጋጁትን አዳዲስ ጽሑፎች በሙሉ ታነብባለህ?
የይሖዋ ድርጅት፣ ከጽሑፎች በተጨማሪ በሳምንታዊ ስብሰባዎችና በትላልቅ ስብሰባዎች ላይ ለሚቀርቡ መጽሐፍ ቅዱሳዊ ንግግሮች አስተዋጽኦዎችን ያዘጋጃል። በእነዚህ ስብሰባዎች ላይ የሚቀርቡትን ንግግሮች፣ ድራማዎች፣ ሠርቶ ማሳያዎችና ቃለ ምልልሶች በትኩረት ትከታተላለህ? ይሖዋ በእርግጥም መንፈሳዊ ድግስ እያቀረበልን ነው!—ኢሳ. 25:6
3. ከሚዘጋጁት ጽሑፎች መካከል የተወሰኑትን በቋንቋህ ማግኘት የማትችል ከሆነ በቂ መንፈሳዊ ምግብ አላገኘህም ማለት ነው?
አይደለም። ደግሞም አንዳንድ የይሖዋ አገልጋዮች ከሌሎች የበለጠ መንፈሳዊ ምግብ የሚያገኙበት ጊዜ መኖሩ ሊያስደንቀን አይገባም። ለምን? ሐዋርያትን እንደ ምሳሌ እንውሰድ። ሐዋርያት በመጀመሪያው መቶ ዘመን ከኖሩ በርካታ ደቀ መዛሙርት የበለጠ ትምህርት አግኝተዋል። (ማር. 4:10፤ 9:35-37) ያም ቢሆን ሌሎቹ ደቀ መዛሙርት በቂ መንፈሳዊ ምግብ አላገኙም ማለት አልነበረም፤ ምክንያቱም የሚያስፈልጋቸውን ያህል አግኝተዋል።—ኤፌ. 4:20-24፤ 1 ጴጥ. 1:8
በተጨማሪም ኢየሱስ ከተናገራቸውና ካደረጋቸው ነገሮች መካከል አብዛኞቹ በወንጌል ዘገባዎች ውስጥ እንዳልሰፈሩ ልብ ሊባል ይገባዋል። ሐዋርያው ዮሐንስ “ኢየሱስ ያደረጋቸው ሌሎች ብዙ ነገሮችም አሉ፤ እነዚህ ሁሉ በዝርዝር ቢጻፉ ዓለም ራሱ የተጻፉትን ጥቅልሎች ለማስቀመጥ የሚበቃ ቦታ የሚኖረው አይመስለኝም” በማለት ጽፏል። (ዮሐ. 21:25) በመጀመሪያው መቶ ዘመን የኖሩት የኢየሱስ ተከታዮች ፍጹም ሰው ስለነበረው ስለ ኢየሱስ ከእኛ የበለጠ ቢያውቁም የቀረብን ነገር እንዳለ ሆኖ ሊሰማን አይገባም። ምክንያቱም ይሖዋ የኢየሱስን ፈለግ እንድንከተል የሚያስችል በቂ መረጃ እንዲሰፍርልን አድርጓል።—1 ጴጥ. 2:21
ከዚህም ሌላ ሐዋርያት በመጀመሪያው መቶ ዘመን ለነበሩ ጉባኤዎች ስለላኳቸው ደብዳቤዎች አስብ። ጳውሎስ ከጻፋቸው ደብዳቤዎች ውስጥ ቢያንስ አንዱ በመጽሐፍ ቅዱስ ውስጥ እንደማይገኝ እናውቃለን። (ቆላ. 4:16) ታዲያ ይህ ደብዳቤ ስለሌለን በቂ መንፈሳዊ ምግብ አላገኘንም ማለት ነው? በፍጹም። ይሖዋ የሚያስፈልገንን ስለሚያውቅ በመንፈሳዊ ጠንካሮች ሆነን እንድንቀጥል የሚረዳንን በቂ መረጃ ሰጥቶናል።—ማቴ. 6:8
በዛሬው ጊዜ አንዳንድ የይሖዋ አገልጋዮች ከሌሎቹ የበለጠ መንፈሳዊ ምግብ የማግኘት አጋጣሚ አላቸው። አንተ በምትናገረው ቋንቋ የተዘጋጁት ጽሑፎች ጥቂት ናቸው? ከሆነ ይሖዋ ለአንተም እንደሚያስብልህ እርግጠኛ ሁን። ያለህን መንፈሳዊ ምግብ በሚገባ ተመገብ፤ የሚቻል ከሆነ ደግሞ አንተ በምትረዳው ቋንቋ በሚካሄዱ ስብሰባዎች ላይ ለመገኘት ጥረት አድርግ። እንዲሁም ይሖዋ በመንፈሳዊ ጠንካራ እንድትሆን እንደሚረዳህ እምነት ይኑርህ።—መዝ. 1:2፤ ዕብ. 10:24, 25
4. በjw.org ላይ የሚወጡትን ትምህርቶች የማግኘት አጋጣሚ ከሌለህ በመንፈሳዊ ደካማ ትሆናለህ?
በድረ ገጻችን ላይ መጽሔቶቻችንና መጽሐፍ ቅዱስን ለማጥናት የሚረዱ ሌሎች ጽሑፎች ይገኛሉ። በተጨማሪም ለባለትዳሮች፣ ለወጣቶችና ለወላጆች የሚጠቅሙ ትምህርቶች በድረ ገጹ ላይ ይወጣሉ። ቤተሰቦች እነዚህን ትምህርቶች በቤተሰብ አምልኮ ፕሮግራማቸው ላይ በማካተት ይጠቀማሉ። ድረ ገጻችን እንደ ጊልያድ ምረቃና ዓመታዊ ስብሰባ ስላሉት ልዩ ፕሮግራሞችም የሚዘግብ ሲሆን የይሖዋ ሕዝቦችን ስለሚነኩ የተፈጥሮ አደጋዎችና ሕግ ነክ ጉዳዮች ለዓለም አቀፉ የወንድማማች ማኅበር ያሳውቃል። (1 ጴጥ. 5:8, 9) ከዚህም ሌላ ሥራችን በታገደባቸው አገሮች ለሚኖሩ ሰዎች ጭምር ምሥራቹን ለማዳረስ የሚያስችል ከፍተኛ ኃይል ያለው የስብከት መሣሪያ ነው።
ይሁን እንጂ በድረ ገጻችን የመጠቀም አጋጣሚ ባይኖርህም እንኳ በመንፈሳዊ ጠንካራ ሆነህ መኖር ትችላለህ። ባሪያው እያንዳንዱ የይሖዋ አገልጋይ በመንፈሳዊ በደንብ መመገብ እንዲችል የሚታተሙ ጽሑፎችን ለማዘጋጀት ጠንክሮ ይሠራል። በመሆኑም jw.orgን ለመጠቀም በማሰብ ብቻ የኤሌክትሮኒክ መሣሪያ መግዛት እንዳለብህ ሊሰማህ አይገባም። አንዳንድ ወንድሞች በድረ ገጻችን ላይ ከሚወጡት ትምህርቶች መካከል የተወሰኑትን ኢንተርኔት መጠቀም ለማይችሉ ወንድሞች አትመው ይሰጡ ይሆናል፤ ይሁን እንጂ ጉባኤዎች እንዲህ ማድረግ አይጠበቅባቸውም።
ኢየሱስ በመንፈሳዊ የሚያስፈልገንን በማቅረብ እንደሚንከባከበን የገባውን ቃል በመጠበቁ አመስጋኞች ነን። እነዚህ አስቸጋሪ የመጨረሻ ቀናት ወደ ፍጻሜያቸው እየቀረቡ ሲሄዱ ይሖዋ “በተገቢው ጊዜ” መንፈሳዊ ‘ምግብ’ ማቅረቡን እንደሚቀጥል ልንተማመን እንችላለን።
[በገጽ 4 ላይ የሚገኝ የተቀነጨበ ሐሳብ]
ይሖዋ የሚያስፈልገንን ስለሚያውቅ በመንፈሳዊ ጠንካሮች ሆነን እንድንቀጥል የሚረዳንን በቂ መረጃ ሰጥቶናል




^ ***ijwif ርዕስ 1 በእምነታቸው ምክንያት የታሰሩ የይሖዋ ምሥክሮች—በአገር***
በእምነታቸው ምክንያት የታሰሩ የይሖዋ ምሥክሮች—በአገር
በእምነታቸው ምክንያት የታሰሩ የይሖዋ ምሥክሮች እስከ ታኅሣሥ 2022
ቦታ
የታሰሩት ብዛት
የታሰሩበት ምክንያት
ሩሲያ
104
ሃይማኖታዊ እንቅስቃሴ
ሲንጋፖር
14
ወታደራዊ አገልግሎት ለመስጠት ፈቃደኛ አለመሆን
ታጂኪስታን
1
ሃይማኖታዊ እንቅስቃሴ
አዘርባጃን
1
ወታደራዊ አገልግሎት ለመስጠት ፈቃደኛ አለመሆን
ኤርትራ
20
ሃይማኖታዊ እንቅስቃሴ
ምክንያቱ አልተገለጸም
ክራይሚያ
7
ሃይማኖታዊ እንቅስቃሴ
ደቡብ ኮሪያ
1
ወታደራዊ አገልግሎት ለመስጠት ፈቃደኛ አለመሆን
ሌሎች አገራት
ከ27 በላይ
ሃይማኖታዊ እንቅስቃሴ
ድምር
ከ175 በላይ
—
የዓለም አቀፍ የሲቪልና የፖለቲካ መብቶች ስምምነት አንቀጽ 18 እንደሚገልጸው “የሐሳብ፣ የሕሊና እና የሃይማኖት ነፃነት” መሠረታዊ የሆነ ሰብዓዊ መብት ነው። ይሁንና በአንዳንድ አገራት የሚኖሩ የይሖዋ ምሥክሮች ይህን መሠረታዊ መብት የተነፈጉ ሲሆን ኢፍትሐዊ በሆነ መንገድ ታስረዋል፤ ይባስ ብሎም አንዳንድ የይሖዋ ምሥክሮች የጭካኔ ድርጊት ተፈጽሞባቸዋል። አብዛኞቹ የይሖዋ ምሥክሮች የታሰሩት አምልኳቸውን በማካሄዳቸው ምክንያት ብቻ ነው። ሌሎቹ ደግሞ የታሰሩት በሕሊናቸው ምክንያት ወታደራዊ አገልግሎት ለመስጠት ፈቃደኛ ባለመሆናቸው ነው።
[የግርጌ ማስታወሻ]
በተጨማሪም የተባበሩት መንግሥታት ድርጅት ዓለም አቀፋዊ የሰብዓዊ መብቶች ድንጋጌ አንቀጽ 18⁠ን እና የአውሮፓ የሰብዓዊ መብቶች ድንጋጌ አንቀጽ 9⁠ን ተመልከት።
​​​​​​









^ ***sjj መዝ. 124 ምንጊዜም ታማኝ መሆን***
መዝሙር 124
ምንጊዜም ታማኝ መሆን
(መዝሙር 18:25)
1. ለይሖዋ ታማኝ መሆን
ከልብ እንፈልጋለን፤
የሱ ንብረት ስለሆንን
እንታዘዘዋለን።
ምክሮቹ ስለሚበጁን
በተግባር ’ናውላቸው።
እሱ ታማኝ ስለሆነ
አንፈልግም ልንርቀው።
2. ታማኝ እንሁን ለወንድሞች፤
ችግር ሲያጋጥማቸው
አሳቢነት፣ ደግነትን
በተግባር ’ናሳያቸው።
ወንድሞችን፣ እህቶችን
ከልብ እናክብራቸው።
ቃሉ ይበልጥ ያቀራርበን፤
መቼም አንለያቸው።
3. ለተሾሙ ውድ ወንድሞች
ታማኝነት እናሳይ፤
ለሚሰጡን አመራርም
እንታዘዝ ሳንዘገይ።
ይሖዋ ይባርከናል፤
እኛም እንበረታለን።
ለይሖዋ ታማኝ ከሆን
ንብረቱ እንሆናለን።
(በተጨማሪም መዝ. 149:1⁠ን፣ 1 ጢሞ. 2:8⁠ን እና ዕብ. 13:17⁠ን ተመልከት።)



^ ***sjj መዝ. 122 ጸንታችሁ ቁሙ፣ አትነቃነቁ!***
መዝሙር 122
ጸንታችሁ ቁሙ፣ አትነቃነቁ!
(1 ቆሮንቶስ 15:58)
1. ብሔራት ፈርተዋል፣ ታውከዋል፤
‘ምን ሊመጣ ነው?’ ብለው ሰግተዋል።
ጠንክረን፣ ጸንተን መቆም አለብን፤
ለአምላክ ታማኝ ሆነን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
2. ጤናማ አስተሳሰብ ካለን ነው፣
ፈተናዎችን ’ምንቋቋመው።
ለክፉ ነገር ጥላቻ ካለን፣
ጠንካሮች እንሆናለን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
3. በሙሉ ልብ እናምልክ ይሖዋን፤
በትጋት እናገልግለው ጌታን።
ምሥራቹን እንስበክ ሁልጊዜ፤
አጭር ነው ያለን ጊዜ።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
(በተጨማሪም ሉቃስ 21:9⁠ን እና 1 ጴጥ. 4:7⁠ን ተመልከት።)









^ ***sjj መዝ. 88 መንገድህን አሳውቀኝ***
መዝሙር 88
መንገድህን አሳውቀኝ
(መዝሙር 25:4)
1. ይሖዋ በፊትህ ተሰብስበናል፤
ግብዣህንም ተቀብለናል።
ቃልህ ብርሃን ነው፤ መንገድ ያሳየናል።
ያንተን ትም’ርት ይገልጽልናል።
(አዝማች)
አምላኬ ሆይ፣ ልወቅ መንገድህን፤
አስተምረኝ የጽድቅ ሕጎችህን።
በ’ውነተኛው ጎዳና ላይ ምራኝ፤
ት’ዛዛትህ ደስታ ያስገኙልኝ።
2. አምላካችን ሆይ፣ ጥበብህ ጥልቅ ነው፤
ሥርዓትህ የሚያረጋጋ ነው።
በድንቅ ነገሮች ተሞልቷል ያንተ ቃል፤
ለዘላለም ጸንቶ ይኖራል።
(አዝማች)
አምላኬ ሆይ፣ ልወቅ መንገድህን፤
አስተምረኝ የጽድቅ ሕጎችህን።
በ’ውነተኛው ጎዳና ላይ ምራኝ፤
ት’ዛዛትህ ደስታ ያስገኙልኝ።
(በተጨማሪም ዘፀ. 33:13⁠ን፣ መዝ. 1:2⁠ን እና 119:27, 35, 73, 105⁠ን ተመልከት።)



^ ***sjj መዝ. 36 ልባችንን እንጠብቅ***
መዝሙር 36
ልባችንን እንጠብቅ
(ምሳሌ 4:23)
1. ልባችንን እንጠብቅ፤
ከኃጢያት እንራቅ፤
አምላክ የተሰወረውን፣
ያያል ልባችንን።
አንዳንዴ ልብ ያታልላል፤
ሊያስተን ይችላል።
ለልባችን እንጠንቀቅ፤
ከመንገድ እንዳንርቅ።
2. እናዘጋጅ ልባችንን
ለማወቅ አምላክን።
ጸሎት፣ ምስጋና፣ ውዳሴ
እናቅርብ ሁልጊዜ፤
ይሖዋ የሚነግረንን፣
መታዘዝ አለብን።
አምላክን ’ናስደስታለን፤
ታማኝ ልብ ቢኖረን።
3. እንመግበው ልባችንን
እውነት የሆነውን።
ቃሉ ይንካን፣ ይለውጠን፤
ያበርታን፣ ኃይል ይስጠን።
አምላክ ይወዳል ሕዝቦቹን፤
ይህን እናምናለን።
በሙሉ ልብ እናምልከው፤
ወዳጅ እናድርገው።
(በተጨማሪም መዝ. 34:1⁠ን፣ ፊልጵ. 4:8⁠ን እና 1 ጴጥ. 3:4⁠ን ተመልከት።)









^ ***sjj መዝ. 144 ዓይንህ ሽልማቱ ላይ ያተኩር!***
መዝሙር 144
ዓይንህ ሽልማቱ ላይ ያተኩር!
(2 ቆሮንቶስ 4:18)
1. ማየት፣ መስማት የተሳናቸው
ሲፈወሱ ይታይህ ደስታው!
የሕፃናት ሳቅ ሲያስተጋባ፣
የትም ሲያብብ ሰላም ደስታ፣
ሙታን ሲወጡ ከመቃብር፣
ኃጢያት፣ ዓመፅ ጠፍቶ ከምድር፣
(አዝማች)
ተስፋው ላይ ካተኮረ ዓይንህ፣
በዚህ ጊዜ ትኖራለህ።
2. ተኩላ ከጠቦት ጋር ይውላል፤
ጥጃ ከድብ ጋር ይሰማራል።
ትንሽ ልጅም ይመራቸዋል፤
እነሱም ይታዘዙታል።
ታሪክ ሲሆን እንባና ለቅሶ፣
ሥቃይ፣ ፍርሃት፣ ጭንቀት ተረስቶ፣
(አዝማች)
ተስፋው ላይ ካተኮረ ዓይንህ፣
በዚህ ጊዜ ትኖራለህ።
(በተጨማሪም ኢሳ. 11:6-9⁠፤ 35:5-7⁠ን እና ዮሐ. 11:24⁠ን ተመልከት።)



^ ***sjj መዝ. 139 በአዲሱ ዓለም ስትኖር ይታይህ***
መዝሙር 139
በአዲሱ ዓለም ስትኖር ይታይህ
(ራእይ 21:1-5)
1. እኔም አንተም፣ ሁላችንም፣
ይታይህ ስንኖር ባዲስ ዓለም።
ነፃ መሆን፣ ሰላም ማግኘት
አቤት እንዴት እንደሚያስደስት!
ያምላክ መንግሥት እንከን የለው፤
ጨርሶ አይኖርም ክፉ ሰው።
ጊዜው ደርሷል ባዲስ ዓለም ለመኖር፤
ያብቃን ከልባችን
ላምላክ ለመዘመር፦
(አዝማች)
“አምላካችን ሆይ፣ እናመስግንህ፤
ሁሉን ነገር አዲስ በማድረግህ።
እንዘምር በደስታ እናቅርብ ምስጋና፣
ውዳሴና ክብር ’ሚገባህ ነህና።”
2. እኔም አንተም፣ ባዲስ ዓለም፣
ይታይህ ስንኖር ለዘላለም።
የምናየው፣ የምንሰማው
አያስፈራም፤ አያሰጋንም።
ይፈጸማል የአምላክ ቃል፤
ድንኳኑም ከኛ ጋር ይሆናል።
በሞት ያንቀላፉትንም ያስነሳል፤
እነሱም ከኛ
ጋር ያመሰግኑታል፦
(አዝማች)
“አምላካችን ሆይ፣ እናመስግንህ፤
ሁሉን ነገር አዲስ በማድረግህ።
እንዘምር በደስታ እናቅርብ ምስጋና፣
ውዳሴና ክብር ’ሚገባህ ነህና።”
(በተጨማሪም መዝ. 37:10, 11⁠ን፣ ኢሳ. 65:17⁠ን፣ ዮሐ. 5:28⁠ን እና 2 ጴጥ. 3:13⁠ን ተመልከት።)












^ ***mrt ርዕስ 34 ሽብርተኝነት የሚወገድበት ጊዜ ይመጣ ይሆን?***
ሽብርተኝነት የሚወገድበት ጊዜ ይመጣ ይሆን?
የሽብር ጥቃት በሚደርስበት ወቅት እንደሚከተሉት ያሉ ጥያቄዎች ይፈጠሩብህ ይሆናል፦ ‘አምላክ ይህ ጉዳይ ያሳስበዋል? እንዲህ ያሉት ነገሮች የሚደርሱት ለምንድን ነው? ሽብርተኝነት የሚወገድበት ጊዜ ይመጣ ይሆን? የሚሰማኝን ፍርሃት መቋቋም የምችለው እንዴት ነው?’ መጽሐፍ ቅዱስ ለእነዚህ ጥያቄዎች አጥጋቢ መልስ ይሰጣል።
አምላክ ስለ ሽብርተኝነት ምን ይሰማዋል?
አምላክ ዓመፅንና ሽብርተኝነትን ይጠላል። (መዝሙር 11:5፤ ምሳሌ 6:16, 17) የአምላክ ወኪል የሆነው ኢየሱስም ደቀ መዛሙርቱ የዓመፅ ድርጊት በፈጸሙበት ወቅት ተግሣጽ ሰጥቷቸዋል። (ማቴዎስ 26:50-52) አንዳንዶች የዓመፅ ድርጊት የሚፈጽሙት በአምላክ ስም እንደሆነ ቢናገሩም አምላክ እንዲህ ያለውን ድርጊት እንዲፈጽሙ አይፈልግም። እንዲያውም ጸሎታቸውን እንኳ አይመልስም።—ኢሳይያስ 1:15
አምላክ የሽብር ጥቃት ሰለባ የሆኑ ሰዎችን ጨምሮ መከራ ለሚደርስባቸው ሰዎች በሙሉ ያስባል። (መዝሙር 31:7፤ 1 ጴጥሮስ 5:7) በተጨማሪም መጽሐፍ ቅዱስ አምላክ ዓመፅን ለማጥፋት እርምጃ እንደሚወስድ ይገልጻል።—ኢሳይያስ 60:18
የሽብርተኝነት ዋነኛ መንስኤ
መጽሐፍ ቅዱስ የሽብርተኝነት ዋነኛ መንስኤ ምን እንደሆነ ሲናገር “ሰው ሰውን የገዛው ለጉዳቱ ነው” ይላል። (መክብብ 8:9) በታሪክ ዘመናት ሁሉ ሥልጣን ያላቸው ሰዎች ሌሎችን ለመጨቆን ሲሉ የሽብር ድርጊቶችን ሲፈጽሙ ኖረዋል። የጭቆናው ሰለባ የሆኑት ሰዎች ደግሞ ይህን ለመቃወም ሲሉ ወደ ሽብርተኝነት ዘወር ብለዋል።—መክብብ 7:7
ሽብርተኝነት የሚወገድበት ጊዜ
አምላክ ፍርሃትንና ዓመፅን እንደሚያስወግድ እንዲሁም በመላው ምድር ላይ ሰላም እንደሚያሰፍን ቃል ገብቷል።—ኢሳይያስ 32:18፤ ሚክያስ 4:3, 4
● አምላክ የሽብርተኝነትን ዋነኛ መንስኤ ያስወግዳል። አሁን ያሉትን መንግሥታት አስወግዶ እሱ ባቋቋመው ዓለም አቀፋዊ መንግሥት ይተካቸዋል። የዚህ መንግሥት ንጉሥ የሆነው ኢየሱስ ክርስቶስ ሁሉንም ሰው በፍትሕ ይይዛል፤ እንዲሁም ጭቆናንና ግፍን ያስወግዳል። (መዝሙር 72:2, 14) በዚያ ወቅት ማንም ሰው ሽብርተኛ የሚሆንበት ምክንያት አይኖርም። ሁሉም ሰዎች “በብዙ [ሰላም] እጅግ ደስ ይላቸዋል።”—መዝሙር 37:10, 11
● አምላክ ሽብርተኝነት ያስከተላቸውን ጉዳቶች በሙሉ ያስተካክላል። አምላክ፣ በሽብር ጥቃቶች ምክንያት አካላዊ ጉዳትም ሆነ የስሜት ቀውስ የደረሰባቸውን ሰዎች ይፈውሳል። (ኢሳይያስ 65:17፤ ራእይ 21:3, 4) ሙታንን እንኳ በማስነሳት ሰላም በሰፈነበት ምድር ላይ እንዲኖሩ እንደሚያደርጋቸው ቃል ገብቷል።—ዮሐንስ 5:28, 29
መጽሐፍ ቅዱስ አምላክ እርምጃ የሚወስደው በቅርቡ እንደሆነ የሚያረጋግጡ ማስረጃዎች ይዟል። ይሁንና ‘አምላክ ሽብርተኝነትን እስካሁን ያላስወገደው ለምንድን ነው?’ የሚል ጥያቄ ይፈጠርብህ ይሆናል። የዚህን ጥያቄ መልስ ለማግኘት አምላክ መከራ እንዲኖር የፈቀደው ለምንድን ነው? የሚለውን ቪዲዮ እንድትመለከት እንጋብዝሃለን።
[የግርጌ ማስታወሻ]
አብዛኛውን ጊዜ “ሽብርተኝነት” የሚለው ቃል፣ በሰዎች ላይ ሽብር ለመንዛትና ፖለቲካዊ፣ ሃይማኖታዊ ወይም ማኅበራዊ ዓላማ ለማራመድ ሲባል በተለይ በንጹሓን ዜጎች ላይ የዓመፅ ጥቃት መሰንዘርን ወይም ለመሰንዘር ማስፈራራትን ያመለክታል። ይሁንና በሽብርተኝነት መፈረጅ ያለባቸውን ድርጊቶች በተመለከተ ሰዎች የተለያየ አመለካከት ሊኖራቸው ይችላል።
[ሣጥን]
መጽሐፍ ቅዱስ ለመጽናናት ይረዳናል
መጽሐፍ ቅዱስ፣ ሊረዱን የሚችሉ ሁለት ምክሮችን ይሰጣል።
● ወደ አምላክ ጸልይ።—ፊልጵስዩስ 4:6, 7
● መጽሐፍ ቅዱስ በሚሰጠው ተስፋ ላይ አተኩር።—ዕብራውያን 6:19
መጽሐፍ ቅዱስ የሚሰጣቸውን ተጨማሪ ምክሮች ለማግኘት “የሚያስጨንቁ ነገሮችን መቆጣጠር የሚቻለው እንዴት ነው?” የሚለውን ርዕስ ተመልከት።
የሽብር ጥቃት የደረሰባቸው የይሖዋ ምሥክሮች ከእምነት ባልንጀሮቻቸው ያገኙት ድጋፍም ረድቷቸዋል። ሁለት ምሳሌዎችን እንመልከት፦
● ናታልያ እና የዘጠኝ ዓመት ልጇ አስላን በቤስላን፣ ሩሲያ በሚገኝ ትምህርት ቤት ውስጥ ሳሉ፣ መሣሪያ የታጠቁ ሽብርተኞች መጥተው ከ1,000 የሚበልጡ ሰዎችን አገቱ። የሚያሳዝነው፣ በመቶዎች የሚቆጠሩ ሰዎች ሕይወታቸውን አጥተዋል፤ ከእነዚህ መካከል ብዙዎቹ ልጆች ናቸው። ናታልያ እና አስላን ከዚህ ጥቃት የተረፉ ቢሆንም ከባድ የስሜት ቀውስ ደርሶባቸዋል። ፈውስ ለማግኘት የረዳቸው ምን እንደሆነ ተመልከት።
ፓብሎ እና ሶፊ በኒው ዮርክ በሚገኙት መንትያ ሕንፃዎች ላይ ጥቃት በተሰነዘረበት ወቅት ልጃቸውን በሞት አጥተዋል። እነሱንም ሆነ የሽብር ጥቃት ሰለባ የሆኑ ሌሎች ሰዎችን የረዳቸው ምን እንደሆነ ለማየት ይህን ቪዲዮ ተመልከት።
[ሣጥን]
መጽሐፍ ቅዱስ የሰዎችን ሕይወት ይለውጣል
ብዙ ሰዎች በዓለም ላይ ያለውን ግፍና ጭቆና ሲመለከቱ ይበሳጫሉ። ችግሩን መፍታት የሚቻልበት ብቸኛ መንገድ ዓመፅና ሽብርተኝነት እንደሆነ ይሰማቸው ይሆናል። እንዲህ ያሉ ሰዎች ሊለወጡ ይችላሉ? አዎ። የመጽሐፍ ቅዱስ መልእክት ለውጥ እንዲያደርጉ አንዳንዶችን የረዳቸው እንዴት እንደሆነ ለማየት “ሽብርተኝነት የሌለበት ዓለም ይመጣ ይሆን?” የሚለውን ርዕስ እንድታነብ እንጋብዝሃለን።
​​​​​​​​​



^ ***ijwex ርዕስ 6 በቁጣ ለገነፈሉ ቀሳውስት የተሰጠ የለዘበ ምላሽ***
በቁጣ ለገነፈሉ ቀሳውስት የተሰጠ የለዘበ ምላሽ
በአርሜንያ የሚኖረው አርቱር የወረዳ የበላይ ተመልካች ሆኖ ያገለግላል። አርቱር አንድን ጉባኤ እየጎበኘ ሳለ ጉባኤው በጋሪ ላይ መጽሐፍ ቅዱሳዊ ጽሑፎችን በመደርደር በሚካሄደው የአደባባይ ምሥክርነት ተካፍሎ እንደማያውቅ ተገነዘበ። ስለዚህ አርቱር ጉባኤው በዚህ የአገልግሎት መስክ እንዲካፈል ለማበረታታት ሲል የጽሑፍ ጋሪ ይዞ ከባለቤቱ ከአና እና ጂራይር ከሚባል ሌላ የይሖዋ ምሥክር ጋር ወደ አንዲት ትንሽ ከተማ ሄደ። ከዚያም ብዙ እግረኞች በሚመላለሱበት ቦታ ላይ ጋሪውን ይዘው ቆሙ።
በአካባቢው የሚተላለፉት ሰዎች ወዲያውኑ ትኩረታቸው ስለተሳበ ጽሑፍ መውሰድ ጀመሩ። ሆኖም ብዙም ሳይቆይ ይህ አዲስ የስብከት ዘዴ የተቃዋሚዎችንም ትኩረት ሳበ። ሁለት ቄሶች ወደ ጋሪው መጡና አንደኛው ቄስ በድንገት ጋሪውን በእርግጫ መትቶ ጣለው። ከዚያም አርቱርን በጥፊ መታውና የአርቱር መነጽር መሬት ላይ ወደቀ። አርቱር፣ አና እና ጂራይር ቄሶቹን ለማረጋጋት ቢሞክሩም ሊሳካላቸው አልቻለም። ቄሶቹ ጋሪውን ረጋገጡት፤ እንዲሁም ጽሑፎቹን በታተኑ። ከዚያም ከሰደቧቸውና ከዛቱባቸው በኋላ ትተዋቸው ሄዱ።
አርቱር፣ አና እና ጂራይር ክስ ለመመሥረት በአቅራቢያቸው ወደሚገኝ ፖሊስ ጣቢያ ሄዱ። ቃላቸውን ከሰጡ በኋላ ከፖሊሶቹና ከሌሎች ሠራተኞች ጋር ስለ መጽሐፍ ቅዱስ በአጭሩ ተወያዩ። ከዚያም ሦስቱ የይሖዋ ምሥክሮች ወደ ኃላፊው ቢሮ ተወሰዱ። ኃላፊው መጀመሪያ ላይ ማወቅ የፈለገው ስለ ክሱ ብቻ ነበር። ፈርጣማ የሆነው አርቱር በጥፊ ሲመታ አጸፋ እንዳልመለሰ ሲሰማ ግን ስለ ክሱ መጠየቁን አቁሞ ስለ እምነታቸው የጠይቀው ጀመረ። በዚህም ምክንያት ለአራት ሰዓታት ተወያዩ። ኃላፊው በሰማው ነገር በጣም ስለተደነቀ “እንዴት ደስ የሚል ሃይማኖት ነው! እኔም ብቀላቀል ደስ ይለኛል!” አለ።
በቀጣዩ ቀን አርቱር በድጋሚ በአደባባይ ምሥክርነት እየተካፈለ ሳለ፣ ያለፈው ቀን ላይ የተከናወነውን ነገር የተመለከተ አንድ ሰው ወደ እሱ መጣ። ሰውየው አርቱር አጸፋ ከመመለስ ይልቅ እርጋታ በማሳየቱ አድናቆቱን ገለጸለት። አክሎም ያየው ነገር ለቄሶቹ የነበረውን አክብሮት እንዳሳጣው ተናገረ።
በዚያ ምሽት የፖሊስ ኃላፊው አርቱርን ወደ ፖሊስ ጣቢያ አስጠራው። ሆኖም ስለ ክሱ ከመጠየቅ ይልቅ ተጨማሪ የመጽሐፍ ቅዱስ ጥያቄዎችን አቀረበለት። ሁለት ሌሎች ፖሊሶችም በውይይቱ ላይ ተገኝተው ነበር።
በቀጣዩ ቀን አርቱር በድጋሚ ወደ ፖሊስ ኃላፊው ሄደ፤ በዚህ ወቅት አንዳንድ መጽሐፍ ቅዱሳዊ ቪዲዮዎችን ለኃላፊው አሳየው። ኃላፊው ሌሎች ፖሊሶችም መጥተው ቪዲዮዎቹን እንዲያዩ ጠራቸው።
ቄሶቹ ባሳዩት መጥፎ ምግባር የተነሳ በርካታ ፖሊሶች ለመጀመሪያ ጊዜ ሊመሠከርላቸው ችሏል። ይህም ስለ ይሖዋ ምሥክሮች ጥሩ አመለካከት እንዲኖራቸው አድርጓል።
​አርቱር እና አና
​​​​​​



^ ***hdu ርዕስ 6 ከወረርሽኙ በፊት የተከናወኑ የግንባታ ሥራዎች***
የምታደርጉት መዋጮ ጥቅም ላይ እየዋለ ያለው እንዴት ነው?
ከወረርሽኙ በፊት የተከናወኑ የግንባታ ሥራዎች
ኅዳር 1, 2020
በየዓመቱ በመቶ ሺዎች የሚቆጠሩ ሰዎች እየተጠመቁ በመሆኑ፣ ለይሖዋ አምልኮ የምንጠቀምባቸው ተጨማሪ ሕንፃዎች በየጊዜው ያስፈልጉናል። ይህን ፍላጎት ለማሟላት በዓለም ዙሪያ የሚገኙ የአካባቢ ንድፍና ግንባታ ዲፓርትመንቶች በ2020 የአገልግሎት ዓመት ከ2,700 የሚበልጡ የአምልኮ ቦታዎችን ለመገንባት ወይም ለማደስ ዕቅድ አውጥተው ነበር።
የሚያሳዝነው በኮቪድ-19 ሳቢያ እነዚህ ዕቅዶች ተስተጓጉለዋል። ወንድሞቻችንና እህቶቻችን ለበሽታው እንዳይጋለጡ ለማድረግና መንግሥት የጣላቸውን ገደቦች ለማክበር ሲባል የበላይ አካሉ የሕትመት ኮሚቴ በዓለም ዙሪያ ያሉ አብዛኞቹ የግንባታ ሥራዎች ለጊዜው እንዲቋረጡ አደረገ። ያም ቢሆን በ2020 የአገልግሎት ዓመት ከ1,700 በላይ የአምልኮ ቦታዎች ተገንብተዋል እንዲሁም እድሳት ተደርጎላቸዋል። በተጨማሪም ከ100 በላይ ትላልቅ የቅርንጫፍ ቢሮ ግንባታ ሥራዎች ተጠናቅቀዋል። ከተጠናቀቁት ግንባታዎች ሁለቱ ወንድሞቻችን የጠቀሟቸው እንዴት እንደሆነ እንመልከት።
የካሜሩን ቅርንጫፍ ቢሮ። በዱዋላ የሚገኘው የቀድሞው ቅርንጫፍ ቢሮ በጣም ትንሽ ከመሆኑም ሌላ ከበድ ያለ እድሳት ያስፈልገው ነበር። የሕትመት ኮሚቴው ቅርንጫፍ ቢሮውን ለማደስ አስቦ ነበር፤ ሆኖም ለእድሳት የሚያስፈልገው ወጪ ከሕንፃው ዋጋ እንደሚበልጥ ታወቀ። ከዚህም ሌላ አዲስ መሬት ገዝቶ ቅርንጫፍ ቢሮ ለመገንባት አሊያም ሌላ ሕንፃ ገዝቶ ለማደስ ታስቦ ነበር፤ ሆኖም ሁለቱም አማራጮች አልተሳኩም።
ይህ በእንዲህ እንዳለ ወንድሞቻችን፣ መንግሥት ከዱዋላ በስተ ሰሜን መንገድ ለመሥራት እንዳሰበ አወቁ፤ መንገዱ የሚያልፈው ለትላልቅ ስብሰባዎች በምንጠቀምበት አንድ አዳራሽ በኩል ነው። ይህ መንገድ አዳራሹን ይበልጥ ተደራሽ የሚያደርገው ከመሆኑም ሌላ ሕንፃው መሠረተ ልማት እንዲያገኝ ሁኔታዎችን ያመቻቻል። እነዚህ ሁኔታዎች የቅርንጫፍ ቢሮውን ፍላጎት ሙሉ በሙሉ የሚያሟሉ ነበሩ። በመሆኑም የበላይ አካሉ ከትላልቅ ስብሰባ አዳራሹ መሬት የተወሰነው ክፍል ላይ አዲስ ቅርንጫፍ ቢሮ እንዲገነባ ፈቃድ ሰጠ።
የግንባታውን ሥራ ያከናወኑት፣ ወንድሞቻችንና ሕንፃ ተቋራጮች በኅብረት ሆነው ነው፤ ይህ አሠራር ጊዜና ገንዘብ ቆጥቧል። እንዲያውም ሥራው ከታሰበለት በጀት በሁለት ሚሊዮን የአሜሪካ ዶላር ባነሰ ወጪ መጠናቀቅ ችሏል! የቤቴል ቤተሰብ የኮቪድ-19 ወረርሽኝ ከመጀመሩ ጥቂት ቀደም ብሎ ወደ አዲሱ ሕንፃ መዛወር ችሏል።
በካሜሩን የሚገኙ ቤቴላውያን የተሻለ መኖሪያ እና የሥራ ቦታ በማግኘታቸው ተጠቅመዋል፤ አዲሱን ቅርንጫፍ ቢሮ ከይሖዋ እንዳገኙት ስጦታ አድርገው ይመለከቱታል። አንድ ባልና ሚስት “ይበልጥ በትጋት ለመሥራት ተነሳስተናል፤ ይህን ስጦታ አቅልለን መመልከት አንፈልግም” ብለዋል።
የቶሆላባል የርቀት የትርጉም ቢሮ፣ ሜክሲኮ። የቶሆላባል የትርጉም ቡድን ለበርካታ ዓመታት ሥራውን ያከናውን የነበረው በሜክሲኮ ሲቲ አቅራቢያ በሚገኘው የማዕከላዊ አሜሪካ ቅርንጫፍ ቢሮ ውስጥ ነበር። ይሁንና የቶሆላባል ቋንቋ በዋነኝነት የሚነገረው ከቅርንጫፍ ቢሮው 1,000 ኪሎ ሜትር ገደማ ርቀት ላይ በሚገኙት በአልታሚራኖ እና በላስ ማርጋሪታስ ነው! በዚህም የተነሳ የቶሆላባል ቋንቋ ተርጓሚዎች ከጊዜ ወደ ጊዜ በቋንቋው ላይ የሚደረጉትን ለውጦች ማወቅ አስቸጋሪ ሆኖባቸው ነበር። ከዚህም ሌላ ቅርንጫፍ ቢሮው ለቶሆላባል ቋንቋ ትርጉምና ቅጂ ሊያግዙ የሚችሉ ብቃት ያላቸው ወንድሞችና እህቶችን ለማግኘት ተቸግሮ ነበር።
በእነዚህ ምክንያቶች የተነሳ የበላይ አካሉ የጽሑፍ ዝግጅት ኮሚቴ የትርጉም ክፍሉ የቶሆላባል ቋንቋ ወደሚነገርበት አካባቢ እንዲዛወር አሰበ። በመሆኑም ቅርንጫፍ ቢሮው አዲስ ሕንፃ ገዝቶ ለማደስ ወሰነ። እንዲህ ማድረግ አዲስ ሕንፃ ከመገንባትም ሆነ ቢሮዎች ከመከራየት ይረክሳል።
አንድ ተርጓሚ ያገኘውን ጥቅም ሲናገር እንዲህ ብሏል፦ “በቅርንጫፍ ቢሮው ውስጥ ተርጓሚ ሆኜ በሠራሁባቸው አሥር ዓመታት ውስጥ ቋንቋዬን የሚናገር አንድም ቤተሰብ በአቅራቢያዬ አግኝቼ አላውቅም። የአሁኑ ቢሯችን የሚገኘው ቶሆላባል በዋነኝነት በሚነገርበት ቦታ ነው። በየቀኑ የቶሆላባል ቋንቋ ተናጋሪዎችን አገኛለሁ። ይህም አዳዲስ ቃላት እንድማር የረዳኝ ከመሆኑም ሌላ የሥራዬን ጥራት አሻሽሎታል።”
ለ2021 የአገልግሎት ዓመት የታሰቡ ሥራዎች
ሁኔታዎች የሚፈቅዱ ከሆነ በ2021 የአገልግሎት ዓመት 75 የርቀት የትርጉም ቢሮዎችን እና የመጽሐፍ ቅዱስ ትምህርት ቤት ሕንፃዎችን ለመገንባት ታቅዷል። ከስምንት ትላልቅ የቅርንጫፍ ቢሮ ግንባታዎች ጋር በተያያዘ እየተከናወነ ያለው ሥራም ይቀጥላል፤ ይህም በራማፖ፣ ኒው ዮርክ የሚካሄደውን ግንባታ እንዲሁም የአርጀንቲና እና የጣሊያን ቅርንጫፍ ቢሮዎችን ወደ ሌላ አካባቢ የማዛወር ሥራን ይጨምራል። በተጨማሪም ከ1,000 በላይ አዳዲስ የስብሰባ አዳራሾች ያስፈልጉናል፤ በአሁኑ ወቅት የምንጠቀምባቸው ከ6,000 በላይ የአምልኮ ቦታዎች ደረጃቸውን የጠበቁ ስላልሆኑ ሊቀየሩ ይገባል፤ እንዲሁም እድሳት የሚያስፈልጋቸው 4,000 የስብሰባ አዳራሾች አሉ።
ለዚህ ሁሉ የግንባታና የእድሳት ሥራ የሚሆነውን ገንዘብ የምናገኘው ከየት ነው? የማዕከላዊ አሜሪካ ቅርንጫፍ ኮሚቴ አባል የሆነው ወንድም ላዛሮ ጎንዛሌዝ፣ የቶሆላባል የርቀት የትርጉም ቢሮ ግንባታን በተመለከተ የሰጠው ሐሳብ ለዚህ ጥያቄ መልስ ይሰጣል። እንዲህ ብሏል፦ “በእኛ ቅርንጫፍ ቢሮ ክልል ውስጥ የሚኖሩ ወንድሞች የገንዘብ አቅማቸው ውስን ነው። ስለዚህ የዓለም አቀፉን የወንድማማች ማኅበር ድጋፍ ባናገኝ ኖሮ በዚህ አገር ለሚኖሩ ወንድሞች የትርጉም ቢሮዎች መገንባት ከአቅማችን በላይ ይሆንብን ነበር። በዓለም ዙሪያ የሚኖሩ ወንድሞቻችን ያደረጉት መዋጮ፣ ተርጓሚዎች የሚተረጉሙት ቋንቋ በሚነገርበት አካባቢ መኖር እንዲችሉ አስተዋጽኦ አድርጓል። ዓለም አቀፉ የወንድማማች ማኅበር በልግስና ለሚያደርግልን ድጋፍ ከልብ እናመሰግናለን።” በእርግጥም እነዚህ የግንባታ ሥራዎች መሳካት የቻሉት እናንተ ለዓለም አቀፉ ሥራ በምታደርጉት መዋጮ ነው፤ አብዛኞቹ መዋጮዎች የሚደረጉት በ​donate.jw.org አማካኝነት ነው።
[የግርጌ ማስታወሻ]
የአካባቢ ንድፍና ግንባታ ዲፓርትመንቶች በቅርንጫፍ ቢሯቸው ክልሎች ውስጥ ለሚካሄዱ የስብሰባ አዳራሾች ግንባታ ዕቅድ ያወጣሉ እንዲሁም ሥራውን ያስፈጽማሉ። በዋናው መሥሪያ ቤት የሚገኘው ዓለም አቀፍ ንድፍና ግንባታ ዲፓርትመንት ደግሞ በዓለም ዙሪያ ከሚካሄዱ የግንባታ ፕሮጀክቶች መካከል የትኛው ቅድሚያ ሊሰጠው እንደሚገባ ይወስናል፤ እንዲሁም ሥራውን ያስተባብራል።
​​ወንድሞችና እህቶች በአዲሱ የካሜሩን ቅርንጫፍ ቢሮ ግንባታ ሲካፈሉ
​የካሜሩን ቅርንጫፍ ቢሮ ግንባታ የኮቪድ-19 ወረርሽኝ ከመከሰቱ በፊት ተጠናቅቋል
​ወንድሞችና እህቶች ከወረርሽኙ በፊት በአዲሱ ቢሯቸው ሲሠሩ
​ወንድሞችና እህቶች በርቀት የትርጉም ቢሮ ግንባታ ሥራ ሲካፈሉ
​​የቶሆላባል የትርጉም ቢሮ ከእድሳት ሥራው በፊት እና በኋላ
​​​​​​​

